Монгол Улсын Их Хурлын 2008 оны хаврын ээлжит чуулганы 5 дугаар сарын 23-ны өдөр (Баасан гараг)-ийн нэгдсэн хуралдаан 12 цаг 50 минутад УИХ-ын чуулганы хуралдааны танхимд эхлэв.


УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс  38 гишүүн ирж, 50.6 хувийн ирцтэй байв.


Чөлөөтэй: Ч.Авдай, Ж.Батхуяг, Д.Бат-Эрдэнэ, Р.Буд, ТГанди, Л.Гантөмөр, Д.Дэмбэрэл, М.Зоригт, С.Ламбаа, Д.Одбаяр, К.Саираан, Ч.Улаан, Ц.Шаравдорж 


Өвчтэй: Н.Баяртсайхан, Л.Гансүх, Ц.Дамиран, Л.Одончимэд, У.Хүрэлсүх

Тасалсан: Т.Бадамжунай, Ц.Батаа, Н.Батбаяр, Л.Гүндалай, Ц.Жаргал, Б.Жаргалсайхан, Г.Занданшатар, Ц.Цэнгэл, Б.Цэрэнбалжир, М.Энхсайхан, Б.Эрдэнэбат

Нэг. Монгол Улсын Их Хурлын сонгуулийн тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Монгол Улсын Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав. 


Хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


Хуулийн төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Д.Лүндээжанцан: - 1. Төслийн 1 дүгээр зүйлийг дор дурдсанаар өөрчлөн найруулах: 

1. Монгол Улсын Их Хурлын сонгуулийн тухай хуулийн 40 дүгээр зүйл, 41 дүгээр зүйлийн 41.2, 41.4 дэх хэсгийг 2012 оны 1 дүгээр сарын 1-ний өдрөөс эхлэн тус тус дагаж мөрдөнө гэсэн УИХ-ын С.Баярцогтын гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн:
34


Татгалзсан:

11


Бүгд:


45

75.6 хувийн саналаар дэмжигдлээ.

2. Төслийн 2 дугаар зүйлийг хасах гэсэн УИХ-ын гишүүн С.Баярцогтын гаргасан, Төрийн байгуулалтын байнгын хороо дэмжсэн саналыг дэмжье.


Зөвшөөрсөн:
35


Татгалзсан:

11


Бүгд:


46


76.1 хувийн саналаар дэмжигдлээ.


Хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв. 


Өглөөний нэгдсэн хуралдаан 13.00 цагт завсарлаж, үдээс хойшхи чуулганы нэгдсэн хуралдаан 15 цаг 30 минутад эхэлж хуралдаанд ирвэл зохих 75 гишүүнээс нийт 48 гишүүн ирж, 64.0 хувийн ирцтэй байв. Үүнд:


Чөлөөтэй: Ч.Авдай, Ж.Батхуяг, Д.Бат-Эрдэнэ, Р.Буд, Л.Гантөмөр, Ж.Гүррагчаа, Д.Дэмбэрэл, М.Зоригт, С.Ламбаа, Д.Одбаяр, К.Саираан, Ч.Улаан, Ц.Шаравдорж; 


Өвчтэй: Н.Баяртсайхан, Л.Гансүх, Ц.Дамиран, Л.Одончимэд, У.Хүрэлсүх;

Тасалсан: Т.Бадамжунай, Ц.Батаа, Н.Батбаяр, Ц.Жаргал, Б.Жаргалсайхан, Ц.Цэнгэл, Б.Цэрэнбалжир, М.Энхсайхан, Б.Эрдэнэбат;


Хоёр. Монгол Улсын Их Хурлын сонгуулийн тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүд (эцсийн хэлэлцүүлэг)


Хэлэлцэж буй асуудалтай холбогдуулан Монгол Улсын Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав. 


Хуулийн төслийг эцсийн хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн С.Баярцогт танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


Хуулийн төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Д.Лүндээжанцан: - Төслийн Монгол Улсын Их Хурлын сонгуулийн тухай хуулийн 27 дугаар зүйлийн 27.4.3-т заасан ялгүй байх гэснийг нэр дэвшигч огт ял шийтгэгдэж байгаагүй. Ял шийтгэгдэж байсан боловч Эрүүгийн хуулийн 78.2-т заасны дагуу ялгүй болсон. Мөн хуулийн 78.3-т заасны дагуу ялгүйд тооцсон байхыг ойлгох бөгөөд цагдаагийн төв байгууллага нэр дэвшигчийн ялгүйг нотолсон тодорхойлолтод энэ талаар тодорхой тусгана гэсэн 2 дугаар зүйлийг хасах гэсэн саналыг дэмжье. 


Зөвшөөрсөн

32


Татгалзсан

9


Бүгд


41


78.0 хувийн саналаар дэмжигдлээ.


УИХ-ын сонгуулийн тухай хуулийг дагаж мөрдөх журмын тухай хуулийг баталъя. 


Зөвшөөрсөн:
37


Татгалзсан:

5


Бүгд:


42


88.1 хувийн саналаар хууль батлагдлаа /15.40/ .


Уг асуудлыг 15 цаг 40 минутад хэлэлцэж дуусав. 


Гурав. Монгол Улсын Засгийн газар, Японы Олон Улсын хамтын ажиллагааны банк хооронд байгуулсан “Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээр”-ийг соёрхон батлах тухай хуулийн төсөл (хэлэлцэх эсэх)


Хэлэлцэх асуудалтай холбогдуулан Гадаад хэргийн сайд С.Оюун, Зам, тээвэр, аялал жуулчлалын сайд Р.Раш, мөн яамны Тээврийн газрын дарга Д.Наранпүрэв, Иргэний нисэхийн ерөнхий газрын дарга С.Батмөнх, мэргэжилтэн Б.Баясгалан, Сангийн яамны Зээл, тусламжийн нэгдсэн бодлого, зохицуулалтын газрын дарга Б.Хүрэнбаатар, УИХ-ын Аюулгүй байдал, гадаад бодлогын байнгын хорооны референт М.Элбэгдорж нар байлцав.


Төсөл санаачлагчийн илтгэлийг Гадаад хэргийн сайд С.Оюун танилцуулав. 


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно. 


Хуулийн төслийн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Р.Амаржаргал танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Лүндээжанцан: - Монгол Улсын Засгийн газар, Японы Олон Улсын хамтын ажиллагааны банк хооронд байгуулсан Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээрийг соёрхон батлах тухай хуулийн төслийг хэлэлцэх нь зүйтэй гэсэн саналыг дэмжье. 


Зөвшөөрсөн

40


Татгалзсан

5


Бүгд


45


88.9 хувийн саналаар дэмжигдлээ.


Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв. 


Уг асуудлыг 15 цаг 50 минутад хэлэлцэж дуусав. 


Дөрөв. Монгол Улсаас гадаад улсад суух бүрэн эрхт төлөөлөгчийн газрын тэргүүнийг томилох, эгүүлэн татах тухай Монгол Улсын Ерөнхийлөгчийн санал


Хэлэлцэх асуудалтай холбогдуулан Гадаад хэргийн сайд С.Оюун, мөн яамны Төрийн нарийн бичгийн даргын үүрэг гүйцэтгэгч Л.Дашпүрэв, УИХ-ын Аюулгүй байдал, гадаад бодлогын байнгын хорооны референт М.Элбэгдорж нар байлцав.


Монгол Улсаас гадаад улсад суух бүрэн эрхт төлөөлөгчийн газрын тэргүүнийг томилох, эгүүлэн татах тухай Монгол Улсын Ерөнхийлөгчийн саналыг Монгол Улсын Ерөнхийлөгчийн Гадаад бодлогын зөвлөх Д.Цогтбаатар танилцуулав. 


Монгол Улсаас гадаад улсад суух бүрэн эрхт төлөөлөгчийн газрын тэргүүнийг томилох, эгүүлэн татах тухай Монгол Улсын Ерөнхийлөгчийн саналын талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын Р.Амаржаргал танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Э.Бат-Үүлийн асуусан асуултад Гадаад хэргийн сайд С.Оюун, Гадаад хэргийн яамны Төрийн нарийн бичгийн даргын үүрэг гүйцэтгэгч Л.Дашпүрэв, УИХ-ын гишүүн Т.Ганди нар хариулж, тайлбар хийв. 


Уг асуудалтай холбогдуулан УИХ-ын гишүүн С.Баярцогт, Э.Бат-Үүл, Б.Батбаяр, Ц.Сүхбаатар, З.Энхболд, Н.Энхболд, Сү.Батболд нар санал хэлэв. 


Д.Лүндээжанцан: - 1. Монгол Улсын Ерөнхийлөгчийн санал болгосон Лувсандоогийн Дашпүрэвийг Монгол Улсаас Тайландын Вант Улсад суух Онц бөгөөд Бүрэн эрхт Элчин сайдаар томилъё гэсэн саналыг дэмжье. 


Зөвшөөрсөн

46


Татгалзсан

1


Бүгд


47


97.9 хувийн саналаар дэмжигдлээ.


2. Монгол Улсын Ерөнхийлөгчийн санал болгосон Паламын Сүндэвийг Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт Элчин сайдаар томилъё гэсэн саналыг дэмжье. 


Зөвшөөрсөн

45


Татгалзсан

0


Бүгд


45


100.0 хувийн саналаар дэмжигдлээ.


3. Монгол Улсын Ерөнхийлөгчийн санал болгосон Ядамын Долгоржавыг Монгол Улсаас Бүгд Найрамдах Куба Улсад суух Онц бөгөөд Бүрэн эрхт Элчин сайдаар томилъё гэсэн саналыг дэмжье. 


Зөвшөөрсөн

46


Татгалзсан

0


Бүгд


46


100.0 хувийн саналаар дэмжигдлээ.


4. Монгол Улсын Ерөнхийлөгчийн санал болгосон Цэрэндоржийн Жамбалдоржийг Монгол Улсаас Австрали Улсад суух Онц бөгөөд Бүрэн эрхт Элчин сайдаар томилъё гэсэн саналыг дэмжье. 


Зөвшөөрсөн

46


Татгалзсан

0


Бүгд


46


100.0 хувийн саналаар дэмжигдлээ.


5. Монгол Улсын Ерөнхийлөгчийн санал болгосон Я.Батсуурийг Монгол Улсаас Тайландын Вант Улсад суугаа Онц бөгөөд Бүрэн эрхт Элчин сайдын, Б.Ганболдыг Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт Элчин сайдын, Б.Гомбыг Монгол Улсаас Бүгд Найрамдах Куба Улсад суугаа Онц бөгөөд Бүрэн эрхт Элчин сайдын үүрэгт ажлаас нь тус тус эгүүлэн татах гэсэн саналыг дэмжье.


Зөвшөөрсөн

45


Татгалзсан

1


Бүгд


46


97.8 хувийн саналаар дэмжигдлээ.


Уг асуудлыг 16 цаг 20 минутад хэлэлцэж дуусав. 

Тав. Сургуулийн өмнөх боловсролын тухай, Бага, дунд боловсролын тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан Боловсрол, соёл, шинжлэх ухааны сайд Н.Болормаа,  Төрийн нарийн бичгийн дарга Б.Мишигжав, Бага, дунд боловсролын газрын даргын үүрэг гүйцэтгэгч Н.Энхбат, Төрийн захиргааны удирдлагын газрын дарга Л.Цэдэвсүрэн, УИХ-ын Тамгын газрын зөвлөх Н.Мөнхзэсэм, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нарын бүрэлдэхүүнтэй ажлын хэсэг байлцав.

Хуулийн төслийг эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны  байнгын хорооны санал, дүгнэлтийг УИХ-ын гишүүн Т.Ганди танилцуулав.

Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн зарчмын зөрүүтэй   саналын томъёоллоор санал хураалт явуулав.

Бага, дунд боловсролын тухай хуульд нэмэлт өөрчлөлт оруулах  тухай хуулийн төслийн талаар:

Д.Лүндээжанцан: 1. Төслийн 2 дугаар зүйлд “цэцэрлэг” гэсний дараа “19.2 дахь хэсэг” гэж нэмэх гэсэн саналыг дэмжье.

Дээрх саналтай холбогдуулан ажлын хэсгээс УИХ-ын Тамгын газрын зөвлөх Н.Мөнхзэсэм тайлбар хийв. 

Зөвшөөрсөн 
38

Татгалзсан 

10

Бүгд 


48

79.2 хувийн саналаар дэмжигдлээ.

Боловсролын тухай хуульд нэмэлт өөрчлөлт оруулах тухай хуулийн төслийн талаар:

Д.Лүндээжанцан:  Боловсролын тухай хуулийн  2.1, 11.1, 33.2 дахь хэсгийн “Бага, дунд боловсролын тухай” гэсний өмнө “Сургуулийн өмнөх боловсролын тухай” гэж нэмэх гэсэн саналыг дэмжье.

Зөвшөөрсөн 
38

Татгалзсан 

9

Бүгд 


47

80.9 хувийн саналаар дэмжигдлээ.

2. Боловсролын тухай  хуулийн  40.2 дахь хэсгийн "хоолны зардлын зарим хэсэг” гэснийг “хоолны зардал” гэж өөрчлөх гэсэн саналыг дэмжье.

Зөвшөөрсөн

 34

Татгалзсан 

13

Бүгд 


47

72.3 хувийн саналаар дэмжигдлээ.

Сургуулийн өмнөх боловсролын тухай хуулийг баталъя. 

Зөвшөөрсөн 
38

Татгалзсан 

8

Бүгд 


46

82.6 хувийн саналаар  хууль батлагдлаа.

Боловсролын тухай хуульд нэмэлт өөрчлөлт оруулах тухай хуулийг баталъя. 

Зөвшөөрсөн 
39

Татгалзсан 

7

Бүгд 


46

84.8 хувийн саналаар хууль батлагдлаа.

Бага, дунд боловсролын тухай хуульд өөрчлөлт оруулах тухай хуулийг баталъя. 

Зөвшөөрсөн 
31

Татгалзсан 

14

Бүгд 


45

68.9 хувийн саналаар батлагдлаа.

Уг асуудлыг 16 цаг 40 минутад хэлэлцэж дуусав.

Зургаа. Дипломат албаны тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Гадаад хэргийн дэд сайд Б.Энхмандах,  мөн яамны Гэрээ эрх зүйн газрын захирал Ч.Баттөмөр,  дэд захирал С.Ганхуяг,  атташе Р.Бизъяа, УИХ-ын Тамгын газрын ахлах зөвлөх Н.Цогтсайхан, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Гадаад хэргийн сайд С.Оюун,  УИХ-ын Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Р.Амаржаргал нар тус тус танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс  асуулт, санал гараагүй болно.

Д.Лүндээжанцан: Дипломат албаны тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье.

Зөвшөөрсөн 
33

Татгалзсан 

9

Бүгд 


42

78.6  хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэхээр шийдвэрлэв.

Уг асуудлыг 16 цаг 45 минутад хэлэлцэж дуусав.

Долоо. Жагсаалт батлах тухай Улсын Их Хурлын тогтоолын төсөл /эцсийн хэлэлцүүлэг/


Хэлэлцэж буй асуудалтай холбогдуулан Улсын Их Хурлын Тамгын газрын зөвлөх Б.Бат-Эрдэнэ,  Эдийн засгийн байнгын хорооны референт А.Пүрэвсүрэн нар байлцав. 

Тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны санал, дүгнэлтийг УИХ-ын гишүүн Д.Ганхуяг танилцуулав.


Хуралдааныг Улсын Их Хурлын дэд дарга Д.Идэвхтэн удирдан явуулав. 


Д.Идэвхтэн: 1. Тогтоолын төслийн 2 дахь хэсгийн “эх үүсвэрийг” гэсний дараа “уг объектыг ашиглалтад хүлээж авсаны дараахь эхний жил 30 хувь, 2 дахь жил 30 хувь, 3 дахь жил 40 хувиар тус тус тооцон” гэж нэмэх гэсэн УИХ-ын гишүүн  Д.Одхүү, Н.Батбаяр нарын гаргасан, Байнгын хорооны дэмжсэн саналыг дэмжье.


Зөвшөөрсөн

26


Татгалзсан 

15


Бүгд 


41


63.4 хувийн саналаар дэмжигдлээ.

2. Тогтоолын төслийн хавсралтын авто замын хэсгийн 3 дахь заалтын Тосонцэнгэл – Улаангом чиглэлийн замын урт нь “591 км” гэснийг “542 км” гэж өөрчлөх гэсэн УИХ-ын гишүүн Ч.Авдайгийн гаргасан, Байнгын хорооны дэмжсэн саналыг дэмжье.


Зөвшөөрсөн

28


Татгалзсан 

13


Бүгд 


41


68.3 хувийн саналаар дэмжигдлээ.

3. Мөн заалтын “2010-2012” гэснийг “2010-2016” гэж өөрчлөх гэсэн УИХ-ын гишүүн Ч.Авдайгийн гаргасан, Байнгын хорооны дэмжсэн саналыг дэмжье.


Зөвшөөрсөн

31


Татгалзсан 

10


Бүгд 


41


75.6 хувийн саналаар дэмжигдлээ.

4. Мөн заалтын “47 тэрбум 750 сая төгрөг” гэснийг “135 тэрбум 500 сая төгрөг” гэж өөрчлөх гэсэн  УИХ-ын гишүүн Ч.Авдайн гаргасан,  Байнгын хорооны дэмжсэн саналыг дэмжье.


Зөвшөөрсөн

29


Татгалзсан 

13


Бүгд 


42


69.0 хувийн саналаар дэмжигдлээ.

5. Тогтоолын төслийн хавсралтын авто замын хэсгийн 15 дахь заалтын Даланзадгад – Тавантолгой – Оюутолгой чиглэлийн замын урт нь  “251 км” гэж нэмэх гэсэн УИХ-ын гишүүн Ц.Баярсайханы гаргасан, Байнгын хорооны дэмжсэн саналыг дэмжье.


Зөвшөөрсөн

33


Татгалзсан 

9


Бүгд 


42


78.6  хувийн саналаар дэмжигдлээ.

6. Мөн заалтад “73 тэрбум 900 сая төгрөг” гэж нэмэх гэсэн УИХ-ын гишүүн Ц.Баярсайханы гаргасан, Байнгын хорооны дэмжсэн саналыг дэмжье.


Зөвшөөрсөн

29


Татгалзсан 

12


Бүгд 


41


70.7 хувийн саналаар дэмжигдлээ.

7. Тогтоолын төслийн хавсралтын авто замын хэсгийн 16 дахь заалтын Өндөрхаан – Дадал чиглэлийн замын баригдах хугацаа  “2008 оноос” гэснийг “2009-2012” гэж өөрчлөх гэсэн УИХ-ын гишүүн Д.Арвин, Р.Буд, Б.Бат-Эрдэнэ, Н.Батбаяр, М.Зоригт нарын гаргасан, Байнгын хорооны дэмжсэн саналыг дэмжье.


Зөвшөөрсөн

29


Татгалзсан 

12


Бүгд 


41


70.7 хувийн саналаар дэмжигдлээ.

8. Тогтоолын төслийн хавсралтын авто замын хэсгийн 17 дахь заалтын Манхан-Зэрэг-Дарви чиглэлийн замын баригдах хугацаа “2009 оноос” гэснийг “2009-2011” гэж өөрчлөх гэсэн УИХ-ын Ц.Дамиран, Л.Пүрэвдорж нарын гаргасан, Байнгын хорооны дэмжсэн саналыг дэмжье.


Зөвшөөрсөн

32


Татгалзсан 

9


Бүгд 


41


78.0 хувийн саналаар дэмжигдлээ.

9. Мөн заалтад “27 тэрбум төгрөг” гэж нэмэх гэсэн УИХ-ын гишүүн Ц.Дамиран, Л.Пүрэвдорж нарын гаргасан, Байнгын хорооны дэмжсэн саналыг дэмжье.


Зөвшөөрсөн

31


Татгалзсан 

10


Бүгд 


41


75.6 хувийн саналаар дэмжигдлээ.

10. Тогтоолын төслийн хавсралтын авто замын хэсгийн 18 дахь заалтын Цэнхэр сумыг дайрсан төв зам – Халуун ус чиглэлийн замын баригдах хугацаа “2009 оноос” гэснийг “2009-2010” гэж өөрчлөх гэсэн УИХ-ын гишүүн Н.Батбаярын гаргасан, Байнгын хорооны дэмжсэн саналыг дэмжье.


Зөвшөөрсөн

31


Татгалзсан 

10


Бүгд 


41


75.6 хувийн саналаар дэмжигдлээ.

11. Мөн заалтад “600 сая төгрөг” гэснийг “6 тэрбум төгрөг” гэж өөрчлөх гэсэн УИХ-ын гишүүн Н.Батбаярын гаргасан, Байнгын хорооны дэмжсэн саналыг дэмжье.


Зөвшөөрсөн

24


Татгалзсан 

17


Бүгд 


41


58.5 хувийн саналаар дэмжигдлээ.

12. Тогтоолын төслийн хавсралтын авто замын хэсгийн 20 дахь заалтын Бэлх – Сэлх чиглэлийн замын баригдах хугацаа нь “2009 он” гэж нэмэх гэсэн УИХ-ын гишүүн Л.Гантөмөрийн гаргасан, Байнгын хорооны дэмжсэн саналыг дэмжье.


Зөвшөөрсөн

30


Татгалзсан 

11


Бүгд 


41


73.2 хувийн саналаар дэмжигдлээ.

13. Мөн заалтад “1.2 тэрбум төгрөг” гэж нэмэх гэсэн УИХ-ын гишүүн Л.Гантөмөрийн гаргасан, Байнгын хорооны дэмжсэн саналыг дэмжье.


Зөвшөөрсөн

32


Татгалзсан 

10


Бүгд 


42


76.2 хувийн саналаар дэмжигдлээ.

14. Тогтоолын төслийн хавсралтын эрчим хүчний барилга байгууламжийн хэсгийн 8 дахь заалтыг “Мардай-Чулуунхороотын 160 км урт, 35 кВ-ын цахилгаан дамжуулах агаарын шугам, баригдах хугацаа 2008-2009, төсөвт өртөг 3 тэрбум 740 сая төгрөг” гэж өөрчлөх гэсэн УИХ-ын гишүүн М.Зоригтын гаргасан, Байнгын хорооны дэмжсэн саналыг дэмжье.


Зөвшөөрсөн

30


Татгалзсан 

12


Бүгд 


42


71.4 хувийн саналаар дэмжигдлээ.

15. Тогтоолын төслийн хавсралтын эрчим хүчний барилга байгууламжийн хэсгийн 9 дэх заалтыг хасах гэсэн УИХ-ын  гишүүн Д.Одхүүгийн гаргасан, Байнгын хорооны дэмжсэн саналыг дэмжье.


Зөвшөөрсөн

33


Татгалзсан 

10


Бүгд 


43


76.7 хувийн саналаар дэмжигдлээ.

16. Тогтоолын төслийн хавсралтын эрчим хүчний барилга байгууламжийн хэсгийн 1 дэх заалтын “Мандалговь-Тавантолгой-Оюутолгойн 220 кВ-ын цахилгаан дамжуулах шугамын төсөвт өртөг “40 тэрбум төгрөг” гэснийг “165 тэрбум төгрөг” гэж өөрчлөх гэсэн УИХ-ын гишүүн Д.Одхүүгийн гаргасан, Байнгын хорооны дэмжсэн саналыг дэмжье.


Зөвшөөрсөн

32


Татгалзсан 

11


Бүгд 


43


74.4 хувийн саналаар дэмжигдлээ.

17. Тогтоолын төслийн хавсралтын эрчим хүчний барилга байгууламжийн хэсгийн 2 дахь заалтын Дарви - Хөхморьтын 15 кВ-ын цахилгаан дамжуулах агаарын шугамын төсөвт өртөг “1.2 тэрбум төгрөг” гэснийг “1 тэрбум 284 сая төгрөг” гэж өөрчлөх гэсэн УИХ-ын гишүүн Т.Очирхүүгийн гаргасан, Байнгын хорооны дэмжсэн саналыг дэмжье.


Зөвшөөрсөн

32


Татгалзсан 

11


Бүгд 


43


74.4 хувийн саналаар дэмжигдлээ.

18. Тогтоолын төслийн хавсралтын эрчим хүчний барилга байгууламжийн хэсгийн 3 дахь заалтын Цогт – Бигэрийн 15 кВ-ын цахилгаан дамжуулах агаарын шугамын төсөвт өртөг “924 сая төгрөг” гэснийг “1 тэрбум 115 сая төгрөг” гэж өөрчлөх гэсэн УИХ-ын Т.Очирхүүгийн гаргасан, Байнгын хорооны дэмжсэн саналыг дэмжье.


Зөвшөөрсөн

30


Татгалзсан 

13


Бүгд 


43


69.8 хувийн саналаар дэмжигдлээ.

19. Тогтоолын төслийн хавсралтын эрчим хүчний барилга байгууламжийн хэсгийн 5 дахь заалтын Нарийнсухайт – Ноён - Сэврэйн цахилгаан дамжуулах агаарын шугамын төсөвт өртөг “320 сая төгрөг” гэснийг “1 тэрбум 320 сая төгрөг” гэж өөрчлөх гэсэн УИХ-ын Ц.Баярсайханы гаргасан, Байнгын хорооны дэмжсэн саналыг дэмжье.


Зөвшөөрсөн

33


Татгалзсан 

10


Бүгд 


43


76.7 хувийн саналаар дэмжигдлээ.

20. Тогтоолын төслийн хавсралтын эрчим хүчний барилга байгууламжийн хэсгийн 7 дахь заалтын Баруун Баян-Улаан-Богдын 15 кВ-ын цахилгаан дамжуулах агаарын шугамын төсөвт өртөг “1 тэрбум төгрөг” гэснийг “1 тэрбум 500 сая төгрөг” гэж өөрчлөх гэсэн УИХ-ын гишүүн Г.Батхүүгийн гаргасан, Байнгын хорооны дэмжсэн саналыг дэмжье.


Зөвшөөрсөн

34


Татгалзсан 

9


Бүгд 


43


79.1 хувийн саналаар дэмжигдлээ.

21. Тогтоолын төслийн хавсралтын эрчим хүчний барилга байгууламжийн хэсэгт “Улаанбаатар хотод 8.7 км-т кабелийн суваг шинээр барьж 6-35 кВ-ын 45 км кабель шугамыг сувагт оруулах, 2008-2009 баригдах, төсөвт өртөг 7 тэрбум 800 сая төгрөг” гэж нэмэх гэсэн УИХ-ын гишүүн Д.Одхүү, Д.Ганхуяг нарын гаргасан, Байнгын хорооны дэмжсэн саналыг дэмжье.


Зөвшөөрсөн

30


Татгалзсан 

14


Бүгд 


44


68.2 хувийн саналаар дэмжигдлээ.

22. Тогтоолын төслийн хавсралтын эрчим хүчний барилга байгууламжийн хэсэгт “Улаанбаатар хотын 6-10 кВ-ын 29 км кабель шугамын шинэчлэлт, 2008 онд баригдах, төсөвт өртөг 1 тэрбум 300 сая төгрөг” гэж нэмэх гэсэн УИХ-ын гишүүн Д.Одхүү, Д.Ганхуяг нарын гаргасан, Байнгын хорооны дэмжсэн саналыг дэмжье.


Зөвшөөрсөн

35


Татгалзсан 

9


Бүгд 


44


79.5 хувийн саналаар дэмжигдлээ.

23. Тогтоолын төслийн хавсралтын эрчим хүчний барилга байгууламжийн хэсэгт ”Түдэвтэй - Асгат- Баянтэсийн 15 кВ-ын цахилгаан дамжуулах агаарын шугам, дэд станц, 90 км урт, 2008 онд баригдах, төсөвт өртөг 463 сая төгрөг” гэж нэмэх гэсэн УИХ-ын гишүүн Я.Санжмятавын гаргасан, Байнгын хорооны дэмжсэн саналыг дэмжье.


Зөвшөөрсөн

37


Татгалзсан 

8


Бүгд 


45


82.2 хувийн саналаар дэмжигдлээ.

24. Тогтоолын төслийн хавсралтын авто замын хэсэгт “Жигжид – Гүнтийн чиглэлийн 3 км хатуу хучилттай авто зам, баригдах хугацаа 2009, төсөвт өртөг 600 сая төгрөг” гэж нэмэх гэсэн УИХ-ын гишүүн Б.Мөнхтуяагийн гаргасан, Байнгын хорооны дэмжсэн саналыг дэмжье.


Зөвшөөрсөн

34


Татгалзсан 

11


Бүгд 


45


75.6 хувийн саналаар дэмжигдлээ.

25. Тогтоолын төслийн хавсралтын авто замын хэсэгт “Өлгий – Улаангомын чиглэлийн 45 км хатуу хучилттай авто зам, баригдах хугацаа 2009-2010, төсөвт өртөг 9 тэрбум төгрөг” гэж нэмэх гэсэн УИХ-ын гишүүн А.Муратын гаргасан, Байнгын хорооны дэмжсэн саналыг дэмжье.


Зөвшөөрсөн

38


Татгалзсан 

4


Бүгд 


42


90.5 хувийн саналаар дэмжигдлээ.

26. Тогтоолын төслийн хавсралтын авто замын хэсэгт “Донгой – Чулуутын чиглэлийн 55 км хатуу хучилттай авто зам, баригдах хугацаа 2009-2011, төсөвт өртөг 12 тэрбум төгрөг” гэж нэмэх гэсэн УИХ-ын гишүүн Р.Гончигдоржийн гаргасан, Байнгын хорооны дэмжсэн саналыг дэмжье.


Зөвшөөрсөн

37


Татгалзсан 

5


Бүгд 


42


88.1 хувийн саналаар дэмжигдлээ.

27. Тогтоолын төслийн хавсралтын авто замын хэсэгт “Бэлх – Өндөр-Улаан чиглэлийн 6 км хатуу хучилттай авто зам, баригдах хугацаа 2009-2011, төсөвт өртөг 1 тэрбум 200 сая төгрөг” гэж нэмэх гэсэн УИХ-ын гишүүн Р.Гончигдоржийн гаргасан, Байнгын хорооны дэмжсэн саналыг дэмжье.


Зөвшөөрсөн

34


Татгалзсан 

8


Бүгд 


42


81.0 хувийн саналаар дэмжигдлээ.

28. Тогтоолын төслийн хавсралтын авто замын хэсэгт “Тэрхийн гүүр – Хангай чиглэлийн 22 км хатуу хучилттай авто зам, баригдах хугацаа 2009-2011, төсөвт өртөг 4 тэрбум 400 сая төгрөг” гэж нэмэх гэсэн УИХ-ын гишүүн Р.Гончигдоржийн гаргасан, Байнгын хорооны дэмжсэн саналыг дэмжье.


Зөвшөөрсөн

38


Татгалзсан 

5


Бүгд 


43


88.4 хувийн саналаар дэмжигдлээ.

29. Тогтоолын төслийн хавсралтын авто замын хэсэгт “Хужирт-Төвхөн хийд-Орхоны хүрхрээ- Найманнуур-Уянга чиглэлийн 138 км хатуу хучилттай авто зам, баригдах хугацаа 2009-2011, төсөвт өртөг 30 тэрбум 400 сая төгрөг” гэж нэмэх гэсэн УИХ-ын гишүүн Г.Батхүү, З.Энхболд, Р.Бадамдамдин нарын гаргасан, Байнгын хорооны дэмжсэн саналыг дэмжье.


Зөвшөөрсөн

37


Татгалзсан 

6


Бүгд 


43


86.0 хувийн саналаар дэмжигдлээ.

30. Тогтоолын төслийн хавсралтын авто замын хэсэгт “Дархан – Сэлэнгийн замаас /Шаамар/ -Цагааннуур- Түшиг чиглэлийн 135 км хатуу хучилттай авто зам, баригдах хугацаа 2008-2010, төсөвт өртөг 33 тэрбум 750 сая төгрөг” гэж нэмэх гэсэн УИХ-ын гишүүн С.Баярцогт, Р.Нямсүрэн, Э.Бат-Үүл нарын гаргасан, Байнгын хорооны дэмжсэн саналыг дэмжье.


Зөвшөөрсөн

34


Татгалзсан 

9


Бүгд 


43


79.1 хувийн саналаар дэмжигдлээ.

 31. Тогтоолын төслийн хавсралтын авто замын хэсэгт “Сэлэнгэ аймгийн Дулаанхаан – Ерөө - Хүдэр  чиглэлийн 113 км хатуу хучилттай авто зам, баригдах хугацаа 2008-2010, төсөвт өртөг 28 тэрбум 250 сая төгрөг” гэж нэмэх гэсэн УИХ-ын гишүүн С.Баярцогт, Э.Бат-Үүл, Р.Нямсүрэн нарын гаргасан Байнгын хорооны дэмжсэн саналыг дэмжье.


Зөвшөөрсөн

37


Татгалзсан 

6


Бүгд 


43


86.0 хувийн саналаар дэмжигдлээ.


32. Тогтоолын төслийн хавсралтын авто замын хэсэгт “Дархан-Эрдэнэтийн замаас Амарбаясгалантын хийд чиглэлийн 63 км хатуу хучилттай авто зам, баригдах хугацаа 2008-2010 он, төсөвт өртөг 15 тэрбум 750 сая төгрөг” гэж нэмэх гэсэн УИХ-ын гишүүн С.Баярцогт, Э.Бат-Үүл, Р.Нямсүрэн, Г.Батхүү, Н.Батбаяр, Р.Гончигдорж, З.Энхболд, Р.Раш нарын гаргасан, Байнгын хорооны дэмжсэн саналыг дэмжье.

Зөвшөөрсөн

37

Татгалзсан

 6

Бүгд


43

86.0 хувийн саналаар дэмжигдлээ.

33.Тогтоолын төслийн хавсралтын авто замын хэсэгт “Сайншанд-Хамарын хийд чиглэлийн 30 км хатуу хучилттай авто зам, баригдах хугацаа 2008-2010 он, төсөвт өртөг нь 7 тэрбум 500 сая төгрөг” гэж нэмэх гэсэн УИХ-ын гишүүн С.Баярцогт, Р.Раш, Д.Идэвхтэн нарын гаргасан, Байнгын хорооны дэмжсэн саналыг дэмжье.

Зөвшөөрсөн

38

Татгалзсан

 5

Бүгд


43

88.4 хувийн саналаар дэмжигдлээ.

34.Тогтоолын төслийн хавсралтын авто замын хэсэгт “Сэлэнгэ аймгийн Баянгол сумын нутгаас Мандал чиглэлийн 48 км хатуу хучилттай авто зам, баригдах хугацаа 2008-2010 он, төсөт өртөг 12 тэрбум төгрөг” гэж нэмэх гэсэн  УИХ-ын гишүүн С.Баярцогт, Э.Бат-Үүл, Р.Нямсүрэн нарын гаргасан, Байнгын хорооны дэмжсэн саналыг дэмжье.

Дээрх саналтай холбогдуулан УИХ-ын гишүүн Р.Нямсүрэн санал хэлэв.

Зөвшөөрсөн

37

Татгалзсан

  7

Бүгд


44


84.1 хувийн саналаар дэмжигдлээ.

35.Тогтоолын төслийн хавсралтын авто замын хэсэгт “Санзай-Хуурай мухар чиглэлийн 2 км хатуу хучилттай авто зам, баригдах хугацаа 2008-2010 он, төсөвт өртөг 400 сая төгрөг” гэж нэмэх гэсэн УИХ-ын гишүүн Л.Гантөмөрийн  гаргасан, Байнгын хорооны дэмжсэн саналыг дэмжье.

Зөвшөөрсөн

36

Татгалзсан

  8

Бүгд


44


81.8 хувийн саналаар дэмжигдлээ.

36.Тогтоолын төсөлд “Сумдын цахилгаан дамжуулах агаарын шугамын ажлыг 2008 оны 6 дугаар сарын 1-ний өдрөөс эхлүүлэх” гэж нэмэх гэсэн УИХ-ын гишүүн Т.Очирхүү, Б.Батбаяр нарын гаргасан, Байнгын хорооны дэмжих боломжгүй гэсэн саналыг дэмжье.

Зөвшөөрсөн

29

Татгалзсан

15

Бүгд


44


65.9 хувийн саналаар дэмжигдлээ.

Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай УИХ-ын тогтоолыг баталъя.

Зөвшөөрсөн

36

Татгалзсан

  8

Бүгд


44


81.8 хувийн саналаар “Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай” УИХ-ын тогтоол батлагдлаа. 

УИХ-ын гишүүн Д.Одхүү “Нийт өртөг нь саяын бид нарын жагсаалтанд 1 триллион 53 тэрбум 825 сая төгрөгийн ажил болж байгаа, эргэн төлөгдөх хуваарь нь 2009 оноос эхлээд 2019 он хүртэл 10 жилийн хугацаанд хийгдэх юм байна, хамгийн их ачаалалтай эргэн төлөгдөх нь 2013 онд 226 тэрбум л байна, тэгэхээр энд бол ямар нэгэн байдлаар төсвийн хөрөнгө оруулалтын бодлого дээр тийм шийдвэрлэх үүрэг гүйцэтгээд бас асуудал оруулаад байх юм байхгүй байна гэдгийг гишүүддээ мэдэгдье” гэж протоколд тусгахаар саналаа хэлэв.

Найм. Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Үйлдвэр, худалдааны яамны газрын орлогч дарга Д.Батжаргал, УИХ-ын Тамгын газрын зөвлөх Т.Оюунчимэг, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Мөнх-Оргил, хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Ганхуяг нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.

Д.Лүндээжанцан: Байнгын хорооны саналаар Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг хэлэлцье.

Зөвшөөрсөн

29

Татгалзсан

12

Бүгд


41


70.7 хувийн саналаар хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

Ес.Авто тээврийн тухай хуульд нэмэлт, өөрчлөлт оруулах тухай болон холбогдох бусад хуулиудад өөрчлөлт оруулах тухай хуулийн төслүүд /хэлэлцэх эсэх/

Хэлэлцэж буй асуудалтай холбогдуулан Зам, тэээр, аялал жуулчлалын  яамны газрын дарга Д.Наранпүрэв УИХ-ын Тамгын газрын зөвлөх Л.Өлзийсайхан, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн Г.Батхүү танилцуулав.

Төсөл санаачлагчийн илтгэлтэй холбогдуулан УИХ-ын гишүүн Г.Адъяа, С.Баярцогт, Ц.Сүхбаатар нарын асуусан асуултад төсөл санаачлагч, УИХ-ын гишүүн Г.Батхүү хариулж, тайлбар хийв.

Хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Ганхуяг уншиж танилцуулав.

Байнгын хорооноос гаргасан санал, дүгнэлттэй холбогдуулан УИХ-ын гишүүдээс асуулт, санал гараагүй болно.

Д.Лүндээжанцан: Байнгын хорооны саналаар Авто тээврийн хуульд нэмэлт, өөрчлөлт оруулах тухай болон холбогдох бусад хуулиудад өөрчлөлт оруулах тухай хуулийн төслийг хэлэлцье.

Зөвшөөрсөн

32

Татгалзсан

  9

Бүгд


41

78.0 хувийн саналаар хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

Уг асуудлыг 17 цаг 43 минутад хэлэлцэж дуусав.

Арав.Ашигт малтмалын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Үйлдвэр, худалдааны яамны газрын орлогч дарга Ш.Нэргүй, УИХ-ын Тамгын газрын зөвлөх Д.Одсүрэн, Эдийн засгийн байнгын хорооны референт Д.Отгон, А.Пүрэвсүрэн нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Эдийн засгийн байнгын хорооны санал, дүгнэлтийг УИХ-ын гишүүн Б.Батбаяр уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн А.Бакей, Ц.Нямдорж, Б.Бат-Эрдэнэ нарын асуусан асуултанд Байнгын хорооны дарга, УИХ-ын гишүүн Д.Ганхуяг, УИХ-ын гишүүн Д.Одхүү нар хариулж, тайлбар хийв.

1. Төслийн 1 дүгээр зүйлийн 51.1-ийг хасах гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье.

Зөвшөөсөн

31

Татгалзсан 

9

Бүгд


40

77.5 хувийн саналаар дэмжигдлээ.



2. Төслийн 1 дүгээр зүйлийн 51.2-ыг дараахь байдлаар өөрчлөх:

“51.2. Орд ашиглагч нь үйлдвэрлэсэн бүтээгдэхүүний тодорхой хэсгийг Монгол Улсад худалдах захиалгатай бол түүнийг биелүүлж нийлүүлнэ.” гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан,  Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье.

Зөвшөөрсөн

34

Татгалзсан

7

Бүгд


41

82.9 хувийн саналаар дэмжигдлээ.

3. Төслийн 1 дүгээр зүйлийн 5.7-г дараахь байдлаар өөрчлөх:

“5.7. Нүүрсний ордын улсын нөөцийн нэгдсэн бүртгэлд бүртгүүлсэн эрдэс баялгийн хэмжээг харгалзан тонн тутамд тооцон ашиглалтын тусгай зөвшөөрлийн төлбөр авна. Уг тусгай зөвшөөрлийг олгохдоо нийт төлбөрийн хэмжээний 20 хувийг авах бөгөөд үлдэх хувийн төлөх хугацааг Засгийн газар тогтооно.” гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан,  Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье.

Зөвшөөрсөн

13

Татгалзсан

26

Бүгд


39

66.7 хувийн саналаар дэмжигдээгүй.

4. Дээрх заалттай холбогдуулан Ашигт малтмалын тухай хуулийн 32.3-ын “нүүрс болон” гэснийг “стратегийн ач холбогдол бүхий нүүрсний ордын нүүрсний хувьд түүний чанар, төрөл, ордын дэд бүтцээс хамааруулан тооцсон Засгийн газрын саналыг үндэслэн УИХ-ын тогтоосон хэмжээтэй тэнцүү, ердийн нүүрсний ордын нүүрсний хувьд Засгийн газрын тогтоосон хэмжээтэй тэнцүү,” гэж өөрчлөх гэсэн саналыг хураах шаардлагагүй гэж үзэв.

5. Төслийн  1 дүгээр зүйлийн 5.8, 5.5-ыг нэгтгэж дараах байдлаар өөрчлөн нэгтгэж 5.5-ыг хүчингүй болсонд тооцох:

“5.8. Ердийн ашигт малтмалын ордыг ашиглахад гадаадын хөрөнгө оруулагчийн оролцох хэмжээ 50 хувиас илүүгүй байх бөгөөд түүнээс дээш байх тохиолдолд гадаадын хөрөнгө оруулагч нь Засгийн газраас зөвшөөрөл авна. Хөрөнгө оруулагч компани хувьцаагаа нийтэд арилжаалах тохиолдолд дээрх хувь өөрчлөгдөж болно.” гэсэн УИХ-ын гишүүн Н.Батбаяр, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд нарын гаргасан, Байнгын хорооны дэмжсэн саналыг дэмжье.

Зөвшөөрсөн

1

Татгалзсан

37

Бүгд


38

97.4 хувийн саналаар дэмжигдээгүй.

Цөөнх: УИХ-ын гишүүн Т.Очирхүү, Э.Бат-Үүл, Д.Одхүү, Ц.Мөнх-Оргил, Б.Батбаяр.

6. Төслийн 1 дүгээр зүйлийн 5.5-ыг дараахь байдлаар өөрчлөн найруулах: 


“5.5. Монгол Улсын Засгийн газар компанийн хувь нийлүүлэгчдийн хурал, төлөөлөн удирдах зөвлөлийн болон гүйцэтгэх удирдлагын шийдвэрт хориг тавих эрхтэй, ногдол ашиг авдаггүй, өөр ямар нэг эрхгүй алтан хувьцааг эзэмших бөгөөд дор дурдсан асуудлаар гаргасан  шийдвэр  нь үндэсний аюулгүй байдал, нийгмийн эрх ашигт харшилсан тохиолдолд хориг тавина:

5.5.1. эрхэлж байсан үйл ажиллагааны чиглэлийг өөрчлөх;

5.5.2.   компанийг өөрчлөн байгуулах, татан буулгах;

              5.5.3. их хэмжээний  хэлцэл  байгуулах;

5.5.4. бүтээгдэхүүн,  ажил  үйлчилгээний үнэ, тарифыг тогтоох, өөрчлөх;

    5.5.5. шинээр хувьцаа гаргах;

    5.5.6. хувьцааг бусад хуулийн этгээдэд шилжүүлэх, худалдах.” 

 УИХ-ын гишүүн Т.Очирхүү “Бүтээгдэхүүн, ажил үйлчилгээний үнэ, тарифыг тогтоох, өөрчлөх асуудал дээр хориг тавих болсон учраас дээрх саналаас 5.5.4-ийг татаж авав.

“5.5.4-ийг татаж авсантай холбогдуулан 1 дүгээр зүйлийн 5.5-ийг өөрчлөн найруулахыг дэмжье.

Зөвшөөрсөн

37

Татгалзсан

1

Бүгд


38

97.4 хувийн саналаар дэмжигдлээ.

7. Төслийн 1 дүгээр зүйлийн 9.1.9-ийг 10.1.10-тай нэгтгэн дараахь байдлаар найруулах:

“10.1.10. стратегийн ач холбогдол бүхий ашигт малтмалын ордын ашиглалтын тусгай зөвшөөрлийг Засгийн газрын зөвшөөрснөөр, ердийн ашигт малтмалын тусгай зөвшөөрлийг олгох эсэх асуудлыг шийдвэрлэх гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье 

УИХ-ын гишүүн Т.Очирхүү “ердийн ашигт малтмалын тусгай зөвшөөрлийг геологи, уул уурхайн асуудал хариуцсан төрийн захиргааны төв байгууллага олгох” гэсэн хэсгийг орхигдуулсан тул оруулж санал хураалгахыг хүсэв.

Д.Лүндээжанцан: “10.1.10. стратегийн ач холбогдол бүхий ашигт малтмалын ордын ашиглалтын тусгай зөвшөөрлийг Засгийн газар зөвшөөрснөөр, ердийн ашигт малтмалын тусгай зөвшөөрлийг геологи, уул уурхайн асуудал эрхэлсэн төрийн захиргааны төв байгууллага олгоно” гэдэг юмуу найруулгаа зөв хийхийг анхааруулав.

Зөвшөөрсөн

26

Татгалзсан

12

Бүгд


38

68.4 хувийн саналаар дэмжигдлээ.

8. Төслийн 1 дүгээр зүйлийн 9.1.10-ыг хасах гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье.

Зөвшөөрсөн

34

Татгалзсан

6

Бүгд


40

85.0 хувийн саналаар дэмжигдлээ.

9. Төслийн 1 дүгээр зүйлийн 9.1.11-ийг хасах гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье.

Зөвшөөрсөн

34

Татгалзсан

5

Бүгд


39

87.2 хувийн саналаар дэмжигдлээ.

10. Төслийн 1 дүгээр зүйлийн 29.5-ыг хасах гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье.

Зөвшөөрсөн

34

Татгалзсан

6

Бүгд


40

85.0 хувийн саналаар дэмжигдлээ.

11. Төслийн 3 дугаар зүйлийн 4.1.11-ийг дараахь байдлаар өөрчлөх:
 “4.1.11. “стратегийн ач холбогдол бүхий ашигт малтмалын орд” гэж: 

а/ “олон улсын стандарт, жишгийн дагуу тооцсон 100 тонноос дээш нөөцтэй алтны орд, 5 сая тонноос дээш нөөцтэй зэсийн орд, 500 сая тонноос дээш нөөцтэй нүүрсний орд, 2 мянган тонноос дээш нөөцтэй мөнгөний орд, 150 сая тонноос дээш хүдрийн нөөцтэй төмрийн ордыг;”

б/ үндэсний аюулгүй байдалд онцгой ач холбогдолтой уран, газрын ховор элемент, цэвэр кварцын ордыг нөөц харгалзахгүйгээр стратегийн ач холбогдол бүхий ашигт малтмалын ордод хамааруулна. Уран хайх, ашиглах үйл ажиллагаатай холбогдсон харилцааг тусгай хуулиар зохицуулна.” гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье.

Цөөнх: /зөвхөн 4.1.11-ийн а/ заалтын хувьд УИХ-ын гишүүн Т.Очирхүү, Л.Пүрэвдорж, Д.Одхүү/

УИХ-ын гишүүн Ц.Нямдорж, Д.Одхүү, Э.Бат-Үүл, Д.Ганхуяг, С.Баярцогт, Ө.Энхтүвшин, Д.Идэвхтэн, Р.Гончигдорж, Т.Очирхүү, Б.Батбаяр, Г.Занданшатар нар санал хэлэв.

УИХ-ын дарга Д.Лүндээжанцан Стратегийн 15 ордыг оруулах нь зүйтэй гэж үзэж ерөнхий агуулгаар санал хураахаар тогтов.

Зөвшөөрсөн

31

Татгалзсан

9

Бүгд


40

77.5 хувийн саналаар дэмжигдлээ.

12. Төслийн 3 дугаар зүйлийн 5.4-ийг дараахь байдлаар хоёр хэсгийг нэгтгэн өөрчлөх:

“5.4. Стратегийн ач холбогдол бүхий ашигт малтмалын ордыг Монгол Улсын төр гадаад, дотоодын хөрөнгө оруулагчтай хамтран ашиглах бол ашиглалтын тусгай зөвшөөрөл эзэмшигч компанийн хувьцааны 51 ба түүнээс дээш хувийг төр,  Монгол Улсын иргэн эзэмших, эсхүл тухайн хөрөнгө оруулагчтай хөрөнгө оруулалтын гэрээг бүтээгдэхүүн хуваах зарчимд тулгуурлан хийж болно. Төр болон иргэний эзэмших хувийн хэмжээг болон бүтээгдэхүүн хуваах зарчмыг тусгай хуулиар зохицуулна.

Стратегийн ач холбогдол бүхий ашигт малтмалын ордыг ашиглах хамтарсан компанийн удирдлагыг гадаадын хөрөнгө оруулагч хуулийн этгээд өөрөө болон олон улсад хүлээн зөвшөөрөгдсөн мэргэжлийн хуулийн этгээдээр хөрөнгө оруулалтын гэрээний хугацаанд гүйцэтгүүлж болно.” гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье.

Цөөнх: УИХ-ын гишүүн Т.Очирхүү, Л.Пүрэвдорж /зөвхөн “Төр болон иргэний эзэмших хувийн хэмжээг болон бүтээгдэхүүн хуваах зарчмыг тусгай хуулиар зохицуулна.” гэсэн өгүүлбэрийн тухайд/ 

 “төр болон иргэний эзэмших хувийн хэмжээг болон бүтээгдэхүүн хуваах зарчмыг тусгай хуулиар зохицуулна” гэсэн өгүүлбэрийг хасах гэсэн саналыг дэмжье.

Зөвшөөрсөн

34

Татгалзсан

6

Бүгд


40

85.0 хувийн саналаар цөөнх болсон санал дэмжигдлээ.

Дээрх заалтыг хасаад үлдсэнийг нь дэмжье гэсэн саналыг дэмжье.

Зөвшөөрсөн

33

Татгалзсан

7

Бүгд


40

82.5 хувийн саналаар 5.4-ийг найруулсан найруулга дэмжигдлээ.

13. Төслийн 3 дугаар зүйлийн 8.1.4-ийг хасах гэсэн УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан, Байнгын хорооны дэмжсэн саналыг дэмжье.

Зөвшөөрсөн

29

Татгалзсан

10

Бүгд


39

74.4 хувийн саналаар дэмжигдлээ.

14. Төслийн 3 дугаар зүйлийн 58.2-ын “нэмж” гэсний дараа “Орон нутгийг хөгжүүлэх санд” гэж нэмэх гэсэн УИХ-ын гишүүн Д.Одхүүгийн гаргасан, Байнгын хорооны дэмжсэн саналыг дэмжье.

Зөвшөөрсөн

35

Татгалзсан

5

Бүгд


40

87.5 хувийн саналаар дэмжигдлээ.

УИХ-ын гишүүн Д.Одхүү, Т.Очирхүү нар санал хэлэв.

УИХ-ын гишүүн Ц.Мөнх-Оргил ажлын хэсгийн Төслийн 5.1 дэх саналтай холбогдуулан үг хэлэв.

Дээрх саналтай холбогдуулан УИХ-ын гишүүн Д.Ганхуяг, Д.Одхүү, Р.Раш, Ц.Нямдорж, С.Баярцогт нар санал хэлэв.

Хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

Эцсийн найруулга:  УИХ-ын дарга Д.Лүндээжанцан “Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийг хэрэгжүүлэх талаар авах арга хэмжээний тухай хууль болон тогтоолын эцсийн найруулгыг уншиж танилцуулав. 

Дээрх хууль, тогтоолын эцсийн найруулгатай холбогдуулан Улсын Их Хурлын гишүүдээс санал гараагүй болно.

Улсын Их Хурлын гишүүд дээрх хууль болон тогтоолын эцсийн найруулгыг сонсов.

 Монгол Улсыг хөгжүүлэх сангийн тухай хууль, Засгийн газрын тусгай сангийн тухай, Монгол Улсыг хөгжүүлэх сангийн тухай хуульд нэмэлт оруулах тухай хуулиудын эцсийн найруулгыг  Улсын Их Хурлын дарга Д.Лүндээжанцан уншиж танилцуулав. 

Эцсийн найруулгын талаар дээрх хуулиудын хэрэгжүүлэх хугацааны талаар УИХ-ын Төсвийн байнгын хорооны дарга Л.Пүрэвдорж  санал хэлэв. 

Д.Лүндээжанцан: Монгол Улсыг хөгжүүлэх сангийн тухай хуульд нэмэлт оруулах тухай хуулийн З дугаар зүйл. Энэ хуулийг батлагдсан өдрөөс нь буюу  2008 оны  5 дугаар сарын 22-ны өдрөөс эхлэн дагаж мөрдөнө гэсэн саналыг дэмжье.

Зөвшөөрсөн 
41

Татгалзсан 

5

Бүгд 


46

89.1 хувийн саналаар дэмжигдэж, уг хуулийн эцсийн найруулгыг  Улсын Их Хурлын гишүүд сонсов. 

Засгийн газрын тусгай сангийн тухай хуулийн нэмэлт оруулах тухай хууль дээр З дугаар зүйл. Энэ хуулийг батлагдсан өдрөөс нь буюу  2008 оны  5 дугаар сарын 22-ны өдрөөс эхлэн дагаж мөрдөнө гэсэн саналыг дэмжье.

Зөвшөөрсөн 
44

Татгалзсан 

3

Бүгд 


47

93.6 хувийн саналаар дэмжигдэж, уг хуулийн эцсийн найруулгыг  Улсын Их Хурлын гишүүд сонсов. 

Засгийн газарт эрх олгох тухай Улсын Их Хурлын тогтоолын  хэрэгжүүлэх хугацааны талаар Улсын Их Хурлын гишүүн Л.Пүрэвдорж санал хэлэв. 

Д.Лүндээжанцан: Засгийн газарт эрх олгох тухай Улсын Их Хурлын тогтоолын  2 дугаар зүйлийг хэрэгжүүлэхдээ энэ хуулийг батлагдсан өдрөөс нь буюу   2008 оны 5 сарын 22-ны өдрөөс эхлэн дагаж мөрдсүгэй  гэсэн саналыг дэмжье.

Зөвшөөрсөн 
41

Татгалзсан 

5

Бүгд 


46

89.1 хувийн саналаар дэмжигдэж, Улсын Их Хурлын тогтоолын эцсийн найруулгыг Улсын Их Хурлын гишүүд  сонсов.

Хуралдаан 19 цаг 10 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Д.САНДАГ-ОЧИР

Тэмдэглэл хөтөлсөн: 


ХУРАЛДААНЫ НАРИЙН 


БИЧГИЙН ДАРГА





В.ОЮУН

МОНГОЛ УЛСЫН ИХ ХУРЛЫН 2008 ОНЫ ХАВРЫН ЭЭЛЖИТ

ЧУУЛГАНЫ 5 ДУГААР САРЫН 23-НЫ ӨДӨР (БААСАН ГАРАГ)-ИЙН 

УИХ-ЫН ЧУУЛГАНЫ  НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Д.Лүндээжанцан: - За гишүүд ороод ир. Төрийн байгуулалтын хороо одоо дахиж хуралдах ёстой. Эдийн засгийн хорооны хуралд байгаа гишүүд ороод ир. Ахмад настны нийгмийн хамгааллын тухай хуульд өөрчлөлт оруулах тухай хууль. Төрөөс олгох нэмэгдлийн хэмжээг тогтоох тухай УИХ-ын тогтоолын төсөл, эцсийн найруулгыг тараасан байгаа. Эдгээр эцсийн найруулга дээр саналтай гишүүн байна уу? Алга байна. Тэгвэл Монгол Улсын баатар, хөдөлмөрийн баатар, ардын болон гавъяат цолтой ахмад настанд төрөөс олгох нэмэгдлийн тухай хуулийн эцсийн найруулгыг сонслоо. Засгийн газрын тухай хуульд Ахмад настны нийгмийн хамгааллын тухай хуульд өөрчлөлт оруулах тухай хуулийн эцсийн найруулга тарсан байгаа. Саналтай гишүүн байна уу? Алга байна. Эцсийн найруулгыг сонслоо. Төрөөс олгох нэмэгдлийн хэмжээг тогтоох тухай Их Хурлын тогтоол байна. Саналтай гишүүн байна уу? Алга байна. Эцсийн найруулгыг сонслоо. Одоо Үндсэн хуулийн цэцийн гишүүний албан ажлын онцгой нөхцлийн нэмэгдлийн хэмжээг шинэчлэн тогтоох тухай УИХ-ын тогтоолын эцсийн найруулга тарсан байгаа. Эцсийн найруулга дээр саналтай гишүүн байна уу? Алга байна. Эцсийн найруулгыг сонслоо. 


Гишүүд хуралдаандаа орж ирье. Эцсийн найруулга уншсан. Одоо ёсчилъё.  Д.Идэвхтэн дарга. 


Д.Идэвхтэн: - Дөрөв, таван асуудал хэлэлцэх ёстой. Одоо сүүлчийн асуудлаа хэлэлцэж байна л даа. Арай дуусаагүй байна. 


Д.Лүндээжанцан: - Тэгээд одоо 14.00 цагаас, 15.00 цагаасаа яг цагтаа эхлээд тийм үү, тэгээд нөгөө Төрийн байгуулалтын байнгын хороо чинь хуралдаад буцаж гарч хуралдах болоод байгаа байхгүй юу. 


Д.Идэвхтэн: - Тийм учраас 15.00 цагт гээд зарлачихвал яаж байна. 


Д.Лүндээжанцан: - За тэгье. Уг нь ганцхан нөгөө Сонгуулийн хуулийг дагаж мөрдөх журмын тухай хуулийн анхны хэлэлцүүлгийг явуулаад л завсарлачихмаар байгаа байхгүй юу, уг нь. Гишүүд хуралдаандаа ирье. Эдийн засгийн хороон дээр их олон гишүүд байгаад байгаа юм. Тэгээд тэднийг орж ирээд энийгээ хийчихээд тэгээд завсарлачих хэрэгтэй байгаа юм. Ц.Нямдорж дарга сууж бай. 27 гишүүн байсан юм. Түрүүн бол. 


Ирцэд 41 гишүүн орсон байна. Ингээд ирц 53.9 хувьтай байна. Их Хурлын хаврын чуулганы 2008 оны 5 сарын 23-ны өдрийн нэгдсэн хуралдаан нээснийг  мэдэгдье. 


Өнөөдрийн чуулганы хэлэлцэх асуудлыг танилцуулъя. Нэг. УИХ-ын сонгуулийн тухай хуулийг дагаж мөрдөх журмын тухай хуулийн төслийн анхны хэлэлцүүлгийг явуулна. Дараа нь, Монгол Улсын Засгийн газар, Японы Олон улсын хамтын ажиллагааны банк хооронд байгуулсан Улаанбаатар хотын шинэ нисэх онгоцны буудал барих төслийн зээлийн хэлэлцээрийг соёрхон батлах тухай асуудал байна. Дараа нь, Монгол Улсаас гадаад улсад суух онц бөгөөд бүрэн эрхт элчин сайдыг томилох, эгүүлэн татах асуудлыг зөвшилцөх тухай асуудал байна. Тэгээд сургуулийн өмнөх боловсролын тухай хуулийн төсөл, эцсийн хэлэлцүүлэг. Дипломат албаны тухай хуульд нэмэлт, өөрчлөлт оруулах тухай хуулийн төсөл, эцсийн хэлэлцүүлэг. Жагсаалт батлах тухай УИХ-ын тогтоолын төслийн эцсийн хэлэлцүүлэг. Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл. Авто тээврийн тухай хуульд нэмэлт, өөрчлөлт оруулах тухай болон холбогдох бусад хуулиудад өөрчлөлт оруулах тухай хуулийн төсөл. Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх. Засгийн газрын үнэт цаас гаргахыг зөвшөөрөх тухай Их Хурлын тогтоолын төсөл, хэлэлцэх эсэх. Банкны тухай хуульд нэмэлт, өөрчлөлт оруулах тухай. Эрдэнэсийн сангийн тухай хуульд нэмэлт оруулах тухай хуулийн төсөл, хэлэлцэх эсэх. Хувь хүний орлогын албан татварын тухай хуульд нэмэлт оруулах тухай хуулийн төсөл, хэлэлцэх эсэх. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх. Бусад гэсэн асуудлууд байна. 

Нэг. Монгол Улсын Их Хурлын сонгуулийн тухай хуулийг 

дагаж мөрдөх журмын тухай хуульд өөрчлөлт оруулах тухай хуулийн төслүүд (анхны хэлэлцүүлэг)


Ингээд эхнийхээ асуудалд оръё. УИХ-ын Сонгуулийн тухай хуулийг дагаж мөрдөх журмын тухай хуулийн төслийн анхны хэлэлцүүлгийг явуулъя. Уг хуулийн төслийн талаар Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн С.Баярцогт хийх ёстой. 


Д.Дондог: - Улсын Их Хурлын дарга, эрхэм гишүүд ээ,


Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийн хэлэлцэх эсэх асуудлыг Улсын Их Хурлын 2008 оны 5 дугаар сарын 22-ны өдрийн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.  


Төрийн байгуулалтын байнгын хороо 2008 оны 5 дугаар сарын 23-ны өдрийн хуралдаанаараа  Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг анхны хэлэлцүүлэгт бэлтгэсэн тухай асуудлыг хэлэлцлээ.



Дээрх хуулийн төслийн талаар Улсын Их Хурлын гишүүн С.Баярцогт Монгол Улсын Их Хурлын сонгуулийн тухай хуулийн 40 дүгээр зүйл, 41 дүгээр зүйлийн 41.2, 41.4 дэх хэсгийг 2012 оны 01 дүгээр сарын 01-ний өдрөөс эхлэн тус тус дагаж мөрдөх; төслийн 2 дугаар зүйлийг хасах санал гаргасныг Байнгын хорооны хуралдаанд оролцсон гишүүд дэмжсэн болно. 


Улсын Их Хурлын эрхэм гишүүд ээ 

Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг анхны хэлэлцүүлэгт бэлтгэсэн талаархи Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.


Д.Лүндээжанцан: - За баярлалаа. Одоо ингээд Байнгын хорооны санал, дүгнэлттэй холбогдуулан асуух асуулттай гишүүн байна уу? Алга байна. Одоо санал хураалт болно. 


Нэгдүгээрт, Байнгын хороо, УИХ-ын сонгуулийн тухай хуулийг дагаж мөрдөх журмын тухай хуулийн төслийн талаарх зарчмын зөрүүтэй саналын томъёолол байна. 


Нэг. Төрийн байгуулалтын байнгын хороогоор дэмжигдсэн санал байна. 


1. Төслийн 1 дүгээр зүйлийг дор дурдсанаар өөрчлөн найруулах: 

1. Монгол Улсын Их Хурлын сонгуулийн тухай хуулийн 40 дүгээр зүйл, 41 дүгээр зүйлийн 41.2, 41.4 дэх хэсгийг 2012 оны 1 дүгээр сарын 1-ний өдрөөс эхлэн тус тус дагаж мөрдөнө. Санал гаргасан УИХ-ын С.Баярцогтын санал байна. За Байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя. 


Санал хураалтад 45 гишүүн оролцож, зөвшөөрсөн 34, татгалзсан 11, 75.6 хувийн саналаар уг санал дэмжигдэж байна. 


2. Төслийн 2 дугаар зүйлийг хасах гэсэн С.Баярцогт гишүүний гаргасан санал байна. Уг саналыг дэмжье гэсэн томъёоллоор санал хураалт явуулъя. 


Санал хураалтад 46 гишүүн оролцож, зөвшөөрсөн 35, татгалзсан 11, 76.1 хувийн саналаар уг санал дэмжигдэж байна. 


Ингээд Байнгын хорооноос гаргасан зарчмын зөрүүтэй саналаар санал хурааж дууслаа. Одоо хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 


Төрийн байгуулалтын байнгын хороо энэ хуулийн төслийг УИХ-ын гишүүн Р.Гончигдорж нарын өргөн мэдүүлсэн УИХ-ын сонгуулийн тухай хуулийг дагаж мөрдөх журмын тухай хуулийн төсөлтэй нэгтгэн эцсийн хэлэлцүүлгийг хамтад хийж нэгдсэн хуралдаанд оруулж хэлэлцүүлэх хэрэгтэйг тэмдэглэж байна. Ингээд хоёр хуулийн төслөө нийлүүлээд эцсийн хэлэлцүүлэгт 14.30-аас хуралдана. Төрийн байгуулалтын байнгын хороо нэгтгээд тэгээд үдээс хойш энэ төслийг эхний эхний ээлжинд оруулж ирнэ. Ийм учраас тэр нөгөө Засгийн газрын хоёр юуны завсарт нь, тэрний өмнө талд энэ хуулийн төсөл орж ирнэ гэдгийг мэдэгдье. Ингээд үдийн завсарлага. Яг 15.00 цагт хурлаа эхэлнэ. 15.00 цагт нэгдсэн чуулгантай. 14.30-аас Төрийн байгуулалтын байнгын хороо хуралдана. Даргын дэргэдэх зөвлөл 14.00 цагаас. Эсвэл хуралдааны дараа ч байсан яах вэ дээ. 14.00 цагаасаа л хийе. 

Өглөөний нэгдсэн хуралдаан 13 цаг 00 минутад завсарлаж, үдээс хойшхи чуулганы нэгдсэн хуралдаан 15 цаг 30 минутаас үргэлжлэв.

Хоёр. Монгол Улсын Их Хурлын сонгуулийн тухай хуулийг 

дагаж мөрдөх журмын тухай хуульд өөрчлөлт оруулах тухай хуулийн төслүүд (эцсийн хэлэлцүүлэг)


Д.Лүндээжанцан: - За хэлэлцэх асуудалдаа оръё. Монгол Улсын Их Хурлын сонгуулийн тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийг эцсийн хэлэлцүүлгийг хийе. Энэ талаарх танилцуулгыг УИХ-ын гишүүн С.Баярцогт танилцуулна. С.Баярцогт гишүүнийг индэрт урьж байна. 


С.Баярцогт: - УИХ-ын дарга, эрхэм гишүүд ээ, 


УИХ 2008 оны 5 дугаар сарын 20-ны өдрийн нэгдсэн хуралдаанаараа УИХ-ын гишүүн Р.Гончигдорж, А.Цанжид нарын өргөн мэдүүлсэн Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийн, мөн сарын 23-ны өдрийн хуралдаанаараа УИХ-ын гишүүн Д.Туяагийн өргөн мэдүүлсэн Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийн анхны хэлэлцүүлгийг тус тус хийж, эдгээр хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 


Тус Байнгын хороо дээр дурдсан хуулийн төслүүдийг эцсийн хэлэлцүүлэгт бэлтгэхдээ нэгдсэн хуралдааны анхны хэлэлцүүлгээр олонхийн дэмжлэг авсан дараах саналуудыг төсөлд тусган, төслийн эцсийн хувилбарыг бэлтгэлээ. Үүнд:  


1. УИХ-ын гишүүн Д.Туяагийн өргөн мэдүүлсэн Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн 1 дүгээр зүйлийг Монгол Улсын Их Хурлын сонгуулийн тухай хуулийн 23.3, 44.3 дахь хэсгийн нэгдсэн баркодтой байна гэснийг 40 дүгээр зүйл, 41 дүгээр зүйлийн 41.2, 41.4 дэх хэсгийг 2012 оны 1 дүгээр сарын 1-ний өдрөөс эхлэн тус тус дагаж мөрдөнө хэмээн өөрчлөн найруулав. 


2. Мөн төслийн Монгол Улсын Их Хурлын сонгуулийн тухай хуулийн 40.6-д заасан нам, эвслээс нэр дэвшсэн сонгуулийн зардлыг мөн хуулийн 42.5-д заасан нам, эвслийн сонгуулийн зардлын дансаар дамжуулан санхүүжүүлнэ гэсэн 2 дугаар зүйлийг хассан. 


Байнгын хороо Монгол Улсын Их Хурлын чуулганы хуралдааны Дэгийн тухай хуулийн 23.2.1-д заасны дагуу УИХ-ын гишүүн Р.Гончигдорж, А.Цанжид нарын өргөн мэдүүлсэн Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн 2 дугаар зүйлийг хасах саналыг УИХ-ын нэгдсэн хуралдаанд оруулж байна. 


Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг батлагдсан өдрөөс нь эхлэн дагаж мөрдөх нь зүйтэй гэж Байнгын хороо үзсэн болно. 


Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төсөл болон санал хураалгах зарчмын зөрүүтэй саналын томъёоллыг та бүхэнд тараасан болно. 


УИХ-ын эрхэм гишүүд ээ, 


Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг баталж өгөхийг та бүхнээс хүсье. 


Анхаарал тавьсанд баярлалаа. 


Д.Лүндээжанцан: - С.Баярцогт гишүүнд баярлалаа. Одоо Байнгын хорооноос танилцуулгатай холбогдуулж асуух асуулттай гишүүд асуултаа асууя. Алга байна. Одоо ингээд би Байнгын хорооноос гаргасан зарчмын зөрүүтэй саналаар санал хураалт явуулна. Санал хураалтаа явуулъя. 


Байнгын хорооноос эцсийн хэлэлцүүлэгт дараах зарчмын зөрүүтэй санал орж ирсэн байна. Энэ зарчмын зөрүүтэй саналаар санал хураалгая. 


Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийн талаарх зарчмын зөрүүтэй саналын томъёолол. 


Төслийн Монгол Улсын Их Хурлын сонгуулийн тухай хуулийн 27 дугаар зүйлийн 27.4.3-т заасан ялгүй байх гэснийг нэр дэвшигч огт ял шийтгэгдэж байгаагүй. Түүнчлэн ял шийтгэгдэж байсан боловч Эрүүгийн хуулийн 78.2-т заасны дагуу ялгүй болсон. Мөн хуулийн 78.3-т заасны дагуу ялгүйд тооцсон байхыг ойлгох бөгөөд цагдаагийн төв байгууллага нэр дэвшигчийн ялгүйг нотолсон тодорхойлолтод энэ талаар тодорхой тусгана гэсэн 2 дугаар зүйлийг хасах гэсэн Төрийн байгуулалтын байнгын хорооны санал байна. Энэ саналыг дэмжье гэсэн томъёоллоор санал хураалт явуулъя. 


Санал хураалт явуулж байна шүү. Нөгөө Сонгуулийнхаа хуульд өөрчлөлт орсон учраас энийгээ одоо хасаж байгаа юм. Уг заалтыг хасъя гэсэн томъёоллоор, 2 дугаар зүйлийг хасъя гэсэн томъёоллоор санал хурааж байна. 


Санал хураалтад 41 гишүүн оролцож, зөвшөөрсөн 32, татгалзсан 9, 78.0 хувийн саналаар зарчмын зөрүүтэй санал дэмжигдэж байна. 


Байнгын хорооны саналаар санал хурааж дууслаа. Одоо УИХ-ын сонгуулийн тухай хуулийг дагаж мөрдөх журмын тухай хуулийг баталъя гэсэн санал хураалт явуулъя. 


Санал хураалтад 42 гишүүн оролцож, зөвшөөрсөн 37, татгалзсан 5, 88.1 хувийн саналаар Сонгуулийн хуулийг дагаж мөрдөх журмын тухай хууль батлагдлаа. 


Би та бүхэнд эцсийн найруулгыг уншиж сонсгоё. Монгол Улсын Их Хурлын сонгуулийн тухай хуулийг дагаж мөрдөх журмын тухай. 


1 дүгээр зүйл. Монгол Улсын Их Хурлын сонгуулийн тухай хуулийн 23.3, 44.3 дахь хэсгийн нэгдсэн бар кодтой байна гэснийг. Тэгээд таслал байна. 40 дүгээр зүйл. Таслал. 41 дүгээр зүйлийн 41.2, 41.4 дэх хэсгийг 2012 оны 1 дүгээр сарын 1-ний өдрөөс эхлэн тус тус дагаж мөрдөнө. 


2 дугаар зүйл. Энэ хуулийг батлагдсан өдрөөс нь буюу 2008 оны 5 дугаар сарын 23-ны өдрөөс эхлэн дагаж мөрдөнө гэсэн эцсийн найруулга байна. Эцсийн найруулга дээр саналтай гишүүн байна уу? Алга байна. Эцсийн найруулгыг сонслоо. 


Уг асуудлыг 15 цаг 40 минутад хэлэлцэж дуусав. 

Гурав. Монгол Улсын Засгийн газар, Японы Олон Улсын хамтын ажиллагааны банк хооронд байгуулсан “Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээр”-ийг соёрхон батлах тухай хуулийн төсөл (хэлэлцэх эсэх)


Д.Лүндээжанцан: - Дараагийнхаа хэлэлцэх асуудалд оръё. Одоо Монгол Улсын Засгийн газар, Японы Олон Улсын хамтын ажиллагааны банк хооронд байгуулсан Улаанбаатар хотын шинэ онгоцны буудал барих төслийн зээлийн хэлэлцээрийг соёрхон батлах тухай хуулийн төслийг хэлэлцье. Хууль санаачлагчийн илтгэлийг Гадаад хэргийн сайд С.Оюун танилцуулна. С.Оюун сайдыг индэрт урьж байна. 


Олон талт гэрээг бол конвенцид нэгдэн орж байгаа бол анхны хэлэлцүүлэг шууд баталдаг. Хоёрын талын гэрээ хэлэлцээрийг бол тэгэхгүй шүү дээ. 


С.Оюун: - УИХ-ын гишүүд ээ, 


Япон улсаас Монгол Улсад үзүүлэх тусламжийн хөтөлбөрийн хүрээнд Төв аймгийн Хөшигтийн хөндийд Олон улсын нисэх онгоцны шинэ буудал барих төслийг хэрэгжүүлэхэд зориулан нийт 28 тэрбум 807 сая иен. Энэ бол 2008 оны 4 дүгээр сарын 14-ны өдрийн ханшаар ойролцоогоор 282 сая 800 мянган америк доллар болж байгаа юм. Ийм хэмжээний хөнгөлөлттэй зээлийг олгохоор шийдвэрлээд байна. 


Олон улсын нисэх онгоцны шинэ буудал баригдсанаар юуны өмнө иргэний болон агаарын тээврийн аюулгүй байдал сайжрах бөгөөд хүчин чадал нь одоо байгаа нисэх онгоцны буудлынхаас 4 дахин их болох юм. Нийгэм, эдийн засагт чухал үүрэг гүйцэтгэх ийм төсөл. Зээлийг Японы улсын Засгийн газрын хэрэгжүүлэгч байгууллага болох Японы Олон Улсын хамтын ажиллагааны JBIC [The Japan Bank for International Cooperation] банкнаас 40 жилийн хугацаатайгаар, үүнээс эхний 10 жилд үндсэн төлбөрөөс чөлөөлөгдөх нөхцөлтэйгээр олгоно. Зээлийн хүү жилийн 0.2 хувь, зөвлөх үйлчилгээний хүү жилийн 0.01 хувь байх юм. Зээлийг 2018 оноос эхэлж төлөн 2048 онд төлж барагдуулах хуваарьтай байгаа. Энэхүү зээлийн хэлэлцээрийг УИХ-ын холбогдох Байнгын хороотой зөвшилцсөний дагуу Монгол Улсын Ерөнхий сайдын 2008 оны 4 дүгээр сарын 30-ны өдрийн 30 дахь тоот захирамж гарч гарын үсэг зурах бүрэн эрхийг Сангийн сайдад олгосны дагуу 2008 оны 5 дугаар сарын 1-ний өдөр тус зээлийн хэлэлцээрт хоёр талаас гарын үсэг зурж баталгаажуулсан. 


УИХ-ын эрхэм гишүүд ээ, 


Энэхүү зээлийн хэлэлцээрийг УИХ-ын хуралдаанаар соёрхон батлуулахаар танилцуулж байгаа тул асуудлыг хэлэлцэж шийдвэрлэж өгнө үү. 


Д.Лүндээжанцан: - С.Оюун сайдад баярлалаа. Одоо хууль санаачлагчийн илтгэлтэй холбогдуулан асуулт асуух гишүүн байна уу? Алга байна. Одоо уг хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Р.Амаржаргал танилцуулна. Р.Амаржаргал гишүүнийг индэрт урьж байна. 


Р.Амаржаргал: - УИХ-ын дарга, эрхэм гишүүд ээ, 


Монгол Улсын Засгийн газраас 2008 оны 5 дугаар сарын 22-ны өдөр УИХ-д өргөн мэдүүлсэн Монгол Улсын Засгийн газар, Японы Олон Улсын хамтын ажиллагааны банк хооронд байгуулсан Улаанбаатар хотын олон улсын шинэ нисэх онгоцны буудал барих төслийн хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2008 оны 5 дугаар сарын 23-ны өдрийн хуралдаанаараа хэлэлцээд дараах санал, дүгнэлтийг УИХ-ын чуулганы нэгдсэн хуралдаанд оруулж байна. 


Аюулгүй байдал, гадаад бодлогын байнгын хороо уг асуудлыг хэлэлцээд хуралдаанд оролцсон гишүүд санал нэгтэй дэмжиж зээлийн хэлэлцээрийг соёрхон батлах тухай хуулийн төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 


УИХ-ын эрхэм гишүүд ээ, 


Монгол Улсын Засгийн газар, Японы Олон Улсын хамтын ажиллагааны банк хооронд байгуулсан Улаанбаатар хотын олон улсын шинэ нисэх онгоцны буудал барих төслийн зээлийн хэлэлцээрийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Лүндээжанцан: - Р.Амаржаргал гишүүнд баярлалаа. Одоо Байнгын хорооны санал, дүгнэлтээс асуух асуулттай гишүүд асуултаа асууя. Алга байна. Үг хэлэх гишүүн байна уу? Алга байна. Ингээд хуулийн төслийг хэлэлцэх эсэх асуудлаар санал хураая. 


Байнгын хорооны саналаар Монгол Улсын Засгийн газар, Японы Олон Улсын хамтын ажиллагааны банк хооронд байгуулсан Улаанбаатар хотын шинэ нисэх онгоцны буудал барих төслийн зээлийн хэлэлцээрийг соёрхон батлах тухай хуулийг хэлэлцэх нь зүйтэй гэсэн саналын томъёоллоор санал хураалт явуулъя. 


Санал хураалтад 45 гишүүн оролцож, зөвшөөрсөн 40, татгалзсан 5, 88.9 хувийн саналаар хэлэлцэх нь зүйтэй гэж үзлээ. Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ. 


Уг асуудлыг 15 цаг 50 минутад хэлэлцэж дуусав. 

Дөрөв. Монгол Улсаас гадаад улсад суух бүрэн эрхт 

төлөөлөгчийн газрын тэргүүнийг томилох, эгүүлэн татах 

тухай Монгол Улсын Ерөнхийлөгчийн санал


Д.Лүндээжанцан: - Дараагийн хэлэлцэх асуудалдаа оръё. Одоо Монгол Улсаас гадаад улсад суух зарим онц бөгөөд бүрэн эрхт элчин сайдыг томилох, эгүүлэн татах асуудлыг зөвшилцөх тухай асуудлыг хэлэлцье. Энэ асуудлаар Ерөнхийлөгчийн Гадаад бодлогын зөвлөх Д.Цогтбаатар танилцуулна. Д.Цогтбаатар зөвлөхийг индэрт урьж байна. 


Д.Цогтбаатар: -  УИХ-ын дарга, эрхэм гишүүд ээ, 


Монгол Улсын Засгийн газрын тухай хуулийн 15 дугаар зүйлийн 4 дэх заалтыг үндэслэн Засгийн газрын хуралдаанаар Монгол Улсаас Тайландын Вант Улсад, Бүгд Найрамдах Социалист Вьетнам Улсад, Бүгд Найрамдах Куба Улсад, Австрали Улсад суугаад бүрэн эрхт төлөөлөгчийн газрын тэргүүнийг томилуулах, эгүүлэн татах асуудлыг хэлэлцэн зохих шийдвэр гаргуулах саналыг 2008 оны 5 дугаар сарын 22-ны өдөр Монгол Улсын Ерөнхийлөгчид өргөн мэдүүллээ. 


Иймд Монгол Улсын Засгийн газрын уг саналыг харгалзан Монгол Улсын Үндсэн хуулийн 33 дугаар зүйлийн 1 дэх хэсгийн 5, Ерөнхийлөгчийн тухай хуулийн 14 дүгээр зүйлийн 3 дахь хэсгийг тус тус үндэслэн Яйчилын Батсуурыг Монгол Улсаас Тайландын Вант Улсад суух Онц бөгөөд Бүрэн эрхт Элчин сайдын үүрэгт ажлаас эгүүлэн татах, Лувсандоогийн Дашпүрэвийг Монгол Улсаас Тайландын Вант Улсад суух Онц бөгөөд Бүрэн эрхт Элчин сайдаар томилох, Баасанжавын Ганболдыг Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татах, Паламын Сүндэвийг Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт Элчин сайдаар томилох, Бямбадоржийн Гомбыг Монгол Улсаас Бүгд Найрамдах Куба Улсад суугаа Онц бөгөөд Бүрэн эрхт Элчин сайдын үүрэгт ажлаас эгүүлэн татах, Ядамын Долгоржавыг Бүгд Найрамдах Куба Улсад суух Онц бөгөөд Бүрэн эрхт Элчин сайдаар томилох, Монгол Улсаас Австрали Улсад суух Онц бөгөөд Бүрэн эрхт Элчин сайдаар Цэрэндоржийн Жамбалдоржийг томилох асуудлыг УИХ-д зөвшилцөхөөр үүгээр өргөн мэдүүлж байна. 


Танилцуулж буй асуудлыг хэлэлцэж шийдвэрлэж, зохих шийдвэр гаргаж өгнө үү. 


Д.Лүндээжанцан: - Д.Цогтбаатар зөвлөхөд баярлалаа. Одоо Аюулгүй байдал, гадаад бодлогын байнгын хорооны санал, дүгнэлтийг танилцуулъя. Р.Амаржаргал гишүүн танилцуулна. Р.Амаржаргал гишүүнийг индэрт урьж байна. 


Р.Амаржаргал: - УИХ-ын дарга, эрхэм гишүүд ээ, 


Монгол Улсын Үндсэн хуулийн 33 дугаар зүйлийн 1 дэх хэсгийн 5, Ерөнхийлөгчийн тухай хуулийн 14 дүгээр зүйлийн 3 дах хэсгийг үндэслэн Монгол Улсаас Австрали Улс, Бүгд Найрамдах Социалист Вьетнам Улс, Бүгд Найрамдах Куба Улс, Тайландын Вант Улсад Бүрэн эрхт төлөөлөгчийн газрын тэргүүнийг томилуулах, эгүүлэн татах саналыг зөвшилцөхөөр Монгол Улсын Ерөнхийлөгчөөс 2008 оны 5 дугаар сарын 22-ны өдөр УИХ-д өргөн мэдүүлснийг Аюулгүй байдал, гадаад бодлогын байнгын хороо 2008 оны 5 дугаар сарын 23-ны өдрийн хуралдаанаараа хэлэлцээд дараах санал, дүгнэлтийг УИХ-ын чуулганы нэгдсэн хуралдаанд оруулж байна. 


Цэрэндоржийн Жамбалдоржийг Монгол Улсаас Австрали Улсад суух Онц бөгөөд Бүрэн эрхт Элчин сайдаар, Паламын Сүндэвийг Бүгд Найрамдах Вьетнам Улсад суух Онц бөгөөд Бүрэн эрхт Элчин сайдаар, Ядамын Долгоржавыг Бүгд Найрамдах Куба Улсад суух Онц бөгөөд Бүрэн эрхт Элчин сайдаар, Лувсандоогийн Дашпүрэвийг Тайландын Вант Улсад суух Онц бөгөөд Бүрэн эрхт Элчин сайдаар томилох Монгол Улсын Ерөнхийлөгчийн саналыг Байнгын хорооны хуралдаанд оролцсон гишүүдийн 100.0 хувийн саналаар, мөн түүнчлэн Б.Ганболдыг Бүгд Найрамдах Социалист Вьетнам Улсад суух Онц бөгөөд Бүрэн эрхт Элчин сайдын, Б.Гомбыг Бүгд Найрамдах Куба Улсад суух Онц бөгөөд Бүрэн эрхт Элчин сайдын, Я.Батсуурийг Тайландын Вант Улсад суух Онц бөгөөд Бүрэн эрхт Элчин сайдын үүрэгт ажлаас эгүүлэн татах Монгол Улсын Ерөнхийлөгчийн саналыг 100.0 хувийн саналаар дэмжиж УИХ-ын чуулганы нэгдсэн хуралдаанаар хэлэлцүүлэн зөвшөөрөх нь зүйтэй гэж үзлээ. 


УИХ-ын эрхэм гишүүд ээ, 


Монгол Улсаас гадаад улсад суух бүрэн эрхт төлөөлөгчийн газрын тэргүүнийг томилох, эгүүлэн татах тухай Монгол Улсын Ерөнхийлөгчийн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Лүндээжанцан: - Р.Амаржаргал гишүүнд баярлалаа. Одоо Ерөнхийлөгчийн санал, Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Э.Бат-Үүл гишүүн асуултаа асууя. 


Э.Бат-Үүл: - Би С.Оюун сайдаас асуух гэсэн юм. Энэ Унгарт суугаа Элчин сайд Эрдэнэчимэг энд ирээд судалгааны, социологийн судалгааны ажил хийгээд явж байна. Элчин сайдын яамныхаа ажлыг 2 сар орхисон байна гэсэн ийм мэдээлэл авсан юм. Прогноз төвд байсан л даа. Хувьсгалт намын. Энэ одоо үнэн үү? Энийг би нэг асуумаар байна. 


Д.Лүндээжанцан: - С.Оюун сайд хариулъя. 


С.Оюун: - Миний мэдэхгүй л мэдээлэл байна даа. Тийм учраас би Тамгын газраас ямар нэгэн байдлаар ажлаар ирсэн, эсвэл амралтаа авъя гэсэн, тийм ирсэн гэсэн мэдээлэл байна уу? Төрийн нарийн бичгийн даргыг үүрэг гүйцэтгэж байгаа Л.Дашпүрэв гуай хариул даа. 


Л.Дашпүрэв: - Амралтаа ирэх ийм хүсэлт тавьсан. 


С.Оюун: - Хэзээ тавьсан хүсэлт вэ? 


Л.Дашпүрэв: - 5 сарын 15-ны үеэр тавьсан. 


Д.Лүндээжанцан: - Т.Ганди гишүүн яах гэсэн юм. Т.Ганди. Одоо энийг болъё доо. Яршиг. Тэрийгээ учраа ол. Энэ дипломатын хуулиар чинь байна шүү дээ, одоо энэ чинь тусгай албан тушаал болж байгаа биз? 


С.Оюун: - Улс төрийн албан тушаал болиулж байгаа. Гэхдээ Т.Ганди гишүүний тайлбарыг сонсъё л доо. Ямар тайлбар байгаа юм. 


Т.Ганди: - Эрдэнэчимэг гэдэг дипломат намын дотоод ажилд оролцож, судалгааны ажилд яваагүй. Намын нарийн бичгийн даргын хувьд энийг баталгаатай хэлье. 


Д.Лүндээжанцан: - За ингээд асуулт, хариултаа тасаллаа. Одоо үг хэлэх УИХ-ын гишүүн байвал үгээ хэлнэ. 


С.Баярцогт: - Би гол юм нь ингэж л хэлэх гээд байгаа юм л даа. Энэ Элчин сайдаар шинээр томилогдож байгаа хүмүүсийг би хувь хүнийнх нь хувьд бүгдийг нь дэмжиж байна. Зарим нэгийг нь их сайн таньдаг хүмүүс байна. Төрд олон жил ажилласан, дипломат ажил хийж байсан. Би энэ шинээр томилогдож байгаа бүх Элчин сайд нарт ийм л зүйлийг хэлмээр байгаа юм. Монгол Улсын нэр хүндийг өндөрт өргөх хэрэгтэй. Тэгэхгүй бол одоо жишээ нь сая нөгөө Англид байсан Элчин сайдын тэр жолоочийнх нь хамаатных нь хүүхэд гээд янз бүрийн асуудал болоод байна шүү дээ. Бид нарын хувьд бол Элчин сайдын яамны ажилтнуудын хооронд нэг асуудал болоод байгаа юм шиг хэрнээ нийт үр дүнгээрээ Монголын нэр хүнд унаад байгаа байхгүй юу. Нэгдүгээрт ийм асуудал дээр анхаармаар байна. 


Хоёрдугаарт, энэ шинээр томилогдож байгаа Элчин сайдуудын ажлын үр дүнг хоёр зүйлээр л хэмжье гэж би зүгээр дотроо бодоод байгаа юм. Нэгдүгээр зүйл нь бол одоо би Австрали Улсыг бүр онцгойлж хэлэх гэж байгаа юм. Ц.Жамбалдорж гуайд. Австрали руу явах визийн асуудал бол аягүй хүндрэлтэй байдаг. Тийм учраас энэ виз дээр Монгол Улсын нэр хүндийг өргөөд, одоо виз авах асуудал дээр нэлээн тийм хөнгөлөлттэй, иргэдийг чирэгдүүлэхгүй энэ асуудал дээр нэлээн анхаараачээ. 


Хоёрдугаарт нь, энэ Элчин сайд нарын үр дүнг бол нийт эдийн засгийн харилцаанд оруулж байгаа нийт эргэлтийн хэмжээгээр нь бид нар бас үнэлнэ. Тэгээд одоо уул уурхайн асуудал олны анхаарлыг татаад сайн яригдаж байгаа энэ үед бас Австрали Улсаас орж ирэх хөрөнгө оруулагчдын асуудал, тэдний сонирхлыг бас түлхүү тусгах, энүүгээрээ дамжуулаад улс төр, эдийн засгийн бусад бодлого дээр харилцаагаа хөгжүүлэх энэ асуудлыг илүү их анхаараачээ гэж ингэж хэлэх гээд байгаа юм. 


Тэгээд Австрали Улс бол урд нь өргөмжит консултай, тэгээд Монгол Улсын эдийн засгийн боловсон хүчнийг бэлтгэх шат дараалалтай удаан хугацааны программ дэвшүүлж одоо хүртэл хэрэгжүүлж байгаа. Энэ бол аягүй үр дүнгээ өгч байгаа гэж би бодож байгаа юм. Ер нь олон улсад байгаа программуудаас. Яагаад гэвэл Австралид одоо мастерын зэрэг хамгаалсан, докторын зэрэг хамгаалсан энэ хүмүүс бол манай төрд маш их өндөр албан тушаал хашиж ажиллаж байгаа. Тэгээд энэ бол маш их үр дүнгээ өгч байгаа. Тийм учраас таныг бол энийг цааш нь үргэлжлүүлэх, бололцоог нь нэмэгдүүлэх зүйл дээр илүү их анхаараачээ. Ер нь бол нэг улсад сурсан, тэгээд эргэж ирээд төрийн албанд хашиж байгаа хүмүүсийнхээ хувиар үзэх юм бол Австралийн сургалт бол хамгийн үр дүнтэй сургалт болж байгаа гэж би хувьдаа бодоод байгаа юм. Энэ байдал дээр илүү их анхаараачээ гэдэг зүйлийг хэлмээр байна. 


Куба, Вьетнамд томилогдож байгаа Элчин сайдуудын хувьд бол уламжлалт сайн харилцаагаа илүү их түлхүү, тэгээд тэрийгээ эдийн засгийн харилцаа руу хандуулах асуудал дээр илүү түлхүү анхаараачээ. Вьетнам бол маш түргэн хурдацтай хөгжиж байна. Тийм учраас тэр харилцан туршлага солилцох, мэдээлэл солилцох энэ ажиллагааг бол нэлээн сайн эрчимтэй үргэлжлүүлээчээ гэж ингэж хүсэж байгаа юм. 


Кубын хувьд бол одоо бол тодорхой хэмжээнд хаалттай байна. Ер нь зүгээр нээгдэх үедээ бол яг Өмнөд Америк, тэгээд Төв Америкийн улсуудад явуулах Монголын нэр хүндийн асуудлыг өргөхөд Кубатай харилцах харилцаа бол маш их чухал шүү. Энэ дээр анхаарч ажиллаачээ гэсэн ийм зүйлүүдийг л хэлмээр байна. Тэгээд яг хэмжих зүйл бол хоёр зүйл шүү. Тухайн улсад Монгол Улсын нэр хүндийн асуудал, тухайн улсаас Монгол Улсын эдийн засагт шууд хөрөнгө оруулалтын асуудал, эргэлтийн асуудал, энэ дүнгээр л ер нь хэмжинэ, цаашдаа гэдгийг л би нийт одоо цааш цаашдаа томилогдох Элчин сайдуудад байнга хэлж анхааруулж байя гэсэн ийм л бодолтой байгаа. 


Д.Лүндээжанцан: - Э.Бат-Үүл гишүүн. 


Э.Бат-Үүл: - Тэгэхээр манайд одоо томилогдсон Элчин сайдууд дунд шийдвэр нь гараагүй байхад ажлаа орхиж явдаг ийм хариуцлагагүй явдлууд өмнө нь гарч байсан. Үнэхээр одоо энэ нь бол тухайн улс орондоо Монгол Улсын нэр төрийг унагахад дорвитой хувь нэмэр болж байсан л даа. Японд байсан Элчин сайд НҮБ-д ажиллах болсон шийдвэрээ авангуутаа Элчин сайдын ажлаа хаяад л яваад өгч байх жишээтэй. Одоо Я.Батсуурь гэдэг хүн нэр дэвших гээд ажлаа хаячихсан байх жишээтэй. Энэ бол арай дэндсэн хэрэг шүү дээ. Бүр арай ч дээ л гэмээр байгаа шүү дээ. Тийм хүмүүсийн цаашдын тэр дипломат карьер хийх үйл ажиллагааг нь зогсоох ёстой юм шиг байна лээ. Энэ арай дэндсэн зүйл байхгүй юу. 


Тэгээд би сая Т.Ганди нарийн бичгийн даргын хэлснээс бол, нэлээн мэгдэж хэлснээс нь би ойлголоо л доо. Бас Эрдэнэчимэг судалгаа хийхээр энд ирсэн байгаа юм байна гэж. Энэ бол нээрээ байж болохгүй зүйл шүү дээ. Мэргэжлийн ёс зүйд нь. Дипломат хүний ёс зүйд бол яав ч нийцэх ёсгүй. Нэн ялангуяа дипломат гэдэг бол өөрөө их тийм мэргэжлийн хувьд бол нейтральный ийм алба л гэж ингэж ойлгож байгаа шүү дээ. 


Тэгээд дахин хэлэхэд бол би энийг томилогдох гэж байгаа сайдуудад хэлэхээсээ илүү гадаад яамныханд хэлмээр байгаа юм. Энэ нэг улс орны нэг хүндийг унагаж, заримдаа бүр одоо чи жаахан эвгүй хүнд байдалд оруулж байгаа ийм хариуцлагагүй явдалд хариуцлага тооцдог ийм журмыг ч юм уу, ийм байдлыг тогтоох ёстой юм байна лээ гэдгийг л хэлмээр байна. Арай ч дэндүү байгаа шүү. 


Д.Лүндээжанцан: - Батжаргалын Батбаяр гишүүн. 


Б.Батбаяр: - Энэ Элчин сайдаас гадна бас нэг сонирхолтой асуудал гараад байгаа юм. Төрийн жинхэнэ албан хаагч хүн 2 жил гаруй хувийнхаа бизнесийг хийгээд л, хувийнхаа юмыг сурталчлаад ингээд сонгуульд дэвших гээд яваад байх юм. Одоо гадаад яамны ажилтан. Тухайлбал, юуны дарга гэлээ тэр үйлчилгээ, аж ахуйн дарга гэсэн байхаа тийм ээ. Баярмөнх гээд нөхөр. Хоёр жил Баянхонгороор явсан. Тэгээд Сэрүүлэг сонины дарга, эрхлэгч, эзэн гээд л бэлэг тараагаад л, шоу хийгээд л, тэгээд л сугалаа сугалуулаад л ингээд яваад байх юм. Энэ чинь бас төрийн албан хаагчийн хийдэг ажил уу, үгүй юу? Энийг би бас С.Оюун сайдаас асуумаар байна. Тэгээд өөрийнхөө унааг, төрийн олон машиныг унаад явна. Би Сэрүүлэг сонины эрхлэгч юм уу, Гадаад харилцааны яамны үйлчилгээ, аж ахуйн дарга юм уу гэдгийг одоо Баянхонгорчууд ерөөсөө ойлгохоо болиод бүр толгой нь эргэчихээд байж байна шүү дээ. 


Тэгээд болоогүй бас хүн муу хэлнэ гээч. Жишээлэх юм бол одоо гүтгэж хүнийг. Жишээлбэл яасан гэхээр ингэсэн шүү дээ. Би нэг жишээ дурдъя л даа. Би энэ 71 дүгээр тойрогт их юм хийсэн хүн байгаа юм. Та нар бүгдээрээ мэднэ. Байшин бариулсан. 


Д.Лүндээжанцан: - Үгүй ээ үгүй, одоо байна шүү дээ...


Б.Батбаяр: - Намайг хоёр удаа телевизээр гүтгэж байгаа байхгүй юу. Би тэгээд тэр телевизээс нь очоод асуулаа л даа. Та нар яагаад ингэж хүнийг гүтгэж байгаа юм бэ. Та нарыг одоо цагдаад өгнө гэсэн чинь МАХН-ын худалдаж авсан цаг дээр Сэрүүлэг сонины сурвалжлагч энэ материалыг гарга гээд кассет авчраад өгсөн гээд ингээд яриад сууж байгаа шүү дээ энэ чинь. Энэ чинь одоо төрийн албан хаагчийн ёс зүйд нийцэж байна уу, үгүй юу. Энэ бол анхаарал татах асуудал шүү. Энэ дээр нэг хариулт өгөөч. Энэ их сонирхолтой юм болоод байгаа шүү ер нь. 


Д.Лүндээжанцан: - Б.Батбаяр гишүүн бол гол нь одоогийн юутай санал байна. Яг энэ хэлэлцэж байгаа асуудал руугаа ормоор байна шүү. За Ц.Сүхбаатар гишүүн. 


Ц.Сүхбаатар: - Уг нь энэ Элчин сайдуудыг ингээд хурдхан томилчих л хэрэгтэй байгаа юм л даа. Тэгээд энэ түрүүн бас нэг яригдаад байсан юм. Энэ амралтаараа байж байгаа улсыг одоо гэртээ байна уу, гадаа байна уу, хаана явж байна, аль гудамжинд явж байна, аймагтаа явж байна уу гээд ингээд асуугаад байсан. Тэгэхээр би энийг л гайхаад байгаа юм л даа. Энэ чинь одоо амралтаараа юм уу, чөлөөгөөрөө ирсэн хүн ер нь хаана юугаа хийж байх нь эрхийнх нь асуудал баймаар юм. Эрх нь зөрчигдсөн хүнийг болохоор сонгуульд оруулна гээд яриад байдаг. Ичмээр юмнууд зөндөө байгаа шүү дээ. 


Тэгээд энэ Тайландын Вант Улсад суух Элчин сайд өөрчлөгдөж байгаа юм байна л даа. Харин их тохитой томоотой, улс төрийн ноён нуруутай, Монгол орны нэр хүндийг гадаадад авч явахаар ийм хүн томилогдож байгаа гэж би ойлгож байгаа. Хуучин байсан Элчин сайд нь Я.Батсуурь гээд хүн Э.Бат-Үүл гишүүн сая шударга хүн болох гэж зөвхөн нэрийг нь дурдлаа л даа. Энэ чинь 2 сарын сүүлээр Монголд ирсэн шүү дээ. Тэгээд бид яагаад, нөгөө МАХН-аас бас тэр аймагт ажилладаг сонгогдсон хүмүүс байдаг юм шүү дээ. Тэднээс бид нар бас ингээд санаа оноог нь, янз бүрийн юм аваад яриад байсан чинь тэнд одоо морь уралдуулаад, шагай харвуулаад, бэлэг өгөөд, ингээд яваад байгаа шүү дээ. Гадаадад баахан хүн явуулсан. Гадаадад элчин сайд байсныхаа буянаар. Сум сумаас 10 хүн. 140 хүн Тайланд руу явуулсан байгаа шүү дээ. Энэ аягүй бол тэр Тайландын Элчин сайдаар очиход мөнгө нь байхгүй болчихсон байгаа даа. Нөгөө Элчин сайдын төсөв. Тэгээд баахан оюутнуудыг Тайланд руу сургана, гадагш нь сургана гээд амлалт аваад явуулсан. Тэгээд тэнд одоо 2 сараас хойш Монгол Улс тэнд байна уу, үгүй юу гэдэг асуудал болчихоод байна шүү дээ. Арай Тайландын Элчин сайдын нөгөө газрыг нь зарчихаагүй байгаа даа. Энэ мэтээр одоо бид ямархуу улс томилов яав гэдгээ энд ярих нь зөв л дөө. Тийм учраас энэ очоод Тайландын Вант Улсын Элчин сайд минь нэлээн нухацтайхан ажлаа хүлээж авч, улс орныхоо нэр хүндийг бодож шинэ гараанаас ажлаа эхлэхгүй бол цаана чинь ер нь байдал хүнд болсон шүү гэдгийг захиж хэлэх гэсэн юм. Сайн ажиллаарай. Баярлалаа. 


Д.Лүндээжанцан: - Одоо З.Энхболд гишүүн. Өнөөдөр бас З.Энхболд гишүүний төрсөн өдөр болж байна. За баяр хүргэж, амжилт хүсье. 


З.Энхболд: - За баярлалаа. Манай Гадаад яамныханд олон жил уламжилж ирсэн ойлголт нь ерөөсөө салахгүй байгаа юм. Социалист систем, капиталист систем гээд нөгөө хаалттай байх үед илүү улс төрийн төлөөлөл болж тухайн улсуудад суудаг байсан. Тэгээд 1990 оноос уг нь эдийн засгийн төлөөлөл болж прагматик хандлагатай болох ажлыг хэд хэдэн Гадаад яамны сайд эхлүүлсэн боловч олигтой явахгүй байгаа юм. Тэгээд түрүүн С.Баярцогт гишүүний хэлдэг, хоёр улсын хоорондох эдийн засгийн харилцаа бол улс төрийн харилцаанаас илүү чухал байна. Хуучин шиг дайсагнасан хоёр лагерь бол алга болсон. Одоо Элчин сайдуудын ажлыг жил болгон дүгнэхдээ хөрөнгө оруулалт ямар байна, худалдаа ямар байна, шинэ технологийн харилцан солилцоо ямар байна, оюутан солилцоо ямар байна, шинжлэх ухаан ямар байна гэх мэтийн ийм нэг шалгуур үзүүлэлтээр хийгээд, тэгээд тэрэндээ тэнцэхгүй бол буцааж татаж байхгүй бол 4 жил иргэддээ үйлчлэх асуудал бол 1 номерын асуудал байгаа шүү дээ. 


Тэгээд 4 жил тэнд нэг аятайхан ажилд, утаагүй сайхан оронд очлоо гэж бодолгүйгээр, тайвшралгүйгээр ийм л зүйлийг би захиж хэлэх гээд байгаа юм. Гадаад яамны сайд нар ч гэсэн Элчин сайдуудынхаа ажлыг дүгнэхдээ саяны миний хэлсэн шалгууруудаар энэ дэлхий өөрөө маш их прагматик болж байна шүү дээ. Хоёр улсын хоорондох гадаад худалдаа, эдийн засгийн харилцаа бол нэгдүгээр байранд очсон байдаг. Гэтэл манай Гадаад яамны методолитеть ерөөсөө өөрчлөгдөхгүй байгаа. Тийм учраас та 4-т дөрвүүлэнд нь захиас бол төр засгийн бодлого ингэж өөрчлөгдөх нь, тухайн улсаас Монголд ирж байгаа, эсвэл Монголоос очиж байгаа хөрөнгө оруулалт, худалдааны хэмжээ бол 1 номерт тавигдах нь. 


Хуучин бас нэг уламжлал болоод хаягдсан зүйл бол энэ иргэддээ үйлчлэх юм. Иргэдийгээ очихоор нь төвөгшөөдөг. Зарим иргэд ч очихоосоо дургүйцдэг. Нөгөө хууль бусаар оршин сууж байгаа учраас. Энэ болгон дээр илүү санаачилгатай ажиллах чухал байгаа юм. Мэдээж хууль, дүрэм журам чинь болоогүй л байгаа байх. Хүний сэтгэлээр ажиллах бол маш чухал. Тэгээд танай явж байгаа 4 улс бол Солонгос шиг, Америк шиг, Европ шиг тийм маш олон монголчууд, олон арван мянгаараа байдаг улсууд биш. Гэхдээ л тэнд асуудал бол байгаа байх гэж бодож байна. Тэгээд иргэддээ сайн үйлчлээд, гадаад худалдаа, эдийн засгийн хамтын ажиллагаа сайн хөгжүүлээд байх юм бол одоо Гадаад яамны, та бүхнийг тэжээдэг, цалин өгсний хэрэг гарна гэж би үзэж байна. Та бүгдийн ажилд амжилт хүсье. 


Д.Лүндээжанцан: - Нямаагийн Энхболд гишүүн. Дараа нь Сү.Батболд гишүүн. 


Н.Энхболд: - Ерөнхийдөө санаанууд давхардаж байна. Гадаад бодлогын чиг баримжаа, ялангуяа гадаад ажиллаж байгаа дипломат төлөөлөгчдын газар ажиллаж байгаа хүмүүсийн ажлын үнэлгээний талаар сүүлийн жилүүдэд хэд хэдэн сайд дамжаад бас хийгдэж байгаа зүйлүүд байгаа юм. Мэдээж одоо нэг алга хөрвөхийн дотор ингээд өөрчлөгдөх юм бас хэцүү байдаг юм байна. Сэтгэлгээний онцлог, инерци гээд юмнууд байгаа. Ер нь бол яг үнэхээр үзүүлэлтүүдийг нь зүгээр тэнд улс төрийн сайн харилцаа бол одоо бидэнд улс төрийн талаар муу харилцаатай улс орон гэж байхгүй шүү дээ бараг. Хамгийн гол нь их тодорхой үзүүлэлтүүдээр гадаадад сууж байгаа хүмүүсийнхээ ажлыг дүгнэж байх ийм шаардлага байгаа. Энэ талаар бас С.Оюун сайд ч үргэлжлүүлээд хийгээд явж байгаа байх гэж бодож байна. Элчин сайдаар томилогдож байгаа улсуудыг бүгдийг нь дэмжиж байна. 


Тэр яаман дээр одоо хэрэгжүүлж эхэлж байгаа, хэвшил болгох гэж оролдож байгаа зарчмуудаа яг газар дээр очоод хуучин зуршил, хуучин хандлага, сэтгэлгээнээсээ аль болохоор түргэн салж, их тодорхой зүйлүүдээр ажил үнэлэгддэг болж эхэлж байгаа гэдгээ бас санаж ажиллаарай гэж хэлэхийг хүсэж байна. 


Хоёрдугаарт, сая Төрийн албаны тухай хуульд нэмэлт өөрчлөлтүүд орсон. Дипломат алба бол тусгай алба болсон. Ялангуяа дипломат байгууллагуудын тэргүүнүүд бол улс төрийн албан тушаал биш тусгай албандаа харъяалагдаад явах ийм байдлаар орж байгаа. Гэхдээ энэ дээр цаашдаа бол энэ бол зөвхөн гадаад яаманд ажиллаж байсан хүн бас элчин сайдаар явж байна гэсэн үг биш шүү гэдгийг ер нь шийдвэр гаргадаг түвшингийн хүмүүс бас ойлголцох хэрэгтэй. Энэ ажлыг хийж байсан хүний хувьд бол манайд үнэхээр одоо улс орноо төлөөлөөд орчин үеийн шаардлагын хэмжээнд аль ч талаараа одоо тохироод ажиллаж чадах ийм боловсон хүчин бас бий болж байгаа гэдгийг бид цаашдаа Монгол Улсын Их Хурал, за энэ дипломат төлөөлөгчдийн газар, хүмүүс томилдог албан тушаалтнууд бас анхааралдаа авч байх ёстой гэдгийг зориуд өнөөдрийн хурал дээр хэлье гэж бодсон юм. Тэгэхгүй бол бас нэг тийм өрөөсгөл ойлголт явчихгээд байх шиг байна. Нэгэнт төрийн албанд ийм өөрчлөлт орсон юм чинь одоо бол зөвхөн Гадаад яаманд ажиллаж байсан хүн ч юм уу, эсвэл дипломатын мэргэжил эзэмшсэн, энэ мэргэжлийн сургуулийг нь төгссөн хүн явах ёстой гэсэн ийм ойлголт байж болохгүй ээ. Монгол Улс өөр болж байгаа. Дэлхий өөр болж байгаа. Олон улсын харилцаа их өөр болж байгаа учраас энийг одооноос бид нар анхаарч байх ёстой шүү гэдгийг сануулъя гэж бодсон юм. 


Д.Лүндээжанцан: - Сү.Батболд гишүүн. 


Сү.Батболд: - За баярлалаа. Тэгэхээр энэ удаагийн томилгоог харж байхад үнэхээрийн манай бас төрийн алба талаасаа ч тэр, дипломат алба талаасаа ч тэр туршлагатай, энэ ажилд тэнцэж, тохирох ийм зөв хүмүүс сонгогдож орж иржээ гэж ингэж харж байна. Энэ утгаараа энэ хүмүүс томилогдсон улс орнууддаа ажлаа хийх бүрэн чадвар, туршлага байгаа гэдэг дээр одоо хэлэхэд таатай байна. 


Зүгээр хоёрхон зүйлийг хэлье гэж бодсон юм. Манайхан ер нь бүгдээрээ баахан үүрэг даалгаврууд өгөөд ажилладаг л даа. Тэгээд мэдээж хэрэг Элчин сайдын яамдууд маань бүх асуудал руу ороод л, ялангуяа иргэдийн асуудал ч гэдэг юм уу, бүх юмыг амжуулчих юмсан гээд явдаг, гэтэл манай аппарат нь өөрөө ямар хэмжээтэй байдаг билээ. Боломж нь ямар байдаг билээ гэдэг нь мэдээж хэрэг, тэрийгээ тооцож бас яах ёстой байх. Зүгээр харин тодорхой тэр бүх асуудалд орж байхынхаа зэрэгцээ тодорхой асуудлууд дээр тодорхой ахиц гаргах юм уу, тодорхой хөтөлбөр гэж. Бид нар нэг Гадаад яаманд яаж байсан. Тухайн улс оронтой харьцах дунд хугацааны хөтөлбөр гэж нэг цаас гаргая гээд. Жишээлбэл, бид нар Австрали гээд ярьж байна. Энэ улстай харьцахад бид нар ямар чиглэлийн тэр дунд хугацааны хөтөлбөр болгож тухайн 4 жилийн хугацаанд ямар асуудлаар ямар ахиц гаргасан байх ёстой вэ гэдэг энэ хөтөлбөрөө гаргаад Гадаад хэргийн яаман дээрээ холбогдох байгууллага юун дээрээ баталгаажуулж авч хийх нь зүйтэй байх. Тэгээд хөтөлбөрийнхөө хүрээнд энэ дунд хугацааны хөтөлбөрөө хэрэгжүүлж, тэрийгээ дүгнэдэг ийм системтэй болмоор юм шиг байгаа юм. Тэгэхгүй бол тэгээд ерөөсөө бүх л асуудал руу хийх ёстой, бүгдийг нь тэгээд амжаагүй болчихдог нэг ийм юм болох гээд байдаг. Энэ дотор ялангуяа нэг хоёр ойлголт. Эдийн засгийн дипломат, санхүүгийн дипломат гэсэн энэ хоёр ойлголтыг нэлээн түлхүү оруулж өгч. Энэ асуудлууд бол яг олон улсын харилцаа, эдийн засгийн хамтын ажиллагааны, бүс нутгийн хамтын ажиллагааны гол механизмуудын нэг болсон байгаа учраас энэ чиглэл дээрээ та бүгд маань анхаарч ажиллаарай гэж хэлмээр байна. Та бүгдийн ажилд амжилт хүсье. 


Д.Лүндээжанцан: - За ингээд үг хэлэх гишүүд үгээ хэлж дууслаа. За одоо ингээд санал хураалт явуулъя. Санал хураалт болох гэж байна. Сул товчлуур байх вий. Дэгийн хуулийн 41.2-т нэгдсэн хуралдаан Ерөнхийлөгчийн санал, Байнгын хорооны санал, дүгнэлтийг сонсож ил санал хураалт явуулж, дүнг УИХ-ын дарга Ерөнхийлөгчид бичгээр мэдэгдэнэ гэж заасан. Ингээд санал хураалтууд явуулъя. 


1. Ерөнхийлөгчийн санал болгосон Лувсандоогийн Дашпүрэвийг Монгол Улсаас Тайландын Вант Улсад суух Онц бөгөөд Бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя. 


Санал хураалтад 47 гишүүн оролцож, зөвшөөрсөн 46, татгалзсан 1, 97.9 хувийн саналаар Лувсандоогийн Дашпүрэвийг Монгол Улсаас Тайландын Вант Улсад суух Онц бөгөөд Бүрэн эрхт Элчин сайдаар томилох саналыг дэмжлээ. 


2. Ерөнхийлөгчийн санал болгосон Паламын Сүндэвийг Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя. 


Санал хураалтад 45 гишүүн оролцож, зөвшөөрсөн 45, татгалзсан 0, 100.0 хувийн саналаар Паламын Сүндэвийг Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт Элчин сайдаар томилох санал дэмжигдлээ. 


3. Ерөнхийлөгчийн санал болгосон Ядамын Долгоржавыг Монгол Улсаас Бүгд Найрамдах Куба Улсад суух Онц бөгөөд Бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя. 


Санал хураалтад 46 гишүүн оролцож, зөвшөөрсөн 46, татгалзсан 0, 100.0 хувийн саналаар Ядамын Долгоржавыг Монгол Улсаас Бүгд Найрамдах Куба Улсад суух Онц бөгөөд Бүрэн эрхт Элчин сайдаар томилох санал дэмжигдлээ. 


4. Ерөнхийлөгчийн санал болгосон Цэрэндоржийн Жамбалдоржийг Монгол Улсаас Австрали Улсад суух Онц бөгөөд Бүрэн эрхт Элчин сайдаар томилох саналыг дэмжье гэсэн томъёоллоор санал хураалт явуулъя. 


Санал хураалтад 46 гишүүн оролцож, зөвшөөрсөн 46, татгалзсан 0, 100.0 хувийн саналаар Цэрэндоржийн Жамбалдоржийг Монгол Улсаас Австрали Улсад суух Онц бөгөөд Бүрэн эрхт Элчин сайдаар томилох санал дэмжигдлээ. 


Одоо зарим хүмүүсийг Онц бөгөөд Бүрэн эрхт Элчин сайдын үүрэгт ажлаас эгүүлэн татах тухай асуудлыг дэмжих эсэх асуудлаар санал хураалт явуулъя. 


Я.Батсуурийг Монгол Улсаас Тайландын Вант Улсад суугаа Онц бөгөөд Бүрэн эрхт Элчин сайдын, Б.Ганболдыг Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт Элчин сайдын, Б.Гомбыг Монгол Улсаас Бүгд Найрамдах Куба Улсад суугаа Онц бөгөөд Бүрэн эрхт Элчин сайдын үүрэгт ажлаас нь тус тус эгүүлэн татах гэсэн саналыг дэмжье гэсэн томъёоллоор санал хураалт явуулъя. 


Санал хураалтад 46 гишүүн оролцож, зөвшөөрсөн 45, татгалзсан 1, 97.8 хувийн саналаар уг санал дэмжигдэж байна. 


Ингээд Монгол Улсаас гадаад улсад суух Онц бөгөөд Бүрэн эрхт Элчин сайдыг томилох, эгүүлэн татах асуудлаар санал хурааж дууслаа. 


Эдгээр зарим улсад Элчин сайдаар томилох асуудал Ерөнхийлөгчийн санал болгосон зөвшилцөхөөр ирүүлсэн саналыг Улсын Их Хурлыг дэмжлээ. Та бүхэнд  Монгол Улсын гадаад бодлогынхоо үзэл баримтлалыг хэрэгжүүлэх,  улс орны хоорондын харилцааг эдийн засагжуулах, иргэддээ үйлчлэх, Монгол Улсын нэр хүндийг өндөрт өргөж явах энэ бүх үүрэг, хариуцлагатай ажилдаа их амжилт олохыг хүсэн ерөөе. Ажлын амжилт хүсч байна./Алга ташив/(12.50-16.20 цаг, Ц.Алтан-Од).

Ингээд дараагийнхаа асуудалд оръё. Одоо Сургуулийн өмхөн боловсролын  тухай хуулийн төслийн  эцсийн хэлэлцүүлэг байна. Үүний өмнө талд хэдэн редакци байна. 


Монгол Улсын иргэнд газар өмчлүүлэх хуульд нэмэлт өөрчлөлт оруулах тухай хууль, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд нэмэлт өөрчлөлт оруулах тухай хууль, Монгол Улсын иргэнд газар өмчлүүлэх тухай хуульд нэмэлт өөрчлөлт оруулах тухай хуулийг хэрэгжүүлэх талаар авах  арга хэмжээний тухай тогтоол тарсан байгаа.  Эдгээр хууль тогтоолууд дээр саналтай гишүүн байна уу?  Эцсийн найруулга дээр. 


Тэгвэл Монгол Улсын иргэнд газар өмчлүүлэх хуульд нэмэлт өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонслоо.

Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд нэмэлт өөрчлөлт оруулах тухай хуулин дээр саналтай гишүүн байна уу? Алга байна. Эцсийн найруулгыг сонслоо.

Монгол Улсын иргэнд газар өмчлүүлэх тухай хуульд нэмэлт өөрчлөлт оруулах тухай хуулийг хэрэгжүүлэх талаар авах  арга хэмжээний тухай тогтоол дээр саналтай гишүүн байна уу? Алга байна. Эцсийн найруулгыг сонслоо.

Дараа нь Раднаа, Бат-Үүл гишүүн ээ. 4 гээд агуулгатай заалт нэмсүгэй гээд схемтэй орж байна уу? Сүхбаатар гишүүн ээ, одоо санал хураалт болох гээд байна. Ороод ир, суу. 

Монгол Улсыг хөгжүүлэх сангийн тухай хууль, Засгийн газрын тусгай сангийн тухай хууль байгаа.  Монгол Улсыг хөгжүүлэх сангийн тухай хуульд нэмэлт оруулах тухай хууль байна. Энэ дээр хугацаагий нь тавиагүй байгаа. Хугацаан дээр Байнгын хорооноос санал байна уу? Пүрэвдорж дарга, Төсвийн байнгын хорооны дарга.

Л.Пүрэвдорж: Энэ  хэрэгжүүлэх хугацаагий нь гарсан өдрөөс нь гэж гаргаж өгөөч ээ. Тэгж байж  холбогдох ажлуудаа яаралтай түргэн хиймээр байна. Засгийн газарт тэр эрхийг нь нээж өгмөөр байна.

Д.Лүндээжанцан: Энэ чинь хэзээ батлагдлаа. Өчигдөр тийм ээ? 

Л.Пүрэвдорж: Өчигдөр батлагдсан шүү дээ. 

Д.Лүндээжанцан: 22-ны өдөр тийм үү.   Монгол Улсыг хөгжүүлэх сангийн тухай хуулийн нэмэлт оруулах тухай хуулийн З дугаар зүйл. Энэ хуулийг батлагдсан өдрөөс нь буюу  2008 оны  5 дугаар сарын 22-ны өдрөөс эхлэн дагаж мөрдөнө гэж нэмэх юм байна. 

Мөн Засгийн газрын тусгай сангийн тухай хуулийн нэмэлт оруулах тухай хууль дээр З дугаар зүйл. Энэ хуулийг батлагдсан өдрөөс нь буюу  2008 оны  5 дугаар сарын 22-ны өдрөөс эхлэн дагаж мөрдөнө гэж өөрчлөлт оруулах юм байна. 

Ингээд санал хураалт явуулъя. Монгол Улсыг хөгжүүлэх сангийн тухай хуульд нэмэлт оруулах тухай хуулийн З дугаар зүйл. Энэ хуулийг батлагдсан өдрөөс нь буюу  2008 оны  5 дугаар сарын 22-ны өдрөөс эхлэн дагаж мөрдөнө гэсэн томъёоллоор санал хураалт явуулъя.

Санал хураалтанд  46 гишүүн оролцож, зөвшөөрсөн  41, татгалзсан  5,  89.1 хувийн саналаар дэмжигдэж байна. Ингээд редакцийг сонслоо.

Дараа нь Засгийн газрын тусгай сангийн тухай хуулийн нэмэлт оруулах тухай хууль дээр З дугаар зүйл. Энэ хуулийг батлагдсан өдрөөс нь буюу  2008 оны  5 дугаар сарын 22-ны өдрөөс эхлэн дагаж мөрдөнө гэсэн томъёоллоор санал хураалт явуулъя.

Санал хураалтанд  47 гишүүн оролцож, зөвшөөрсөн  44, татгалзсан  3,  93.6 хувийн саналаар дэмжигдэж байна. Ингээд Засгийн газрын тусгай сангийн тухай хуулийн нэмэлт оруулах тухай хуулийн эцсийн найруулгыг сонслоо.

Дараа нь Засгийн газарт эрх олгох тухай Улсын Их Хурлын тогтоол байгаа.  5 сарын 1-ний өдрөөс гээд ингээд анх орж ирэхдээ орчихсон юм билээ. 5 сарын 1-нээс л гэсэн байна. Анх ингээд ороод ирсэн, бүр анхнаасаа. 

Засгийн газарт эрх олгох тухай Улсын Их Хурлын тогтоолын эцсийн найруулгатай холбогдуулан саналтай гишүүн байна уу? Алга байна. 5 дугаар сарын 1-ний өдрөөс эхлэн дагаж мөрдсүгэй гээд энд угаасаа байж байгаа юм. Орж ирснээр. Үүнээс хойш авсан арга хэмжээ байна уу? Одоогоор бол байхгүй тийм үү. Зөрчил үүсэхгүй биз.  Эргэж үйлчлэх бөөн юм болох юм биш биз. Төсвийн байнгын хорооны саналыг сонсоё. Пүрэвдорж гишүүн, албан ёсоор протоколд тэмдэглүүлье.

Л.Пүрэвдорж: Гарсан өдрөөс нь болгоё.

Д.Лүндээжанцан: Гарсан өдөр буюу өчигдөр тийм үү. Саяныхаар. Тэгвэл энэ анх  5 сарын 1-нээс гэж орж ирээд, түүгээрээ батлагдаад яг түүгээрээ явчихсан юмаа. Тийм учраас энэ 2 дугаар зүйлийг хэрэгжүүлэхдээ энэ хуулийг батлагдсан өдрөөс нь буюу   2008 оны 5 сарын 22-ны өдрөөс эхлэн дагаж мөрдөнө гэсэн ийм заалтаар санал хураалт явуулъя. Мөрдсүгэй гэсэн.

Санал хураалтанд  46 гишүүн оролцож, зөвшөөрсөн  41, татгалзсан  5,  89.1 хувийн саналаар дэмжигдэж байна. Ингээд Засгийн газарт эрх олгох тухай Улсын Их Хурлын тогтоолын эцсийн найруулгыг сонслоо. Энэ өөрчлөлтүүдийг хийнэ шүү. 

Төсвийн хүрээний мэдэгдлийг зөвшөөрөх тухай УИХ-ын тогтоолын төсөл та бүхэнд тарсан байгаа.  Төсвийн хүрээний мэдэгдлийг зөвшөөрөх тухай УИХ-ын тогтоол дээр эцсийн найруулга дээр саналтай гишүүн байна уу? Алга байна.  Ингээд  Төсвийн хүрээний мэдэгдлийг зөвшөөрөх тухай УИХ-ын тогтоолын эцсийн найруулгыг сонслоо.

Тав. Сургуулийн өмнөх боловсролын тухай, Бага, дунд боловсролын тухай хуульд нэмэлт, өөрчлөлт оруулах

 тухай хуулийн төсөл /эцсийн хэлэлцүүлэг/

Уг хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн Ганди танилцуулна. Ганди даргыг индэрт урьж байна.

Т.Ганди:  Улсын Их Хурлын дарга, эрхэм гишүүд ээ

Улсын Их Хурлын чуулганы  2008 оны  5 сарын 2-ны өдрийн нэгдсэн хуралдаанаар Сургуулийн өмнөх боловсролын тухай, Бага, дунд боловсролын тухай хуульд нэмэлт өөрчлөлт оруулах тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. 

Тус Байнгын хороо дээрх хуулийн төслүүдийн эцсийн хэлэлцүүлэгт бэлтгэснээ танилцуулж байна.

Нэгдсэн хуралдааны анхны хэлэлцүүлгээр дэмжигдсэн саналуудыг төсөлд нэмж тусган, үг, хэллэг,   найруулга, техникийн шинжтэй засваруудыг хийж, төслийн эцсийн хувилбарыг бэлтгэн та бүхэнд тараасан болно.

Найруулга, техникийн шинжтэй дараахь засваруудыг хийлээ. Үүнд:

1.Төслийн эцсийн хувилбарыг бэлтгэх явцад зүйл, заалтуудын дугаарлалт өөрчлөгдсөнтэй холбогдуулан төслийн  9.4-ийн энэ хуулийн  9.4-т гэснийг энэ хуулийн  9.3-т гэж, мөн төслийн  16.3-ын 18.2 гэснийг  16.2 гэж тус тус өөрчиллөө.

2.Төслийн  3.1-ийн Сургуулийн өмнөх боловсролын зорилгыг бүхэлд нь өөрчлөн найруулах санал анхны хэлэлцүүлгээр дэмжигдсэнтэй холбогдуулан төслийн  4.1.1., 4.1.2, 4.1.3, 4.1.4-ийн нийгэмшихүйг хөгжүүлэх  гэснийг нийгэмшихүйн хөгжлийг дэмжих гэж өөрчиллөө.  Түүнчлэн анхны хэлэлцүүлгээр төслийн  12, 13 дугаар зүйлийг нэгтгэх  санал дэмжигдсэний дагуу уг өөрчлөлтийг хийв.

З.Монгол Улсын Их Хурлын чуулганы хуралдааны дэгийн тухай хуулийн  23.5-д заасныг үндэслэн Байнгын хорооноос Боловсролын тухай хуульд нэмэлт өөрчлөлт оруулах тухай хуулийн төслийг боловсруулж, хамтад нь хэлэлцүүлэх санал оруулж байна.

Боловсролын тухай хуулийн  2.1, 11.1, 33.2 дахь хэсгийн Бага, дунд боловсролын тухай гэсний өмнө Сургуулийн өмнөх боловсролын тухай гэж нэмэх, мөн хуулийн  40.2 дахь хэсгийн хоолны зардлын зарим хэсэг гэснийг хоолны зардал гэж өөрчлөх санал Байнгын хорооны хуралдаанд оролцсон гишүүдийн олонхийн саналыг авч дэмжигдлээ. 

4.Монгол Улсын Их Хурлын чуулганы хуралдааны дэгийн тухай хуулийн  23.2.3-т заасныг үндэслэн Бага, дунд боловсролын тухай хуульд нэмэлт өөрчлөлт оруулах тухай хуулийн төслийн 2 дугаар зүйлд, цэцэрлэг гэсний дараа 19.2 дахь хэсэг гэж нэмэх саналыг Байнгын хорооны хуралдаанд оролцсон гишүүдийн олонхи дэмжлээ.

Эдгээр саналуудыг томъёолж та бүхэнд тараасан болно.

УИХ-ын эрхэм гишүүд ээ

Сургуулийн өмнөх боловсролын тухай, Бага, дунд боловсролын тухай хуульд нэмэлт өөрчлөлт оруулах тухай, Боловсролын тухай хуульд нэмэлт өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулга, зарчмын зөрүүтэй саналын томъёоллыг хэлэлцэн шийдвэрлэж, төслүүдийг баталж өгөхийг та бүхнээс хүсье. 

Анхаарал тавьсанд баярлалаа.

Д.Лүндээжанцан: Ганди гишүүнд баярлалаа. Байнгын хорооны танилцуулгатай холбогдуулан асуулттай гишүүд асуултаа асууя. Алга байна. Ингээд Дэгийн хуулийн дагуу санал хураалгахаар Байнгын хорооноос саналын томъёолол оруулж ирсэн байна. Энэ саналаар санал хураалт явуулъя. 

Бага, дунд боловсролын тухай хуульд нэмэлт өөрчлөлт оруулах тухай, Боловсролын тухай хуульд нэмэлт өөрчлөлт оруулах тухайн хуулийн төслүүдийн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томъёолол байна. Байнгын хороогоор дэмжигдсэн саналууд байна. 

Бага, дунд боловсролын тухай хуульд нэмэлт өөрчлөлт оруулах  тухай хуулийн төслийн талаар:

1. Төслийн 2 дугаар зүйлд 2 дугаар зүйлд, “цэцэрлэг” гэсний дараа “19.2 дахь хэсэг” гэж нэмэх. Энэ чинь яг яаж орох юм бол доо?  Энэ саналыг дэмжье гэсэн томъёоллоор санал хураалт явуулъя.

Санал хураалтанд   48  гишүүн оролцож, зөвшөөрсөн  38, татгалзсан  10, 79.2  хувийн саналаар дэмжигдлээ.

Цэцэрлэг гэсний дараа  19.2 дахь хэсэг гэж  нэмнэ гэдэг нь жаахан тийм байна шүү, яг юутайгаа тулгахаар,  холбоосоор нь би харъя.  Бага, дунд боловсролын хууль.  Бага, дунд  боловсролын тухай хуулийн  1.1 дэх хэсгийн сургуулийн өмнөх болон гэснийг тус тус хассан байна шүү дээ, энэ чинь. Төслийн 2 дугаар зүйлд 19.2 дахь хэсгийг хасна гэж байгаа.  Хэн унших юм бэ? Тамгын газрын хуулийн зөвлөх Мөнхзэсэм. Энэ чинь ойлгогдохгүй байна шүү. Ажлын хэсгийн микрофоныг өг.

Н.Мөнхзэсэм:  Бага, дунд боловсролын тухай хууль дээр сургуулийн өмнөх боловсролын харьцааг хамтад нь зохицуулсан байсан. Тэндээс сургуулийн өмнөх боловсролын харилцааг тусад нь авч бие даасан хууль болгож байгаа учраас  19.2 дээр эрхлэгч гэдэг үгийг төсөл санаачлагч орхигдуулаад оруулаад ирсэн байна. Эрхлэгч гэдэг үгийг уг нь хасч байгаа юм. Тэгээд зөвхөн 19.2 дээр эрхлэгч гэдэг үгийг хасахгүйгээр орхигдуулаад оруулаад ирсэн байсныг нэмэлт өөрчлөлтөөр эндээ нэмж оруулж ирж байгаа юм. Зөвхөн эрхлэгч гэдэг үг нь хасагдаж байгаа юм.  19.2 дахь хэсгээс эрхлэгч гэдэг  үг нь хасагдаж байгаа юм. Хамгийн доод талд нь эдгээр зүйлээс эрхлэгч гэснийг тус тус хассугай гээд бичсэн байгаа. Эрхлэгч гэдэг үг.

Д.Лүндээжанцан: Нэгдсэн хуралдааны эцсийн хэлэлцүүлэгт гээд Бага, дунд боловсролын тухай хуульд нэмэлт өөрчлөлт оруулах тухай гээд бидэнд тарчихсан байна шүү дээ. Энэ дээр  1.2 эрхлэгч гэдэг нь хаана байна вэ? 19.2-т эрхлэгч гэдэг үг байгаа юм уу? 

Н.Мөнхзэсэм: Тийм  19.2-т эрхлэгч гэдэг үг байгаа. Тэр үгийг нь хасалгүй  төсөл санаачлагч оруулаад ирсэн, үлдээсэн байсан юм.

Д.Лүндээжанцан: Тэгээд цэцэрлэгийн гэсний дараа гэдэг чинь юу гэсэн үг вэ? 

Н.Мөнхзэсэм: Цэцэрлэгийн гэдэг үг чинь өмнө нь бас тусдаа тэр зүйлүүдээс цэцэрлэгийн гэдэг үг хасагдаж байгаа юм. Энэ 2 дугаар зүйл дээр их тодорхой бичсэн байгаа. Нэмэлт өөрчлөлт оруулж байгаа төслийн.

Д.Лүндээжанцан: Бага, дунд боловсролын тухай хуулийн  1.1 дэх хэсгийн  сургуулийн  өмнөх болон гэснийг  10.1 дэх хэсэг, 15 дугаар зүйлийн гарчиг, 15.1., 15.3 дахь хэсэг,  16 дугаар зүйлийн гарчиг,  16.3 дахь хэсэг,  19 дүгээр зүйлийн гарчиг, тэгээд  19.1, 19.2 гэдгийг, тэгэхдээ доогуур нь зураагүй учраас энэ байхгүй байсан юм уу? хуучин.

Н.Мөнхзэсэм: Энэ гуравны хоёроор орж ирж байгаа, төсөл дээрээ байхгүй. Хуучин ерөөсөө байхгүй байсан, төсөл дээрээ байхгүй байсан юм.

Д.Лүндээжанцан: Их Монгол дээд сургуулийн Англи хэлний 4 дүгээр ангийн төгсөх ангийн оюутнууд төгсөлтийн баяртайгаа холбогдуулан манай  чуулганы үйл ажиллагаатай танилцаж байна. Та бүхэнд аз жаргал сайн сайхан, ирээдүйн  чинь алтан шар зам өлзийтэй байхын ерөөлийг өргөн дэвшүүлье. /Алга ташив/

Тэгэхдээ  19.2 гэдгээ доогуур нь зураагүй орж ирсэн юм байна.  Тэгвэл тэгээд ойлгоё.

Дараа нь Боловсролын тухай хуульд нэмэлт өөрчлөлт оруулах тухай хуулийн төслийн талаар

1.Боловсролын тухай хуулийн  2.1, 11.1, 33.2 дахь хэсгийн Бага, дунд боловсролын тухай гэсний өмнө Сургуулийн өмнөх боловсролын тухай гэж нэмэх гэсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтанд   47  гишүүн оролцож, зөвшөөрсөн  38, татгалзсан  9, 80.9  хувийн саналаар дэмжигдлээ.

2. Боловсролын тухай  хуулийн  40.2 дахь хэсгийн "хоолны зардлын зарим хэсэг” гэснийг “хоолны зардал” гэж өөрчлөх гэсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтанд   47  гишүүн оролцож, зөвшөөрсөн  34, татгалзсан  13, 72.3  хувийн саналаар дэмжигдлээ.

Ингээд Байнгын хорооноос гаргасан зарчмын зөрүүтэй саналаар санал хурааж дууслаа.

Одоо Сургуулийн өмнөх боловсролын тухай хуулийг баталъя гэсэн санал хураалт явуулъя. 

Санал хураалтанд   46  гишүүн оролцож, зөвшөөрсөн  38, татгалзсан  8, 82.6  хувийн саналаар Сургуулийн өмнөх боловсролын тухай хууль батлагдлаа.

Одоо Боловсролын тухай хуульд нэмэлт өөрчлөлт оруулах тухай хуулийг баталъя гэсэн санал хураалт явуулъя. 

Санал хураалтанд   46  гишүүн оролцож, зөвшөөрсөн  39, татгалзсан  7, 84.8  хувийн саналаар   хууль батлагдлаа.

Бага, дунд боловсролын тухай хуульд өөрчлөлт оруулах тухай хуулийг баталъя гэсэн санал хураалт явуулъя. 

Санал хураалтанд   45  гишүүн оролцож, зөвшөөрсөн  31, татгалзсан  14, 68.9  хувийн саналаар   хууль батлагдлаа.

Ингээд Монгол Улсын Сургуулийн өмнөх боловсрол  бие даасан хуультай боллоо. Манай цэцэрлэгт Монгол Улсын бүх хүүхдүүд  хамрагдана байх гэж итгэж байна. Энэ хуулийнхаа хэрэгжилтийг зохион байгуулах ажилдаа амжилт олохыг хүсэн ерөөе. 

Зургаа. Дипломат албаны тухай хуульд нэмэлт, өөрчлөлт оруулах тухай /Хэлэлцэх эсэх/

Хууль санаачлагчийн илтгэлийг Гадаад хэргийн сайд С.Оюун танилцуулна. Оюун сайдыг индэрт урьж байна.

С.Оюун:  Улсын Их Хурлаас  2000 онд баталсан Дипломат албаны тухай хуулийн  11 дүгээр зүйлийн 2 дахь хэсэгт Онц бөгөөд бүрэн эрхт элчин сайд, Онц бөгөөд бүрэн эрхт элчин цолыг Монгол Улсын Ерөнхийлөгчийн зарлигаар олгохоор заасан. Иймд Монгол Улсын Онц бөгөөд бүрэн эрхт элчин сайд, Монгол Улсын Онц бөгөөд бүрэн эрхт элчин цолтонд  олгох цолны ялгах тэмдгийн тодорхойлолт, загварыг батлах бүрэн эрхийг Дипломат албаны тухай хуульд  нэмэлт, өөрчлөлт оруулах замаар Монгол Улсын Ерөнхийлөгчид олгох шаардлагатай байгаа тул  энэ асуудлаар Дипломат албаны тухай хуульд нэмэлт өөрчлөлт оруулах тухай хуулийн төсөл боловсруулсан юм.

Хуулийн төсөл нь З зүйлтэй. Уг хууль батлагдсанаар Онц бөгөөд бүрэн эрхт элчин сайд, Онц бөгөөд Бүрэн эрхт элчин цолны ялгах тэмдгийн тодорхойлолт, загварыг Монгол Улсын Ерөнхийлөгчийн зарлигаар батлах эрх зүйн үндэслэл бий болно. 

Энэ хуулийн төслийг Засгийн газрын 2008 оны 4 дүгээр сарын  23-ны өдрийн, мөн УИХ-ын Аюулгүй байдал, гадаад бодлогын байнгын хорооны  5 дугаар сарын  21-ний өдрийн хуралдаанаар тус тус  хэлэлцэн дэмжсэн юм.

Асуудлыг хэлэлцэж шийдвэр гаргаж өгөхийг хүсье.

Д.Лүндээжанцан: Оюун сайдад баярлалаа. Одоо хууль санаачлагчийн илтгэлтэй холбогдуулан асуулттай гишүүд асуултаа асууя. Алга байна.

Одоо  Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Амаржаргал танилцуулна. Амаржаргал гишүүнийг индэрт урьж байна.

Р.Амаржаргал: Улсын  Их Хурлын дарга, эрхэм гишүүд ээ

Монгол Улсын Засгийн газраас  2008 оны  5 дугаар сарын 15-ны өдөр Улсын Их Хуралд өргөн мэдүүлсэн Дипломат албаны тухай хуульд нэмэлт өөрчлөлт оруулах тухай хуулийн төслийг Аюулгүй байдал, гадаад бодлогын байнгын хороо  2008 оны  5 дугаар сарын  21-ний өдрийн хуралдаанаараа хэлэлцээд дараахь санал дүгнэлтийг Улсын Их Хурлын чуулганы  нэгдсэн хуралдаанд оруулж байна.

Аюулгүй байдал, гадаад бодлогын байнгын хороо уг асуудлыг хэлэлцээд  хуралдаанд оролцсон гишүүд  санал нэгтэй дэмжиж, Дипломат албаны тухай хуульд нэмэлт өөрчлөлт оруулах тухай хуулийн төслийг УИХ-ын чуулганы нэгдсэн хуралдаанаар хэлэлцэх нь зүйтэй гэж үзлээ.

Улсын Их Хурлын эрхэм гишүүд ээ

Дипломат албаны тухай хуульд нэмэлт өөрчлөлт оруулах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Д.Лүндээжанцан: Амаржаргал гишүүнд баярлалаа. 

Одоо Байнгын хорооны санал, дүгнэлттэй холбогдуулан асуулттай гишүүд асуултаа асууя. Алга байна.  Үг хэлэх гишүүн байна уу? Алга байна.

Дипломат албаны тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй гэсэн саналын  томъёоллоор санал хураалт явуулна.

Дипломат албаны тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтанд   42  гишүүн оролцож, зөвшөөрсөн  33, татгалзсан  9, 78.6  хувийн саналаар  уг санал дэмжигдлээ.

Ингээд уг хуулийн төслийг хэлэлцэх нь зүйтэй гэж үзлээ. Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ.

Уг асуудлыг 16 цаг 45 минутад хэлэлцэж дуусав.

Долоо. Жагсаалт батлах тухай Улсын Их Хурлын тогтоолын төсөл /Эцсийн хэлэлцүүлэг/

Уг тогтоолын төслийн талаар Эдийн засгийн байнгын хорооны санал, дүгнэлтийг УИХ-ын гишүүн Д.Ганхуяг танилцуулна.  Ганхуяг гишүүнийг индэрт урьж байна.


Д.Ганхуяг: Улсын Их Хурлын дарга, эрхэм гишүүд ээ,

Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай УИХ-ын тогтоолын төслийн анхны хэлэлцүүлгийг 2008 оны 5 дугаар сарын 22-ны өдрийн нэгдсэн хуралдаанаар шийдвэрлэж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Тус Байнгын хороо дээрх тогтоолын төслийн эцсийн хэлэлцүүлгийг 2008 оны 5 дугаар сарын 23-ны өдрийн хуралдаанаар хийлээ. 


Нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй 18 саналыг төсөлд бүрэн тусгаж эцсийн хувилбарыг бэлтгэсэн бөгөөд төслийн агуулга, зарчмыг алдагдуулахгүйгээр зарим хэсэг, заалтын найрлага, үг хэллэг, дэс дугаарт техникийн шинжтэй зарим засварыг орууллаа.


Монгол Улсын Их Хурлын чуулганы хуралдааны дэгийн тухай хуулийн 23.2-т заасныг үндэслэн ажлын хэсгээс дахин санал хураалгах нь зүйтэй гэж үзсэн зарчмын зөрүүтэй 15 саналыг Байнгын хорооны хуралдаанаар хэлэлцүүлэн санал хураахад хуралдаанд оролцсон гишүүдийн дийлэнх олонхи дэмжсэн болно.

Тухайлбал, тогтоолын төслийн 2 дахь хэсгийн “эх үүсвэрийг” гэсний дараа “уг объектыг ашиглалтад хүлээж авсаны дараахь эхний жил 30 хувь, 2 дахь жил 30 хувь, 3 дахь жил 40 хувиар тус тус тооцон” гэж нэмэх, анхны хэлэлцүүлгийн үед дэмжигдсэн боловч нээлттэй үлдээсэн Даланзадгад-Тавантолгой-Оюутолгой чиглэлийн хатуу хучилттай автозам, Манхан-Зэрэг-Дарви чиглэлийн хатуу хучилттай автозам, Бэлх-Сэлх чиглэлийн хатуу хучилттай автозам, Дорнод аймгийн Дашбалбар-Чулуунхороотын цахилгаан дамжуулах агаарын шугамын техникийн нөхцөл, хэмжих нэгж, баригдах хугацаа, төсөвт өртгийг нягталж төсөлд нэмж тусгах, зургийн ажил нь хийгдээгүй Өндөрхаан-Дадал чиглэлийн хатуу хучилттай автозамын баригдах хугацааг 2009 оноос эхлүүлэх тухай саналууд гишүүдийн дийлэнх олонхийн дэмжлэгийг авсан.

Түүнчлэн анхны хэлэлцүүлгийн явцад Тосонцэнгэл - Улаангом чиглэлийн автозамын уртыг “591 км” болгон өөрчлөх тухай УИХ-ын гишүүн Ч.Авдайн гаргасан зарчмын зөрүүтэй санал дэмжигдсэнтэй холбогдуулж зарим өөрчлөлтийг төсөлд тусгах нь зүйтэй гэж үзсэн. Тосонцэнгэл – Улаангомын хоорондох зай 557 км, мөн Улаангом-Тээлийн гүүрийн чиглэлд 2008 оны улсын төсвийн хөрөнгө оруулалтаар 15 км авто зам барьж байгаа тул замын уртыг “542 км” болгон өөрчлөх, үүнтэй холбогдуулан баригдах хугацааг 2010-2016, төсөвт өртгийг 135 тэрбум 500 сая төгрөг болгон нэмэгдүүлэх санал тус тус Байнгын хорооны хуралдаанаар дэмжигдсэн.

Мөн УИХ-ын гишүүн М.Зоригтын гаргасан Дашбалбар-Чулуунхороотын 100 км урт 15 кВ-ын цахилгаан дамжуулах агаарын шугам байгуулах санал техникийн хувьд боломжгүй тул Мардай-Чулуунхороотын 35 кВ-ын шугам болгон өөрчлөх тухай ажлын хэсгийн санал Байнгын хорооны хуралдаан дээр дэмжигдсэн болно.

Тогтоолын төслийг хэлэлцэх явцад УИХ-ын гишүүдээс зарчмын зөрүүтэй 21 санал гаргасныг Та бүхэнд тараасан Байнгын хорооны зарчмын зөрүүтэй саналын томъёололд тусгасан болно.

Улсын Их Хурлын эрхэм гишүүдээ,

Жагсаалт батлах тухай УИХ-ын тогтоолын төслийг нэгдсэн хуралдааны эцсийн хэлэлцүүлэгт бэлтгэсэн талаархи Эдийн засгийн байнгын хорооны танилцуулга, зарчмын зөрүүтэй саналын томъёололыг хэлэлцэн шийдвэрлэж, төслийг баталж өгөхийг Та бүхнээс хүсье.

Анхаарал тавьсанд баярлалаа.


Д.Идэвхтэн: Их баярлалаа.  Байнгын хорооны санал дүгнэлттэй холбогдуулан асуух асуулттай гишүүд нэрсээ өгнө үү.  Асуулттай гишүүн алга байна. Асуултыг тасаллаа.


Одоо Дэгийн хуулийн дагуу санал хураалгахаар Байнгын хорооноос гаргасан томъёолол орж ирсэн байна. Санал хураалт явуулъя. Эхлээд Эдийн засгийн байнгын хорооны хуралдаанаар дэмжигдсэн саналуудыг та бүгдэд танилцуулж санал хураалгая.

1.Тогтоолын төслийн 2 дахь хэсгийн “эх үүсвэрийг” гэсний дараа “уг объектыг ашиглалтад хүлээж авсаны дараахь эхний жил 30 хувь, 2 дахь жил 30 хувь, 3 дахь жил 40 хувиар тус тус тооцон” гэж нэмэх. Санал гаргасан: УИХ-ын гишүүн Д.Одхүү,  Н.Батбаяр   нар гаргасан байна.  Байнгын хорооны саналыг дэмжсэн агуулгаар санал хураалт явуулъя. 

Санал хураалтанд 41 гишүүн оролцсон,  26 зөвшөөрч,  15 татгалзаж,  63.4 хувийн саналаар саяны томъёолол дэмжигдлээ.

2.Тогтоолын төслийн хавсралтын авто замын хэсгийн 3 дахь заалтын Тосонцэнгэл – Улаангом чиглэлийн замын урт нь “591 км” гэснийг “542 км” гэж өөрчлөх. Санал гаргасан: УИХ-ын гишүүн Ч.Авдай. Байнгын хороо дэмжсэн байна.  Уг саналыг дэмжье.

Санал хураалтанд 41 гишүүн оролцсон,  28 зөвшөөрч,  13 татгалзаж,  68.3 хувийн саналаар саяны томъёолол дэмжигдлээ.

3.Мөн заалтын “2010-2012” гэснийг “2010-2016” гэж өөрчлөх. Санал гаргасан: УИХ-ын гишүүн Ч.Авдай. Байнгын хороо дэмжсэн байна.  Уг саналыг дэмжье.

Санал хураалтанд 41 гишүүн оролцсон,  31 зөвшөөрч,  10 татгалзаж,  75.6 хувийн саналаар саяны томъёолол дэмжигдлээ.

4.Мөн заалтын “47 тэрбум 750 сая төгрөг” гэснийг “135 тэрбум 500 сая төгрөг” гэж өөрчлөх. Санал гаргасан: УИХ-ын гишүүн Ч.Авдай. Байнгын хороо дэмжсэн байна.  Уг саналыг дэмжье.

Санал хураалтанд 42 гишүүн оролцсон,  29 зөвшөөрч,  13 татгалзаж,  69.0 хувийн саналаар дэмжигдлээ.

5.Тогтоолын төслийн хавсралтын авто замын хэсгийн 15 дахь заалтын Даланзадгад – Тавантолгой – Оюутолгой чиглэлийн замын урт нь  “251 км” гэж нэмэх. Санал гаргасан: УИХ-ын гишүүн Ц.Баярсайхан. Байнгын хороо дэмжсэн байна.  Уг саналыг дэмжье.

Санал хураалтанд 42 гишүүн оролцсон,  33 зөвшөөрч,  9 татгалзаж,  78.6 хувийн саналаар  дэмжигдлээ.

6.Мөн заалтад “73 тэрбум 900 сая төгрөг” гэж нэмэх. Санал гаргасан: УИХ-ын гишүүн Ц.Баярсайхан. Байнгын хороо дэмжсэн байна.  Уг саналыг дэмжье.

Санал хураалтанд 41 гишүүн оролцсон,  29 зөвшөөрч,  12 татгалзаж, 70.7 хувийн саналаар дэмжигдлээ.

7.Тогтоолын төслийн хавсралтын авто замын хэсгийн 16 дахь заалтын Өндөрхаан – Дадал чиглэлийн замын баригдах хугацаа  “2008 оноос” гэснийг “2009-2012” гэж өөрчлөх. Санал гаргасан: УИХ-ын гишүүн Д.Арвин, Р.Буд,           Б.Бат-Эрдэнэ, Н.Батбаяр, М.Зоригт. Байнгын хороо дэмжсэн байна.  Уг саналыг дэмжье.

Санал хураалтанд 41 гишүүн оролцсон,  29 зөвшөөрч,  12 татгалзаж, 70.7 хувийн саналаар дэмжигдлээ.

8.Тогтоолын төслийн хавсралтын авто замын хэсгийн 17 дахь заалтын Манхан-Зэрэг-Дарви чиглэлийн замын баригдах хугацаа “2009 оноос” гэснийг “2009-2011” гэж өөрчлөх. Санал гаргасан: УИХ-ын гишүүн Ц.Дамиран,          Л.Пүрэвдорж. Байнгын хороо дэмжсэн байна.  Уг саналыг дэмжье.

Санал хураалтанд 41 гишүүн оролцсон,  32 зөвшөөрч,  9 татгалзаж, 78.0 хувийн саналаар дэмжигдлээ.

9.Мөн заалтад “27 тэрбум төгрөг” гэж нэмэх. Санал гаргасан: УИХ-ын гишүүн Ц.Дамиран, Л.Пүрэвдорж. Байнгын хороо дэмжсэн байна.  Уг саналыг дэмжье.

Санал хураалтанд 41 гишүүн оролцсон,  31 зөвшөөрч,  10 татгалзаж, 75.6 хувийн саналаар дэмжигдлээ.

10.Тогтоолын төслийн хавсралтын авто замын хэсгийн 18 дахь заалтын Цэнхэр сумыг дайрсан төв зам – Халуун ус чиглэлийн замын баригдах хугацаа “2009 оноос” гэснийг “2009-2010” гэж өөрчлөх. Санал гаргасан: УИХ-ын гишүүн Н.Батбаяр. Байнгын хороо дэмжсэн байна.  Уг саналыг дэмжье.

Санал хураалтанд 41 гишүүн оролцсон,  31 зөвшөөрч,  10 татгалзаж, 75.6 хувийн саналаар дэмжигдлээ.

11.Мөн заалтад “600 сая төгрөг” гэснийг “6 тэрбум төгрөг” гэж өөрчлөх. Санал гаргасан: УИХ-ын гишүүн Н.Батбаяр. Байнгын хороо дэмжсэн байна.  Уг саналыг дэмжье.

Санал хураалтанд 41 гишүүн оролцсон,  24 зөвшөөрч,  17 татгалзаж, 58.5 хувийн саналаар дэмжигдлээ.

12.Тогтоолын төслийн хавсралтын авто замын хэсгийн 20 дахь заалтын Бэлх – Сэлх чиглэлийн замын баригдах хугацаа нь “2009 он” гэж нэмэх. Санал гаргасан: УИХ-ын гишүүн Л.Гантөмөр. Байнгын хороо дэмжсэн байна.  Уг саналыг дэмжье.

Санал хураалтанд 41 гишүүн оролцсон,  30 зөвшөөрч,  11 татгалзаж, 73.2 хувийн саналаар дэмжигдлээ.

13.Мөн заалтад “1.2 тэрбум төгрөг” гэж нэмэх. Санал гаргасан: УИХ-ын гишүүн Л.Гантөмөр. Байнгын хороо дэмжсэн байна.  Уг саналыг дэмжье.

Санал хураалтанд 42 гишүүн оролцсон,  32 зөвшөөрч,  10 татгалзаж, 76.2 хувийн саналаар дэмжигдлээ.

14.Тогтоолын төслийн хавсралтын эрчим хүчний барилга байгууламжийн хэсгийн 8 дахь заалтыг “Мардай-Чулуунхороотын 160 км урт, 35 кВ-ын цахилгаан дамжуулах агаарын шугам, баригдах хугацаа 2008-2009, төсөвт өртөг 3 тэрбум 740 сая төгрөг” гэж өөрчлөх. Санал гаргасан: УИХ-ын гишүүн М.Зоригт. Байнгын хороо дэмжсэн байна.  Уг саналыг дэмжье.

Санал хураалтанд 42 гишүүн оролцсон,  30 зөвшөөрч,  12 татгалзаж, 71.4 хувийн саналаар дэмжигдлээ.

15.Тогтоолын төслийн хавсралтын эрчим хүчний барилга байгууламжийн хэсгийн 9 дэх заалтыг хасах. Санал гаргасан: УИХ-ын гишүүн Д.Одхүү. Байнгын хороо хасъя гэсэн саналыг дэмжсэн байна.  Байнгын хорооны саналыг дэмжье.

Санал хураалтанд 43 гишүүн оролцсон,  33 зөвшөөрч,  10 татгалзаж, 76.7 хувийн саналаар  Байнгын хорооны  15 дахь санал дэмжигдлээ.

16.Тогтоолын төслийн хавсралтын эрчим хүчний барилга байгууламжийн хэсгийн 1 дэх заалтын “Мандалговь-Тавантолгой-Оюутолгойн 220 кВ-ын цахилгаан дамжуулах шугамын төсөвт өртөг “40 тэрбум төгрөг” гэснийг “165 тэрбум төгрөг” гэж өөрчлөх. Санал гаргасан: УИХ-ын гишүүн Д.Одхүү. Байнгын хороо дэмжсэн байна.  Уг саналыг дэмжье.

Санал хураалтанд 43 гишүүн оролцсон,  32 зөвшөөрч,  11 татгалзаж, 74.4 хувийн саналаар дэмжигдлээ.

17.Тогтоолын төслийн хавсралтын эрчим хүчний барилга байгууламжийн хэсгийн 2 дахь заалтын Дарви - Хөхморьтын 15 кВ-ын цахилгаан дамжуулах агаарын шугамын төсөвт өртөг “1.2 тэрбум төгрөг” гэснийг “1 тэрбум 284 сая төгрөг” гэж өөрчлөх.Санал гаргасан: УИХ-ын гишүүн Т.Очирхүү. Байнгын хороо дэмжсэн байна.  Уг саналыг дэмжье.

Санал хураалтанд 43 гишүүн оролцсон,  32 зөвшөөрч,  11 татгалзаж, 74.4 хувийн саналаар дэмжигдлээ.

18.Тогтоолын төслийн хавсралтын эрчим хүчний барилга байгууламжийн хэсгийн 3 дахь заалтын Цогт – Бигэрийн 15 кВ-ын цахилгаан дамжуулах агаарын шугамын төсөвт өртөг “924 сая төгрөг” гэснийг “1 тэрбум 115 сая төгрөг” гэж өөрчлөх. Санал гаргасан: УИХ-ын гишүүн Т.Очирхүү. Байнгын хороо дэмжсэн байна.  Уг саналыг дэмжье.

Санал хураалтанд 43 гишүүн оролцсон,  30 зөвшөөрч,  13 татгалзаж, 69.8 хувийн саналаар дэмжигдлээ.

19.Тогтоолын төслийн хавсралтын эрчим хүчний барилга байгууламжийн хэсгийн 5 дахь заалтын Нарийнсухайт – Ноён - Сэврэйн цахилгаан дамжуулах агаарын шугамын төсөвт өртөг “320 сая төгрөг” гэснийг “1 тэрбум 320 сая төгрөг” гэж өөрчлөх. Санал гаргасан: УИХ-ын гишүүн Ц.Баярсайхан. Байнгын хороо дэмжсэн байна.  Уг саналыг дэмжье.

Санал хураалтанд 43 гишүүн оролцсон,  33 зөвшөөрч,  10 татгалзаж, 76.7 хувийн саналаар дэмжигдлээ.

20.Тогтоолын төслийн хавсралтын эрчим хүчний барилга байгууламжийн хэсгийн 7 дахь заалтын Баруун Баян-Улаан-Богдын 15 кВ-ын цахилгаан дамжуулах агаарын шугамын төсөвт өртөг “1 тэрбум төгрөг” гэснийг “1 тэрбум 500 сая төгрөг” гэж өөрчлөх. Санал гаргасан: УИХ-ын гишүүн Г.Батхүү. Байнгын хороо дэмжсэн байна.  Уг саналыг дэмжье.

Санал хураалтанд 43 гишүүн оролцсон,  34 зөвшөөрч,  9 татгалзаж, 79.1 хувийн саналаар Байнгын хорооны санал дэмжигдлээ.


Энэ завсар би товчхон мэдээлэл хийе, гишүүдэд.  Үндэсний архивын газрын  сургалтын төв архив, албан хэрэг хөтлөлтийн анхан шатны сургалтад сурч байгаа суралцагчдаас Төрийн ордонтой танилцаж байгаа юм байна. Өнөөдөр яг одоо энэ цагт УИХ-ын чуулганы нэгдсэн хуралдааны танхимд хүрэлцэн ирээд байна. Тэгэхээр та бүгдэд УИХ-ын гишүүдийн нэрийн өмнөөс ажлын амжилт хүсье. Амьдралд нь сайн сайхан бүхнийг хүсэн ерөөе. Дандаа залуу улсууд байна. Та бүгдийн ажил төрөл үргэлж бүтэмжтэй сайхан байх болтугай гэсэн ерөөлийг гишүүдийнхээ нэрийн өмнөөс дэвшүүлж байна. /Алга ташив/.

21.Тогтоолын төслийн хавсралтын эрчим хүчний барилга байгууламжийн хэсэгт “Улаанбаатар хотод 8.7 км-т кабелийн суваг шинээр барьж 6-35 кВ-ын 45 км кабель шугамыг сувагт оруулах, 2008-2009 баригдах, төсөвт өртөг 7 тэрбум 800 сая төгрөг” гэж нэмэх. Санал гаргасан: УИХ-ын гишүүн Д.Одхүү,        Д.Ганхуяг. Байнгын хороо дэмжсэн байна.  Уг саналыг дэмжье.

Санал хураалтанд 44 гишүүн оролцсон,  30 зөвшөөрч,  14 татгалзаж, 68.2 хувийн саналаар дэмжигдлээ.

22.Тогтоолын төслийн хавсралтын эрчим хүчний барилга байгууламжийн хэсэгт “Улаанбаатар хотын 6-10 кВ-ын 29 км кабель шугамын шинэчлэлт, 2008 онд баригдах, төсөвт өртөг 1 тэрбум 300 сая төгрөг” гэж нэмэх. Санал гаргасан: УИХ-ын гишүүн Д.Одхүү, Д.Ганхуяг. Байнгын хороо дэмжсэн байна.  Уг саналыг дэмжье.

Санал хураалтанд 44 гишүүн оролцсон,  35 зөвшөөрч,  9 татгалзаж, 79.5 хувийн саналаар дэмжигдлээ.

23.Тогтоолын төслийн хавсралтын эрчим хүчний барилга байгууламжийн хэсэгт ”Түдэвтэй - Асгат- Баянтэсийн 15 кВ-ын цахилгаан дамжуулах агаарын шугам, дэд станц, 90 км урт, 2008 онд баригдах, төсөвт өртөг 463 сая төгрөг” гэж нэмэх. Санал гаргасан: УИХ-ын гишүүн Я.Санжмятав. Байнгын хороо дэмжсэн байна.  Уг саналыг дэмжье.

Санал хураалтанд 45 гишүүн оролцсон,  37 зөвшөөрч,  8 татгалзаж, 82.2 хувийн саналаар дэмжигдлээ.

24.Тогтоолын төслийн хавсралтын авто замын хэсэгт “Жигжид – Гүнтийн чиглэлийн 3 км хатуу хучилттай авто зам, баригдах хугацаа 2009, төсөвт өртөг 600 сая төгрөг” гэж нэмэх. Санал гаргасан: УИХ-ын гишүүн Б.Мөнхтуяа. Байнгын хороо дэмжсэн байна.  Уг саналыг дэмжье.

Санал хураалтанд 45 гишүүн оролцсон,  34 зөвшөөрч,  11 татгалзаж, 75.6 хувийн саналаар дэмжигдлээ.

25.Тогтоолын төслийн хавсралтын авто замын хэсэгт “Өлгий – Улаангомын чиглэлийн 45 км хатуу хучилттай авто зам, баригдах хугацаа 2009-2010, төсөвт өртөг 9 тэрбум төгрөг” гэж нэмэх. Санал гаргасан: УИХ-ын гишүүн А.Мурат. Байнгын хороо дэмжсэн байна.  Уг саналыг дэмжье.

Санал хураалтанд 42 гишүүн оролцсон,  38 зөвшөөрч,  4 татгалзаж, 90.5 хувийн саналаар дэмжигдлээ.

26.Тогтоолын төслийн хавсралтын авто замын хэсэгт “Донгой – Чулуутын чиглэлийн 55 км хатуу хучилттай авто зам, баригдах хугацаа 2009-2011, төсөвт өртөг 12 тэрбум төгрөг” гэж нэмэх. Санал гаргасан: УИХ-ын гишүүн Р.Гончигдорж.  Байнгын хороо дэмжсэн байна.  Уг саналыг дэмжье.

Санал хураалтанд 42 гишүүн оролцсон,  37 зөвшөөрч,  5 татгалзаж, 88.1 хувийн саналаар дэмжигдлээ.

27.Тогтоолын төслийн хавсралтын авто замын хэсэгт “Бэлх – Өндөр-Улаан чиглэлийн 6 км хатуу хучилттай авто зам, баригдах хугацаа 2009-2011, төсөвт өртөг 1 тэрбум 200 сая төгрөг” гэж нэмэх. Санал гаргасан: УИХ-ын гишүүн Р.Гончигдорж.Байнгын хороо дэмжсэн байна.  Уг саналыг дэмжье. 6 км гэж залрууллаа шүү. 

Санал хураалтанд 42 гишүүн оролцсон,  34 зөвшөөрч,  8 татгалзаж, 81.0 хувийн саналаар дэмжигдлээ.

28.Тогтоолын төслийн хавсралтын авто замын хэсэгт “Тэрхийн гүүр – Хангай чиглэлийн 22 км хатуу хучилттай авто зам, баригдах хугацаа 2009-2011, төсөвт өртөг 4 тэрбум 400 сая төгрөг” гэж нэмэх. Санал гаргасан: УИХ-ын гишүүн Р.Гончигдорж. Байнгын хороо дэмжсэн байна.  Уг саналыг дэмжье.

Санал хураалтанд 43 гишүүн оролцсон,  38 зөвшөөрч,  5 татгалзаж, 88.4 хувийн саналаар дэмжигдлээ.

29.Тогтоолын төслийн хавсралтын авто замын хэсэгт “Хужирт-Төвхөн хийд-Орхоны хүрхрээ- Найманнуур-Уянга чиглэлийн 138 км хатуу хучилттай авто зам, баригдах хугацаа 2009-2011, төсөвт өртөг 30 тэрбум 400 сая төгрөг” гэж нэмэх. Санал гаргасан: УИХ-ын гишүүн Г.Батхүү, З.Энхболд, Р.Бадамдамдин. Байнгын хороо дэмжсэн байна.  Уг саналыг дэмжье.

Санал хураалтанд 43 гишүүн оролцсон,  37 зөвшөөрч,  6 татгалзаж, 86.0 хувийн саналаар дэмжигдлээ.

30.Тогтоолын төслийн хавсралтын авто замын хэсэгт “Дархан – Сэлэнгийн замаас /Шаамар/ -Цагааннуур- Түшиг чиглэлийн 135 км хатуу хучилттай авто зам, баригдах хугацаа 2008-2010, төсөвт өртөг 33 тэрбум 750 сая төгрөг” гэж нэмэх. Санал гаргасан: УИХ-ын гишүүн С.Баярцогт,  Р.Нямсүрэн, Э.Бат-Үүл. Байнгын хороо дэмжсэн байна.  Уг саналыг дэмжье.

Санал хураалтанд 43 гишүүн оролцсон,  34 зөвшөөрч,  9 татгалзаж, 79.1 хувийн саналаар дэмжигдлээ.

31.Тогтоолын төслийн хавсралтын авто замын хэсэгт “Сэлэнгэ аймгийн Дулаанхаан – Ерөө - Хүдэр  чиглэлийн 113 км хатуу хучилттай авто зам, баригдах хугацаа  2008-2010, төсөвт өртөг 28 тэрбум 250 сая төгрөг” гэж нэмэх, саналыг УИХ-ын гишүүн С.Баярцогт, Э.Бат-Үүл, Р.Нямсүрэн нар гаргасан байна, Байнгын хороо дэмжсэн байна, энэ байнгын хорооны саналыг дэмжье гэсэн томъёоллоор санал хураалт явуулж байна /УИХ-ын дэд дарга Д.Идэвхтэн саналыг хураалтын дүнг хэлээгүй болно/. /16.20-17.20 цаг, Д.Цэндсүрэн/.
32.Тогтоолын төслийн хавсралтын авто замын хэсэгт “Дархан-Эрдэнэтийн замаас Амарбаясгалантын хийд чиглэлийн 63 километр хатуу хучилттай авто зам, баригдах хугацаа 2008-2010 он, төсөвт өртөг 15 тэрбум 750 сая төгрөг” гэж нэмэх, саналыг УИХ-ын гишүүн С.Баярцогт, Э.Бат-Үүл, Р.Нямсүрэн, Г.Батхүү, Н.Батбаяр, Р.Гончигдорж, З.Энхболд, Р.Раш нарын гишүүд гаргасан байна, Байнгын хороо дэмжсэн байна, энэ байнгын хорооны саналыг дэмжье гэсэн томъёоллоор санал хураалт явуулъя.

Санал хураалтанд 43 гишүүн оролцож, 37 зөвшөөрсөн, 6 татгалзаж, 86.0 хувийн саналаар Байнгын хорооны 32 дахь санал дэмжигдлээ.

Гишүүдэд мэдээлэх зүйл байна. Налайх дүүргийн Алтанжолоо холбооны жолооч нар өнөөдөр Төрийн ордон, чуулганы үйл ажиллагаатай танилцаж байна, одоо чуулганы хуралдааны танхимд орж ирсэн байна, та бүгдэд энэ танхимд сууж байгаа УИХ-ын гишүүдийн нэрийн өмнөөс ажлын амжилт, сайн сайхан бүхнийг хүсэн ерөөе, та бүхний алтан шар зам өлзийтэй байх болтугай гэсэн ерөөлийг дэвшүүлье /УИХ-ын гишүүд алга ташиж баяр хүргэв/.

33 дахь саналаар санал хураалт явуулъя. Тогтоолын төслийн хавсралтын авто замын хэсэгт “Сайншанд-Хамарын хийд чиглэлийн 30 км хатуу хучилттай авто зам, баригдах хугацаа 2008-2010 он, төсөвт өртөг нь 7 тэрбум 500 сая төгрөг” гэж нэмэх санал гарсан байна, саналыг УИХ-ын гишүүн С.Баярцогт, Р.Раш, Д.Идэвхтэн нарын гишүүд гаргасан байна, Байнгын хороо дэмжсэн байна, энэ байнгын хорооны саналыг дэмжье гэсэн томъёоллоор санал хураалт явуулъя.

Нямсүрэн гишүүн 34 дэх саналд тодотгол оруулъя, Нямсүрэн гишүүний микрофоныг өгье.

Р.Нямсүрэн: - Энэ 34 дүгээр зүйлд Баянгол-Мандал чиглэлийн 48 км гэсэн томъёолол орж ирж л дээ, энийг ерөөсөө Улаанбаатар-Дарханы замаас Зүүнхараа хот хүртэл 42 км гэсэн ийм томъёоллоор, өшөө замы нь багасгах, ийм томъёоллоор оруулъя. Уул нь бол Баянгол-Мандал хоёрын хоорондох замыг чинь Германы төслийн хөрөнгөөр сайжруулсан зам гайгүй юм тавьчихаад байгаа шүү дээ, одоо Зүүнхараагийн 19 мянган хүн  бол Улаанбаатар руу ч, Сэлэнгэ рүү ч явах хамгийн боломжтой, тохиромжтой зам бол энэ Улаанбаатар-Дарханы замыг Зүүнхараатай холбох зам байгаа юм. Сумаар нь тавъяа, уул нь хамгийн ач холбогдолтой нь, тэгэхээр Зүүнхараагийнх нь хот руу явах зам нь тойроод, холдоод явж байгаа юм, нэг ийм л бэрхшээл байна. Яах вэ, манай энэ залуучууд нэг юм санасан юм байлгүй, дэмжээд явъяа.

Д.Идэвхтэн: - 34 дүгээр томъёоллоор санал хураалт явуулъя, уншъя.

Тогтоолын төслийн хавсралтын ато замын хэсэгт “Сэлэнгэ аймгийн Баянгол сумын нутгаас Мандал чиглэлийн 48 км хатуу хучилттай авто зам, баригдах хугацаа 2008-2010 он, төсөт өртөг 12 тэрбум төгрөг” гэж нэмэх саналыг УИХ-ын гишүүн С.Баярцогт, Э.Бат-Үүл, Р.Нямсүрэн, нарын гишүүд гаргасан байна, Байнгын хороо дэмжсэн байна, энэ байнгын хорооны саналыг дэмжье гэсэн томъёоллоор санал хураалт явуулъя.

Баянголын нутгаас гэхээр болохоор байна уу, болохооргүй байна уу? тэр Улаанбаатараас гэхээр томъёолол нь тодорхойгүй байна, болж өгөхгүй байна.

Санал хураалтанд 44 гишүүн оролцож, 37 зөвшөөрсөн, 7 татгалзаж, 84.1 хувийн саналаар Байнгын хорооны 34 дэх санал дэмжигдлээ.

35.Тогтоолын төслийн хавсралтын авто замын хэсэгт “Санзай-Хуурай мухар чиглэлийн 2 км хатуу хучилттай авто зам, баригдах хугацаа 200-2010 он, төсөвт өртөг 400 сая төгрөг” гэж нэмэх саналыг УИХ-ын гишүүн Л.Гантөмөр гаргасан байна, Байнгын хороо дэмжсэн байна, энэ байнгын хорооны саналыг дэмжье гэсэн томъёоллоор санал хураалт явуулъя.

Санал хураалтанд 44 гишүүн оролцож, 36 зөвшөөрсөн, 8 татгалзаж, 81.8 хувийн саналаар Байнгын хорооны 35 дахь санал дэмжигдлээ.

36.Тогтоолын төсөлд “Сумдын цахилгаан дамжуулах агаарын шушгамын ажлыг 2008 оны 6 дугаар сарын 1-ний өдрөөс эхлүүлэх” гэж нэмэх саналыг УИХ-ын гишүүн Т.Очирхүү, Б.Батбаяр нарын гишүүд гаргасан байна, Байнгын хорооны дэмжээгүй санал байна, тийм учраас байнгын хорооны дэмжээгүй гэсэн саналыг дэмжье гэсэн томъёоллоор санал хураалт явуулъя.

Санал хураалтанд 44 гишүүн оролцож, 29 зөвшөөрсөн, 15 татгалзаж, Байнгын хорооны санал дэмжигдлээ.

Байнгын хорооны саналаар санал хурааж дууслаа. Одоо УИХ-ын тогтоолын төслийн хасралтуудтай холбогдсон томъёоллоор санал хураалт явж дууссан. Одоо тогтоолоо баталъя. Тогтоолын төсөл та бүгдэд тараагдсан байгаа. УИХ-ын тогтоол Өөрийн хөрөнгөөр гүйцэтгэн дараа төлөгдөх нөхцөлтэйгээр барих ато зам, эрчим хүчний барилга байгууламжийн жагсаалт батлах тухай тогтоолыг баталъя гэсэн томъёоллоор санал хураалт явуулж байна, төсөл та бүгдэд тараагдсан, хэрэгжүүлэх хугацаа 7 сарын 1-нээс гэсэн байгаа, энийг анхаараад саналаа өгье.

Санал хураалтанд 44 гишүүн оролцож, 36 зөвшөөрсөн, 8 татгалзаж, 81.8 хувийн саналаар Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай УИХ-ын тогтоол батлагдлаа. 

Одхүү гишүүний микрофоныг өгье.

Д.Одхүү: - Энэ асуудал Эдийн засгийн байнгын хороон дээр нэлээд яригдсан, нэлээд олон гишүүдийн асуусан асуултад нь бас хариулах замаар протоколд оруулчихъя гэсэн юм. Нийт өртөг нь саяын бид нарын жагсаалтанд 1 триллион 53 тэрбум 825 сая төгрөгийн ажил болж байгаа, эргэн төлөгдөх хуваарь нь 2009 оноос эхлээд 2019 он хүртэл 10 жилийн хугацаанд хийгдэх юм байна, одоо өнөөдөр баталснаар, тайван байж болох зүйл нь юу вэ гэхээр хамгийн их ачаалалтай эргэн төлөгдөх нь 2013 онд 226 тэрбум л байна, тэгэхээр энд бол ямар нэгэн байдлаар төсвийн хөрөнгө оруулалтын бодлого дээр тийм шийдвэрлэх үүрэг гүйцэтгээд бас асуудал оруулаад байх юм байхгүй байна гэж гишүүддээ мэдэгдье. Энийг Байнгын хороон дээр Очирхүү гишүүн асуугаад байсан, тэгэхээр энд бас санаа зовох зүйл алга, хамгийн өндөр нь 2013 онд, бусад нь 12 он, 14 гээд ингээд явж байгаа юм байна шүү, гишүүдээ.

Найм.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл /хэлэлцэх эсэх/

Д.Лүндээжанцан: - Дараагийн хэлэлцэх асуудалдаа оръё. Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл байна, хууль санаачлагчийн илтгэлийг Үйлдвэр, худалдааны сайд Наранхүү танилцуулна, Наранхүү сайдыг индэрт урьж байна. Мөнх-Оргил сайд танилцуулъя.

Ц.Мөнх-Оргил: - УИХ-ын дарга, эрхэм гишүүд ээ,

Аж ахуйн үйл ажиллагааны тусгай зөвшөөрлийн тухай хууль батлагдан 2001 оноос үйлчилж эхэлсэнтэй холбогдуулж Засгийн газрын 2001 оны 44 дүгээр тогтоолоор баталсан “Хаягдал төмрийг үйлдвэрлэлийн зориулалтаар цуглуулах, худалдаалах, ажил үйлчилгээ эрхлэх” тусгай зөвшөөрлийг хүчингүй болгосон.


Ийнхүү “тусгай зөвшөөрөлгүй” болсонтой уялдуулж гадаадын хөрөнгө оруулалтын нэрээр манай орны стандартын шаардлага хангахгүй, технологийн хувьд хоцрогдсон, гадаад оронд үйлдвэрлэлээс хасагдсан төмөрлөгийн үйлдвэрийн хуучирсан тоног төхөөрөмжүүд манай оронд ихээр орж ирэн 30 гаруй төмөрлөгийн жижиг үйлдвэр байгуулагдан үйлдвэрлэл явуулж байна. Ялангуяа гадаадын хөрөнгө оруулалттай олон аж ахуйн нэгж үйлдвэрийнхээ дотоод хэрэгцээг хангах металл цутгамал хийх зориулалттай индукцийн буюу өндөр давтамжийн хайлах зууханд хаягдал төмөр хайлуулж, стандартын шаардлагыг бүрэн хангаагүй хэдэн мянган тонн барилгын арматур үйлдвэрлэж, манай дотоод зах зээлд борлуулж байгаа нь хэрэглэгчдийн эрх ашгийг ноцтой зөрчиж байна.


Эдгээр үйлдвэрүүд нь технологийн түвшинг хангахгүй тоног төхөөрөмж, инженерийн шугам сүлжээгүй хуучин байруудад үйлдвэрлэл явуулж, үйлдвэрлэсэн бүтээгдэхүүнээ шалгах лабораторигүй, ил задгай орчинд нүүрс түлж бэлдцээ дахин халааж цувиж байгаагаас байгаль орчныг бохирдуулж байгаа талаар сүүлийн үед хийсэн шалгалтаар нотлогдож, хэвлэл мэдээллийн хэрэгслээр шүүмжлэгдэж байна. Дээрх аж ахуйн байгууллагууд нь хөдөлмөр, эрүүл ахуйн нөхцөл муу, хөдөлмөр хамгаалал, аюулгүй ажиллагааны наад захын шаардлагыг мөрддөггүйгээс гал гарах, дэлбэрэх зэрэг зөрчил удаа дараа гарсан нь мэргэжлийн хяналтын байгууллагын шалгалтаар илэрлээ.


Энэ бүхэнтэй холбоотойгоор төмөрлөгийн үйлдвэрлэл эрхлэхийг тусгай зөвшөөрлийн үндсэн дээр гүйцэтгэж байх нь зайлшгүй шаардлага болж байгааг мэргэжлийн холбоод, хяналтын байгууллагуудаас удаа дараа зөвлөж байгаа юм.


Засгийн газраас 40 мянган айлын орон сууцны хөтөлбөрийг хэрэгжүүлж, барилгын салбарын үйл ажиллагаа өргөжиж байгаа боловч нөгөө талаас стандартын шаардлага хангаагүй ган цувимал бүтээгдэхүүн, барилгын арматурын үйлдвэрлэл нэмэгдэж хямд үнээр худалдан борлуулж байгаа нь барилгын норм норматив хангаагүй барилга олноор баригдах нөхцөлийг бүрдүүлж улмаар Монгол Улсын Үндсэн хуульд заасан хүний амьд явах эрх зөрчигдөхөд хүрч байна.


Үүнтэй уялдаж хар болон өнгөт төмөрлөг боловсруулах үйлдвэрийг тусгай зөвшөөрөлтэйгээр эрхлэх шаардлага манай улсын хувьд нийгмийн захиалга болж гэж дүгнэж байна.


Төмөрлөгийн үйлдвэрлэлийн салбар нь 2007 онд нийт дүнгээр 100 мянган тонн металл хайлуулж, 39.5 тэрбум төгрөгийн бүтээгдэхүүн үйлдвэрлэсэн бөгөөд Дарханы Төмөрлөгийн үйлдвэрийн хувьд дээрх үйлдвэрлэлийн 80 гаруй хувийг буюу 79.0 мянган тонн металл хайлуулж, 37.8 тэрбум төгрөгийн бүтээгдэхүүн үйлдвэрлэж, улсын төсөвт 9.0 тэрбум төгрөг төвлөрүүлсэн байна, үүнээс 67.4 мянган тонн барилгын арматур үйлдвэрлэж, 5.0 мянган тонн ган бөмбөлөгийн бэлдцийг Эрдэнэт үйлдвэрт нийлүүлжээ.

Мөн төмөрлөг боловсруулах, машин үйлдвэрлэлийн салбар нь хүнд аж үйлдвэрийн “А” зэрэглэлд багтдаг бөгөөд үйлдвэрийн процесс, үйл ажиллагаа нь онцгой объектод хамаардаг.


Сүүлийн үед гадаадын хөрөнгө оруулагчдаас манай улсад хар болон өнгөт төмөрлөг боловсруулах, машин үйлдвэрийн чиглэлээр уул уурхай, хүнд үйлдвэрийн цогцолборыг бий болгох, автобус, троллейбус, трактор угсрах үйлдвэр байгуулах, уул уурхай, хөдөө аж ахуйн тоног төхөөрөмж үйлдвэрлэх, бүрэн автоматчлагдсан суурь автомашинуудыг импортоор оруулах, гадаадын томоохон компаниудын захиалга, тодорхой эд ангиудыг монголд үйлдвэрлэж, экспортлох, энэ чиглэлээр жижиг, дунд үйлдвэрүүдийг бий болгох талаар хамтран ажиллахаар хүсэлтээ байнга тавьсаар байна. Энэ нь Монгол Улсыг аж үйлдвэрлэхэд гадаадын хөрөнгө оруулалтыг нэмэгдүүлэхэд онцгой үүрэгтэй юм.


Ийнхүү гадаадын хөрөнгө оруулагчдаас хөрөнгө оруулах объектод тусгай зөвшөөрөл хүсч байгаа нь тухайн улс болон орон нутагт хөрөнгө оруулахад тухайн компанийн нэр төрийн асуудалд байдагтай холбогдуулж ийм асуудлыг тавьсаар байна. Тусгай зөвшөөрөлтэй байна гэдэг нь тухайн оронд хөрөнгө оруулсны бас нэг баталгаа болох юм.


Иймд Төмөрлөг боловсруулах, машин үйлдвэрлэл эрхлэх тусгай зөвшөөрлийг олгож байхаар “Аж ахуйн үйл ажиллагааны тусгай зөвшөөрлийн тухай” хуульд нэмэлт оруулах замаар зохицуулах нь зүйтэй гэж үзэж хуулийн төсөл, үзэл баримтлал боловсруулж санал болгож байна.

Асуудлыг хэлэлцэж, шийдвэрлэж өгөхийг хүсье.

Д.Лүндээжанцан: - Хууль санаачлагчийн илтгэлтэй холбогдуулан асуулт асуух гишүүн байна уу? алга байна. Одоо Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг хэлэлцэх эсэх асуудлаар гаргасан Эдийн засгийн байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн Ганхуяг танилцуулна, Ганхуяг даргыг индэрт урьжбайна.

Д.Ганхуяг: - УИХ-ын дарга, эрхэм гишүүд ээ, Засгийн газраас 2008 оны 3 дугаар сарын 20-ны өдөр УИХ-д өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг хэлэлцэх эсэх асуудлыг Эдийн засгийн байнгын хороо хуралдаанаараа энэ оны 4 дүгээр сарын 22-ны өдөр хэлэлцээд дор дурдсан санал, дүгнэлтийг гаргалаа.

2001 онд Аж ахуйн үйл ажиллагааны тусгай зөвшөөрлийн тухай хуулийг мөрдөх болсонтой холбогдуулан хаягдал төмрийг үйлдвэрлэлийн зориулалтаар цуглуулах, худалдаалах, үйлчилгээ эрхлэх тусгай зөвшөөрлийг хүчингүй болгосон нь хэд хэдэн ноцтой сөрөг үр дагаврыг бий болгосон гэж төсөл санаачлагч үзсэн байна.

Уг хуулийн төслийг Байнгын хорооны хуралдаанд оролцсон гишүүдийн дийлэнх олонхи хэлэлцэх нь зүйтэй гэж үзэж УИХ-ын нэгдсэн хуралдаанд оруулж хэлэлцүүлэхийг дэмжсэн болно.

УИХ-ын гишүүн З.Энхболд зөвхөн төмөрлөгийн үйлдвэрлэлээр хязгаарлахгүй, барилгын үндсэн материал болох цемент, тоосго, арматурыг үйлдвэрлэх, импортоор оруулж ирэх болон эдгээр материалын чанар, стандартад яаралтай тусгайлсан хяналт тавих, хяналтын тогтолцоо бүрдүүлэх шаардлагатай байгаад Байнгын хорооны зүгээс анхаарч ажиллахыг санал болгосон.

УИХ-ын эрхэм гишүүд ээ, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Эрхэм гишүүдээ, өнөөдөр манай чуулганы үйл ажиллагаатай Ихмонгол дээд сургуулийн багш, Хэл утга зохиолын ангийн төгсөх ангийн оюутнууд танилцаж байна, та бүхэндээ аз жаргал, сайн сайхан, амьдралын чинь алтан зам өлзийтэй байхын ерөөлийг дэвшүүлье /УИХ-ын гишүүд алга ташиж, баяр хүргэв/.

Байнгын хорооны санал, дүгнэлтээс асуух асуулттай гишүүн байна уу? Алга байна, үг хэлэх гишүүн байна уу? алга байна, ингээд санал хураалт явуулъя. Санал хураалтандаа оролцмоор байна.

Одоо хуулийн төслийг хэлэлцэх эсэх асуудлаар санал хураая. Байнгын хорооны саналаар Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг хэлэлцье гэсэн санал хураалт явуулъя.

Санал хураалтанд 41 гишүүн оролцож, зөвшөөрсөн 29, татгалзсан 12, 70.7 хувийн саналаар хэлэлцэх нь зүйтэй гэж үзлээ, хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Ес.Авто тээврийн тухай хуульд нэмэлт өөрчлөлт оруулах тухай 

болон холбогдох бусад хуулиудад өөрчлөлт оруулах тухай

хуулийн төслүүд /хэлэлцэх эсэх/

Д.Лүндээжанцан: - Одоо Авто тээврийн тухай хуульд нэмэлт өөрчлөлт оруулах тухай болон холбогдох бусад хуулиудад өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг УИХ-ын гишүүн Батхүү танилцуулна, Батхүү гишүүнийг индэрт урьж байна.

Г.Батхүү: - УИХ-ын дарга, эрхэм гишүүд ээ,

Автотээврийн хэрэгслээр ачаа, зорчигч тээвэрлэх үйл ажиллагаа болон автотээврийн хэрэгсэлд тавигдах нөхцөл, шаардлагыг тодорхойлох, автотээвэрлэлт болон автотээврийн хэрэгслийг ашиглахтай холбогдсон харилцааг 1999 онд УИХ-аар батлагдсан “Автотээврийн тухай “ хуулиар зохицуулж ирлээ. 

Автотээврийн тухай хуулийн зарим зүйл, заалтыг олон улсын жишигт нийцүүлэн өөрчлөх, тээврийн хэрэгсэлд техникийн хяналтын үзлэг, оношлогоо хийх, тээврийн хэрэгслийн тоо бүртгэл хөтлөх, тээврийн хэрэгслийн мэргэшсэн жолооч бэлтгэх, жолоодох эрхийн үнэмлэх олгохтой холбогдсон эрх зүйн зохицуулалтыг боловсронгуй болгох шаардлага хурцаар тавигдаж байна. 


Зах зээлд шилжиж, жолооч бэлтгэх хугацааг богиносгосноороо чанаргүй олон жолооч бөөнөөр бэлтгэхэд хүрчээ. Жолооч нь зөвхөн замын хөдөлгөөний аюулгүй байдлын дүрмийг мөрдөх хэмжээнд бэлтгэдэг, автомашины бүтэц, зохион байгуулалтыг сайн мэдэхгүй, түүнд гарсан аливаа эвдрэл гэмтлийг засч чадахгүй, зорчигч тээвэрлэх арга ажиллагаанд суралцаагүйгээс зорчигчдын амь нас, эд материалд хохирол учруулах,  хөдөлгөөнд аюулгүй соёлтой оролцох шаардлагыг хангаж чадахгүй байгаа юм. 

Иймд цаашдаа мэргэжсэн жолооч бэлтгэх зайлшгүй шаардлага тулгарч байгаа бөгөөд харин өмнө нь автомашин жолоодох эрх бүхий жолооч нарт зохих шалгалт өгч мэргэшсэн жолоочийн үнэмлэх олгож бэлтгэхээр төсөлд тусгасан болно.

Үүний зэрэгцээ “Автотээврийн тухай“ хуульд улс хоорондын жуулчин  тээвэрлэлтийн үйл ажиллагааны эрх зүйн зохицуулалт байхгүйгээс жуулчдыг иргэд, аж ахуйн нэгжүүд сайн дурын үндсэн дээр тээвэрлэж байгаа нь жуулчдын эрүүл мэнд, аюулгүй байдлын баталгаа алдагдахад хүргэж байна. Энэ төрлийн үйлчилгээ эрхлэхэд төрөөс хяналт тавихаар хуулинд туссан болно.

Зорчигчдын аюулгүй тээвэрлэх зорилгоор нийтийн зорчигч тээвэрлэлтийн үйлчилгээг зориулалтын, стандартад нийцсэн зүүн гар талдаа жолооны хүрд бүхий, зорчигчоо баруун гар тал руугаа буулгаж, суулгах нөхцөлийг хангасан авто тээврийн хэрэгслээр гүйцэтгэхээр зохицуулалтад туссан болно.

Зах зээл хөгжсөн улс орнуудад нийтийн тээврийн үйлчилгээг үнэ төлбөргүй үзүүлдэг систем байдаггүй, харин ч үнэ тариф нь бодит өртөг зардал дээр тулгуурлан үйлдвэрлэл, үйлчилгээгээ өргөжүүлэх, техник, технологийг шинэчлэх боломжтой тогтоогддог бол манай орны нөхцөлд үнэгүй буюу хөнгөлөлттэй зорчихыг хүсэгчдийн хүрээ улам өргөжих хандлагатай хууль эрх зүй үйлчилдгээс болж сөрөг үр дагавар нь улам ихсэж байна. 

Иймд үүссэн дээрх нөхцөл байдлын сөрөг үр дагаврыг арилгах, нийтийн зорчигч тээврийг зах зээлийн зөв голдиролд шилжүүлэхийн тулд нийтийн тээврээр үйлчлүүлсэн хүн бүр хөлсөө төлдөг бүх нийтийн хөлс төлөлтийн шударга зарчмыг хэрэгжүүлэх нь тулгамдсан асуудал болж байна. 


Монгол Улсын Үндсэн хуульд хүнийг үндэс угсаа, нас хүйс, нийгмийн гарал байдал, хөрөнгө чинээ, эрхэлсэн ажил, албан тушаалаар нь үл ялгаварлахыг тодорхой заасан ч ахмад настан, оюутан сурагчид, хөгжлийн бэрхшээлтэй иргэд нийтийн тээврийн хэрэгслээр зорчиход нь ялгавартай ханддагийг нөхөн олговор олгох замаар шийдвэрлэх нь зүйтэй гэж үзлээ.


Нийтийн тээврийн хэрэгслээр зорчигч нарын амь нас, эрүүл мэнд хохирсон ноцтой ослууд сүүлийн үед гарч байна, зорчигчдыг аюулгүй тээвэрлэж, эрүүл энх, амь насыг нь хохироосон тохиолдолд учирсан хохирлыг барагдуулдаг байх зүй ёсны шаардлага урган гарч байна. Үүнийг тээвэрлэгч хариуцаж даатгадаг байх эрх зүйн зохицуулалт үгүй байна. Тиймээс тээвэрлэгч, зорчигчдын амь нас, эрүүл мэндийг хариуцан даатгуулж байхаар тусгаж өглөө.


Авто тээврийн хэрэгслийн засвар үйлчилгээ хийх ажлыг татварын албанд бүртгүүлэн чөлөөтэй эрхлэх болсноороо гэр хашаа, гудамж болон зөвшөөрөгдөөгүй ил задгай талбайд мэргэжлийн бус хүмүүс авто засварын үйлчилгээ эрхлэх, баталгаагүй хуурамч сэлбэг хэрэгсэл худалдаалах, авто замын дагуу зориулалтын бус газар чанарын шаардлага хангаагүй техникийн засвар үйлчилгээ хийх, хөдөлгөөнд саад учруулах, шатахуун, тослох материал, бусад төрлийн шингэнийг задгайгаар савлан худалдаалах зэрэг нь аваарь осол гаргаж, улс нийгэмд ихээхэн хэмжээний хохирол учруулахад хүргэж байна.

Улсын хэмжээнд 2007 оны хөдөлгөөний аюулгүй байдал, ашиглалтын журам зөрчсөн хэрэг 1096 гарч, үүний улмаас 345 хүн нас барж, 421 хүн бэртсэн гэмт хэрэг гарсан байна. Тээврийн хэрэгслийн бүрэн бүтэн байдлыг хангуулах, түүнд тавих хяналтыг сайжруулах зорилгоор Авто тээврийн тухай хуульд 2003 онд нэмэлт өөрчлөлт орсноор уг үйл ажиллагааг жилийн туршид тасралтгүйгээр зохион байгуулж ирлээ. Гэвч тээврийн хэрэгслийн татвар, даатгалын хураамж авах зорилгоор тээврийн хэрэгслийн тооллого, үзлэгийг жил бүр богино хугацаанд компаничлан зохион байгуулж байгаа нь иргэдэд дарамт, чирэгдэл учруулах, ихээхэн хөрөнгө, зардал гаргаж байгааг зогсоох шаардлага байна.

Автотээврийн салбарын ажил үйлчилгээг үндсэндээ хувийн хэвшилд шилжиж, үнэ тариф чөлөөт тогтолцоонд шилжсэн хэдий ч аливаа барилга, байгууламж, авто замыг барих ажлыг төлөвлөхөд жишиг тариф шаардлагатайг харгалзан тээвэрлэлтийн зай, ачааны төрөл зэргээс нь хамаарсан жишиг тарифыг автотээврийн асуудал эрхэлсэн төрийн захиргааны төв байгууллага баталж байх нь зохимжтой юм. Дээрх үндэслэл шаардлагын дагуу Авто тээврийн тухай хуульд нэмэлт, өөрчлөлт оруулах тухай хуулийн төслийг боловсруулан хэлэлцүүлж байна.

Анхаарал тавьсан явдалд баярлалаа.
Д.Лүндээжанцан: - Батхүү гишүүнд баярлалаа. Хууль санаачлагчийн илтгэлээс асуух асуулттай гишүүд асуултаа асууя, Адъяа гишүүн эхлээд асууя.

Г.Адъяа: - Сая бас илтгэлээс нэг зүйлийг тодруулъя гэж бодоод байна. Баруун гартай рультай машиныг авто замын хөдөлгөөнөөс гаргая гэсэн юмыг ойлгочих шиг боллоо, энийгээ жаахан дэлгэрүүлж тайлбарлана уу?

Д.Лүндээжанцан: - Батхүү гишүүн хариулъя.

Г.Батхүү: - Адъяа гишүүний асуусан асуултад хариулъя, тэгэхээр нийтийн тээврийн үйлчилгээнд буруу талдаа хүрдтэй тээврийн хэрэгслийг, нийтийн тээврийн үйлчилгээнд гэсэн үг, тэгэхгүй болохоор зорчигчид нь дандаа хөдөлгөөнийхөө тал руу буудаг учраас нийтийн тээврийн үйлчилгээнд зохимжгүй. Тэгээд олон улсын шаардлага, хэрэгцээ хангахгүй байна гэсэн үг.

Д.Лүндээжанцан: - Баярцогт гишүүн.

С.Баярцогт: - Би ийм зүйлийг тодруулъя гэж бодоод байгаа юм. Энэ орж ирж байгаа хууль бол их сайн хууль орж ирсэн гэж би ойлгоод байгаа юм. Гэхдээ процессынхоо хувьд яаж хийгдэхий нь би ойлгохгүй байгаа юм, би одоо процесс дээр ганцхан юм асуух гээд байгаа юм. Номер авна шүү дээ, одоо баруунд ингэдэг байхгүй юу, машинаа худалдаж авчихаад иргэн номероо авахдаа заавал даатгуулдаг байхгүй юу, тэр процессынхоо хувьд яаж зохицуулсан бэ гэдгийг асуух гээд байгаа юм.

Д.Лүндээжанцан: - Батхүү гишүүн хариулъя.

Г.Батхүү: - Асуудлыг хуулин дээр номероо хэзээ авах вэ, хэзээ даатгуулах вэ гэдгийг энэ Авто тээврийн тухай хуулиар хуульчлагдаагүй, тээврийн хэрэгслийн даатгалын асуудал, тэнд зорчигчдын амь насны даатгалын асуудлыг бид нар ярьж байгаа, энэ хуулинд. Ер нь энэ асуудлыг авто тээврийн хэрэгслийн бүртгэлийн асуудлыг хуулин дээр тодорхой заасан байгаа, энийг тээврийн байгууллага хийх ёстой, ер нь одоо монголд хүн амаа ч гэсэн, цагдаагийн хууль хяналтын байгууллага бүртгэдэг байснаа болиод орон нутгийн удирдлагын эрх мэдэлд шилжүүлсэн байгаа. Яг үүнтэй адилхан Дэлхийн банкнаас хэрэгжсэн төслийн хүрээнд бүх аймгийн төвүүд, Улаанбаатар хотод байгуулагдсан оношилгооны энэ техник хэрэгсэл бол өөрөө бүртгэлийн системтэй, тэгээд энэ сүлжээнд хамрагдаж, энэ бүртгэлийн системээр дамжуулж, тээврийн хэрэгслээ бүртгэж байгаа газар нь улсын дугаар олгох нь зүйтэй гэсэн байдлаар хуулинд тусгагдсан байгаа.

Д.Лүндээжанцан: - Сүхбаатар гишүүн асуултаа асууя.

Ц.Сүхбаатар: - Энэ нийтийн зорчигч тээвэрт баруун рультай машиныг хорьж байна шүү дээ, яг хэдийнээс эхлэх юм бэ, энэ чинь одоо баахан хувийн хэвшлийнхэн байж байгаа, амьдралынхаа голыг зогоож байгаа баахан хүмүүс, хэсэг бүлэг гэр бүлийнхэн тийм үйлчилгээ явуулж байгаа юм бий шүү дээ, хувийн. Тэгэхээр энийг хугацаагаар үе шаттай хэрэгжүүлэхгүй бол тэгээд хууль мөрдүүлсэн өдрөөс гэх юм бол баахан буруу тийшээ буудаг гээд баахан машиныг зогсоогоод, торгоод, шийтгээд, хураагаад ингээд эхлэх юмуу, энийгээ яаж журамлах юм бэ?

Д.Лүндээжанцан: - Батхүү гишүүн.

Г.Батхүү: - Хуулийн үйлчлэх хүрээнээс эхэлж үйлчилнэ гэж ойлгож байгаа. Одоогоор нийтийн тээврийн үйлчилгээнд ийм буруу талдаа хүрдтэй, жолооны механизмтай машиныг бараг ашиглахгүй байгаа, бараг гэж хэлж болно, хот хоорондын тээвэрт бага хэмжээгээр явж байгаа. Тийм учраас энэ асуудал нэг их хүндрэлтэй биш. Ерөөсөө нийтийн тээврийн үйлчилгээнд буруу талдаа хүрдтэй, буруу талдаа хаалгатай, зорчигчоо буулгадаг машинаар үйлчилгээ үзүүлэх ямарч боломж байхгүй гэж  үзэж байгаа юм. Тийм учраас энийг зогсоох ёстой гэж үзэж байгаа юм. Ер нь нийтийн тээвэрт тавьж байгаа шаардлага ч тийм байгаа. Хуульчлагдаагүй байсан болохоос биш. Зам руугаа буудаг, хөдөлгөөнтэй тал руугаа буудаг учраас ашиглах боломж байхгүй.

Д.Лүндээжанцан: - Ингээд асуух асуулттай гишүүд асуултаа асууж дууслаа. Одоо Байнгын хорооны санал, дүгнэлтийг сонсоё, Байнгын хорооны санал, дүгнэлтийг УИХ-ын гишүүн Ганхуяг танилцуулна, Ганхуяг гишүүнийг индэрт урьж байна.

Д.Ганхуяг: - УИХ-ын дарга, эрхэм гишүүд ээ,

Г.Батхүү, Т.Бадамжунай нарын УИХ-ын гишүүдээс 2008 оны 4 дүгээр сарын 9-ний өдөр УИХ-д өргөн мэдүүлсэн Авто тээврийн тухай хуульд нэмэлт өөрчлөлт оруулах тухай болон холбогдох бусад хуулийн төслүүдийн хэлэлцэх эсэх асуудлыг Эдийн засгийн байнгын хороо энэ оны 5 дугаар сарын 20-ны өдөр хуралдаанаараа хэлэлцээд дор дурдсан санал, дүгнэлтийг гаргалаа.

Авто тээврийн удирдлага, зохион байгуулалтыг сайжруулах, хэрэгжүүлэх асуудлаар олон дүрэм, журам, стандарт гарган хэрэгжүүлж байгаа ч ачаа, зорчигч тээвэрлэлтийн үйл ажиллагаа доголдож, тээвэрлэлтийн чанарт нааштай ахиц гарахгүй байгаа зэрэг олон асуудлыг шийдвэрлэх, авто тээврийн байгууллагын санхүүгийн чадавхийг дээшлүүлэх, найдвартай, чанартай үйл ажиллагаа явуулах итгэлтэй байгууллага болгон хөгжүүлэхэд чиглэсэн эрх зүйн орчныг нь боловсронгуй болгох шаардлагатай гэж төсөл санаачлагчид үзсэн байна.

Уг хуулийн төслийг Байнгын хорооны хуралдаанд оролцсон гишүүд хэлэлцэх нь зүйтэй гэж үзэж УИХ-ын нэгдсэн хуралдаанд оруулж хэлэлцүүлэхийг дэмжсэн болно.

УИХ-ын эрхэм гишүүд ээ, Авто тээврийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Ганхуяг гишүүнд баярлалаа, одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя, асуулттай гишүүн алга байна. Байнгын хорооны санал, дүгнэлттэй холбогдуулан үг хэлэх гишүүд үгээ хэлье, одоо хуулийн төслийг хэлэлцэх эсэх асуудлаар санал хураалт явуулъя.

Байнгын хорооны саналаар Авто тээврийн хуульд нэмэлт өөрчлөлт оруулах тухай болон холбогдох бусад хуулиудад өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтанд 41 гишүүн оролцож, зөвшөөрсөн 32, татгалзсан 9, 78.0 хувийн саналаар уг хуулийн төслийг хэлэлцэх нь зүйтэй гэж үзлээ. Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Уг асуудлыг 17 цаг 43 минутанд хэлэлцэж дуусав.

Дараагийн хуулиудын хууль санаачлагчид нь байхгүй байна, одоо Ашигт малтмалын хууль бэлэн болсон бол анхны хэлэлцүүлгийг явуулах уу? Гишүүд орж ирье, энэ хариуцлагатай хууль, дээр нь материал маш хурдан тараая. 

Арав.Ашигт малтмалын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Д.Лүндээжанцан: - Ашигт малтмалын хуулийг анхны хэлэлцүүлэгт бэлтгэсэн Эдийн засгийн байнгын хорооны санал, дүгшнэлтийг УИХ-ын гишүүн Батжаргалын Батбаяр танилцуулна, Батбаяр гишүүнийг индэрт урьж байна.

Б.Батбаяр: - УИХ-ын дарга, эрхэм гишүүд ээ, УИХ-ын гишүүн Ц.Дамиран нарын 19 гишүүний болон УИХ-ын гишүүн Э.Бат-Үүл нарын 4 гишүүний санаачлан боловсруулсан Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг УИХ-ын чуулганы 2008 оны 3 дугаар сарын 25-ны болон 5 дугаар сарын 6-ны өдрүүдийн нэгдсэн хуралдаанаар хэлэлцэн шийдвэрлэж төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Тус Байнгын хорооны 2008 оны 5 дугаар сарын 23-ны өдрийн хуралдаанаар төслүүдийн анхны хэлэлцүүлгийг хийж, төслүүдийн талаар ажлын хэсгээс боловсруулсан болон УИХ-ын гишүүдээс гаргасан зарчмын зөрүүтэй саналуудын талаар хэлэлцэн санал хураалаа.

Төслүүдэд тусгагдсан Ашигт малтмалын тухай хуулийн 5.4-ийг өөрчлөн найруулах саналыг нэгтгэсэн бөгөөд УИХ-ын гишүүн Э.Бат-Үүл нарын 4 гишүүний санаачлан боловсруулсан Ашигт малтмалын тухай хуульд нэмэлт, өөрчлөлт оруулах тухай хуулийн төслийн 2, 3 дугаар зүйлд дурдсан саналын талаар зарчмын зөрүүтэй санал гараагүй болно.

УИХ-ын гишүүн Д.Одхүүгийн гаргасан хуулийн төслийн 3 дугаар зүйлийн 58.2-ын “нэмж” гэсний дараа “Орон нутгийг хөгжүүлэх санд” гэж нэмэх санал дэмжигдсэнтэй холбогдуулан Монгол Улсын Их Хурлын чуулганы хуралдааны дэгийн тухай хуулийн 24.6-д: “Улсын Их Хурал шаардлагатай гэж үзвэл хууль, Улсын Их Хурлын бусад шийдвэрийг хэрэгжүүлэх арга хэмжээний тухай тогтоол, уг хуулийг дагаж мөрдөх журмын тухай хууль болон бусад хууль тогтоомжид нэмэлт, өөрчлөлт оруулах төслийг энэ хуульд заасан журмын дагуу хэлэлцэн баталж болно.” гэж заасныг баримтлан Засгийн газрын тусгай сангийн тухай хуульд нэмэлт оруулах тухай хуулийн төслийг хамтруулан хэлэлцэх саналыг Байнгын хорооны хуралдаанд оролцсон УИХ-ын гишүүд дэмжлээ.

Байнгын хорооны анхны хэлэлцүүлгийн явцад хуулийн төслийн 5.8-ыг өөрчлөн найруулах саналын талаар УИХ-ын гишүүн Т.Очирхүү, Э.Бат-Үүл, Д.Одхүү, Ц.Мөнх-Оргил, Б.Батбаяр нар, төслийн 4.1.11.а заалтын талаар УИХ-ын гишүүн Т.Очирхүү, Л.Пүрэвдорж, Д.Одхүү нар, төслийн 5.4-ийн “Төр болон иргэний эзэмших хувийн хэмжээг болон бүтээгдэхүүн хуваах зарчмыг тусгай хуулиар зохицуулна.” гэсэн өгүүлбэрийн талаар УИХ-ын гишүүн Т.Очирхүү, Л.Пүрэвдорж нар тус тус цөөнх болсон байна.

Төслүүдийн талаар гарсан зарчмын зөрүүтэй саналын томъёолол, Засгийн газрын тусгай сангийн тухай хуульд нэмэлт оруулах тухай хуулийн төслийг тус тус та бүхэнд тараасан болно.

УИХ-ын эрхэм гишүүд ээ, Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаар гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа. Эдийн засгийн байнгын хорооны дарга Д.Ганхуяг.

Д.Лүндээжанцан: - Байнгын хорооны санал, дүгнэлтээс асуух асуулттай гишүүд асуултаа асууя, Бакей гишүүн эхлээд асууя.

А.Бакей: - Баярлалаа, энэ Ашигт малтмалын тухай хуульд нэмэлт өөрчлөлторуулах тухай хуулийн төслийг 2 бүлэг гишүүд, 2 хэсэг гишүүд тус тусдаа өргөн барьсан. Энэ хуулийн төслийг уг нь энэ Их Хурлын бүрэн эрхийн хугацаанд баталж чадвал маш сайн байна. Мэдээж энд бол Монгол улсын эрх ашиг, хөрөнгө оруулагчдын эрх ашиг гээд олон асуудлыг харгалзаж үзэх нь зайлшгүй. Тэгэхээр Байнгын хороон дээр энэ 2 тусдаа өргөн баригдсан хуулийн төслүүдийг хэлэлцэх явцдаа эдгээр төслийг өргөн барьсан гишүүдийн үзэл баримтлалын хувьд бол нэгдсэн байр суурь харагдсан уу? Өөрөөр хэлбэл тус тусдаа хуулийн төслүүдийг өргөн барьсан. Хэрвээ тус тусдаа ингээд байгаад байвал энэ хууль цаашаа батлагдахад хүндрэлтэй болно. Тийм учраас үзэл баримтлалын хувьд эдгээр өргөн барьсан гишүүдийн үзэл санаа, бодол нь нийлсэн үү, үгүй юу? Энэ чиглэлээр Байнгын хороо эдгээр хуулийн төслийг хэллэцэх явцдаа хэр зэрэг анхаарч ажилласан.

Зүгээр Байнгын хорооны санал, дүгнэлт дээр танилцуулж байгаагаас харахад зарим өргөн барьсан гишүүд нь зарим асуудлаар цөөнх болсон байна шүү дээ, жишээлбэл төр болон иргэний эзэмших хувийн хэмжээг болон бүтээгдэхүүн хуваах зарчмыг тусгай хуулиар зохицуулна гэсэн өгүүлбэрийн талаар зарим гишүүд цөөнх болсон гэж байгаа юм. Тэгэхээр хуулийг өргөн барьсан гишүүд маань өөрсдөө цөөнх болж байгаа нөхцөлд энэ хууль маань цаашаа богино хугацаанд батлагдах боломж байна уу, үгүй юу, үзэл баримтлалын хувьд хамгийн гол нь нэгдмэл байж чадаж байна уу, үгүй юу гэдэг дээр Байнгын хороо ямар дүгнэлт хийж байна вэ?

Д.Лүндээжанцан: - Ганхуяг дарга хариулъя.

Д.Ганхуяг: - Байнгын хорооны санал, дүгнэлт бол ажлын хэсгийн санал, дүгнэлт дээр үндэслэж гарсан. Тэгээд энэ 2 хуулийн төсөл бол хоёулаа одоогийн хүчинтэй мөрдөгдөж байгаа Ашигт малтмалын тухай хуульд өөрчлөлт оруулахад баригдсан ийм 2 хуулийн төсөл байгаа. Тэгээд нэг зорилттой байгаа учраас үзэл баримтлал талаасаа нэгдсэн гэж ойлгож байгаа. Гэхдээ тухайн асуудал дээр 5.4-ийн асуудал байгаа, 5.4 дүгээр зүйл саяын Бакей гишүүний хэлсэн цөөнх болсон асуудлууд дээр зарим хэсэг дээр нь бас санал нэгдээгүй ийм байдалтай байгаа. Тэгээд яах вэ, нэгэнт УИХ бол бодлого өрсөлдүүлээд, тэгээд саналаа хэлээд санал хураагаад шийдвэрлэдэг энэ журмынхаа дагуу явна байхаа гэж ингэж ойлгож байна.

Д.Лүндээжанцан: - Бакей гишүүн тодруулъя.

А.Бакей: - Ерөнхийдөө үзэл баримтлалын хувьд бол энэ тус тусдаа хуулийн төсөл өргөн барьсан гишүүд санал нэгдсэн гэж үзэж болох уу? хэсэгчилсэн асуудлаар санал зөрүүтэй, гол үзэл баримтлал дээр санал нийлж байгаа гэж үзэж болох уу?

Д.Ганхуяг: - Тэгж ойллгож болноо.

Д.Лүндээжанцан: - Очирхүү гишүүн бас тодруулж яръя, болсон уу? Нямдорж гишүүн асуултаа асууя.

Ц.Нямдорж: - Энэ Тусгай сангийн хуульд оруулах хуулийн төсөл оруулаад ирсэн байна л даа, энэ чинь болохгүй шүү дээ, Батбаяр, Дамиран нарын гишүүдийн санаачилсан төсөлд ч тэр, Бат-Үүл гишүүний санаачилсан төсөлд ч тэр Тусгай сангийн хуульд нэмэлт өөрчлөлт оруулах санал байхгүй шүү дээ. энийг хэлэлцэж боломгүй, энэ хууль зөрчиж болохгүй. Тусгай сангийн хуульд нэмэлт өөрчлөлт оруулах шаардлага байгаа болбол Засгийн газарт санал оруулж ир гэсэн заалт өгөөд Тусгай сангийн одоо энэ ярьж байгаа юмтайгаа холбогдолтой заалтын өөрчлөлтийг жаахан хойш тавиад ингэж зохицуулах шаардлага байнаа, ингэж асуудалд хандвал яасан юм гэж асуух гээд байгаа юм, өөр ямарч арга байхгүй шүү дээ.

Хэрвээ энэ жишгийг одоо тогтоох юм бол энэ Монголд хуулийн тогтвортой байдал гэдэг юм байхгүй болно. Дуртай үедээ санаачлаагүй хууль, санаачилга гаргаагүй байхад хууль хөндөж байдаг ийм бичигдээгүй дэглэм тогтож, хуулийн будилаан үүсгэнэ шүү дээ. энэ тал дээр ямар байр суурьтай байна, Байнгын хороо.

Д.Лүндээжанцан: - Ганхуяг дарга.

Д.Ганхуяг: - Ерөнхийдөө угаасаа дэгийн тухай хуульд ч ингэж байгаа, Нямдорж даргын саналыг би ойлгож байна, дэмжиж байна. Гэхдээ ийм асуудал гарсан юм, Нямдорж даргаа, саяын нөгөө Дамиран гишүүн, Бат-Үүл гишүүн нарын өргөн барьсан хуулийн төслүүд бий шүү дээ, яг тэр хуулийн төсөлтэй нь холбогдсон саналыг хөндлөнгөөс зарчмын зөрүүтэй санал Одхүү гишүүн хураалгаад, тэгээд тэрүүнтэй нь холбогдсон өөрчлөлт, Засгийн газрын тусгай сангийн тухай хуульд нэмэлт оруулах тухай ийм болоод явж байгаа байхгүй юу, яг хоорондоо 2 хэсэг гишүүдийн өргөн барьсан хуулийн төсөлтэй Одхүү гишүүний зарчмын зөрүүтэй саналаар оруулсан энэ нь бол яг нөгөө хуульд нэмэлт оруулах тухай хуулийн төсөлд орсон юмтайгаа яг холбогдоод байгаа юм.

Гэтэл тэгээд эндээсээ яахаар орон нутгийг хөгжүүлэх сан гээд ашигт малтмалын ашгаас ийм сан байгуулах болоод явангуут нөгөөдөх чинь төрийн Засгийн газрын тусгай сангийн хууль руу ингээд холбогдоод явчихаад нэг л ийм хоорондоо уялдаа холбоогүй зүйл биш л дээ. тэгээд ийм л юм болчихоод байна л даа.

Ц.Нямдорж: - Үгүй, би уялдаа холбоотой асуудал тавигдаж байна гэдгийг зүй ёсоор ойлгож байна. Гэхдээ наад оруулж байгаа хэлбэр чинь огт бишээ, угаасаа одоогийн Тусгай сангийн хуулинд орон нутгийн хөгжлийн сан гэж юм байхгүй, 22 сан байгаа, хамгийн сүүлийнх нь гадаадын хөрөнгө оруулагчдын сан байгаа. Энэ дээр нэмж тусгай сангийн төрөл гаргаж ирэх юм болбол зөвхөн хууль санаачлах эрхтэй хүн хууль санаачлах замаар оруулж ирнэ үү гэхээс биш шал өөр хууль хэлэлцэж байгаад санал нь дэмжигдчихээр огт хөндөгдөөгүй байсан хууль өөрчилье гээд санал оруулж ирж болохгүй шүү дээ. 

Энд ер нь зөрчигдөж яриад байгаа юм байхгүй, Одхүү гишүүн, одоо ингээд зүтгүүлэх гэж байгааг чинь ойлгож байна л даа. Хэрвээ ийм жишиг тогтоох юм бол цаашдаа энэ хуулийн тогтвортой байдал гэдэг юм ерөөсөө байхгүй болно шүү. 78 хүн 78 тийшээ хэдэн хуулийг чинь тасдаад юу ч биш болгоноо. Арга юу байна вэ гэхээр Одхүү гишүүний санал дэмжигдэх юм бол үйлчлэлийнх нь хугацааг хойшоо тавиад Тусгай сангийн хуулинд өөрчлөлт оруулах санал оруулж ир гэдэг даалгаврыг хугацаатай Засгийн газарт оруулаад тэгээд явахаас өөр арга байхгүй, хэрвээ дэмжигддэг юм болбол.

Д.Лүндээжанцан: - Одхүү гишүүн тайлбар хэлье, яг тэр санал хураалтынхаа үед тайлбараа хэлбэл яасан юм бэ? Тэр үеэр, яг санал хураахын өмнө 2 талаас үг хэлж бас болно шүү дээ, зүйлүүд дээрээ.

Д.Одхүү: - Энэ УИХ-ын дэгийн 24-өөр бид нар явж л байсан шүү дээ, Нямдорж гишүүнээ, бид нар ингээд л явж байсан байхгүй юу. Энэ чинь дагаж байгаа, одоо бол ажлын хэсгийн оруулж ирж байгаа санал дотор 24.6-гаар мөн дагаад явж байгаа хуулиуд бий. Тэгэхээр энэ дээр өргөн барихад надад бэлэн болсон байгаа юм, энийг, дараа нь энэ Ашигт малтмалын хууль чинь хэлэлцээд өнгөрчихнө, би Засгийн газраас санал авах гээд Баярт гээд бичсэн цаас минь байж байгаа, тэгээд өргөн барьсаар байтал энэ хууль чинь хэлэлцэгдээд үндсэндээ нөгөө хэлэлцэх хэмжээнд дахиад энэ хуулийг оруулж ирэх юм бол дахиад Ашигт малтмалын хуульд өөрчлөлт оруулах ийм юм орж ирэх болчихоод энийг би Тамгын хуулийн зөвлөхүүдтэй ярьж байгаад ингэж оруулах нь зөв гээд оруулж байгаа юм.

Тэрнээс биш өргөн барихад бэлдсэн материал маань, хууль маань бүх танилцуулга, үзэл баримтлал, бүх юмтайгаа надад байгаа юм. Би хамгийн гол нь юу гэж байгаа юм гэхээр ижил төрлийн утгатай юм хэлэлцэж байгаа, үндсэн санаа нь орсон, угаасаа 2007 онд таны өөрөө Их Хурлын дарга байж байгаад батлуулсан Ашигт малтмалын хуульд байж байгаа заалт чинь хэрэгжихгүй байгаа учраас, жил 8 сар хэрэгжихгүй байгаа учраас энийг нь тодруулаад, бүр яг эзэнтэй болгоод зарцуулалты нь яасан юм Тусгай сангийн хууль дээр өөрчлөлтийг оруулж байгаа юм. Нямдорж даргаа та бидний баталсан тэр хуулийн заалт хэрэгжихгүй байгаа.

Д.Лүндээжанцан: - Хөвсгөл аймгийн нутгийн зөвлөлийн дэргэдэх залуучууд, оюутны зөвлөлийн тухайн орон нутгийн залуусаас бүрддэг юм байна. Ингээд энэ зөвлөлийн хэсэг оюутан залуус манай чуулганы үйл ажиллагаатай танилцаж байна. Та бүхэнд сурлагын их амжилт, аз жаргал, сайн сайхан бүхнийг хүсэн ерөөе /УИХ-ын гишүүд алга ташиж, баяр хүргэв/.

Б.Бат-Эрдэнэ гишүүн асуултаа асууя.

Б.Бат-Эрдэнэ: - Ерөнхийдөө түрүүн Бакей гишүүнтэй адилхан юу гарлаа, гэхдээ энэ Ашигт малтмалын тухай хууль өөрчлөгдөхөд хайгуулын лицензийн наймааг хязгаарлах, зогсоохтой холбоотой юм хэр тодорхой орж байгаа юм, ялангуяа жишээлбэл энэ төрийн оролцоотой хамтарсан үйлдвэрийн мэдэлд байсан энэ хайгуулын лицензүүдийг гулгуулсан ийм юмнууд их байгаа шүү дээ, нэгдүгээрт.

Хоёрдугаарт одоо хууль бусаар ингээд наймаа хийсэн хайгуулын лицензүүдийг эргүүлж хурааж авах ч байдаг юмуу, энд зохицуулалт хийхээр юм энэ хуулинд орж байгаа болов уу гэж ийм нэг юм асуумаар байна.

Хоёрдугаарт ялангуяа энэ алтны шороон ордууд багахан агууламжтай ийм шороон ордуудыг зогсоох ийм арга хэмжээ авахаар энэ хуулинд өөрчлөлт орж байгаа юм байна уу, үгүй юу, одоо энд чинь хамгийн байгальд хор хөнөөлтэй ийм арга технологи хуучирсан, хоцорсон ийм техник технологи ашигладаг, химийн хорт бодисыг ямарч хараа хяналт байхгүйгээр ашигладаг, үүнээс болоод хор хохирол нь асар их болоод өнөөдөр жишээлбэл 56 мянган га газар хордсон байна гээд ингээд яриад байгаа, энэ талаар тодорхой оруулсан зүйл байна уу гэсэн ийм 2 зүйл тодруулъя даа.

Д.Лүндээжанцан: - Хариулъя, Ганхуяг дарга хариулах уу?

Д.Ганхуяг: - Бат-эрдэнэ гишүүний асуултад хариулъя, уг нь өмнөх өргөн баригдсан хуулийн төсөлд лицензтэй холбоотой, 3 жилийн хугацаанд энэ лицензийн асуудлыг цэгцэлнэ гэсэн тиймэрхүү утгатай заалт байсан юм. Тэгээд тэр нь яг өнөөдрийн ажлын хэсгээс бэлтгэж ирсэн санал дээр орж ирээгүй гэж хэлэх байна, байгаа юмыг байгаагаар нь.

Нөгөө талаас яг өнөөдрийг хүртэлх энэ лицензийн асуудал, лицензийн наймааны асуудал бол одоо хүртэл хүчинтэй мөрдөгдөж байгаа хуулийнхаа хүрээнд шийдэгдэх ёстой гэж ингэж ойлгож байна. 

Тэр саяын таны ярьдаг нөөц багатай, жишээлбэл 200 килограмм хүртэлх алтны шороон ордонд тэрнээс доошхи хэмжээг олборлуулахгүй байх энэ яриа байнга байдаг, тэгээд энэ хуулийн төсөлд ерөөсөө стратегийн орд, тэр ордод төрийн эзэмших хувь хэмжээ, энэнтэй холбоотой харилцаанууд, ийм зүйл орж ирээгүй. Харин дараа нь нэг хуулийн төсөл явагдаж байгаа, алтны 68 хувийн татварыг хүчингүй болгож, роялтыг шатлалтайгаар тогтоох гээд, тэрэн дээр Эдийн засгийн байнгын хороон дээр яригдаж байхад энэ асуудлыг ер нь ингэж тодорхой босго тогтоох хэрэгтэй юм, нийт нөөцийнх нь хэмжээгээр алтны шороон ордууд дээр бол гэж ингэж яригдсан.

Нөгөө талаас экологийн ногоон бүсийн тухай хууль УИХ-ын гишүүдээс өргөн баригдсан, тэрэн дээр бас ийм заалт байгаа гэж хэлэх байна.

Д.Лүндээжанцан: - Гишүүд хуралдаа орж ирье. Одоо санал хураалт, асуулт хариулт дууслаа, одоо Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийн талаархи зарчмын зөрүүтэй саналын томъёоллуудаар санал хураалт явуулъя.

Эдийн засгийн байнгын хороо дэмжсэн саналууд байна, гишүүд орж ирье. Маш хариуцлагатай хууль ярьж байна, хариуцлагагүй хууль гэж байдаггүй, гэхдээ бид олон жил ярьж байгаа, сүүлийн 2, 3 бүтэн жил ярьж байгаа ийм зүйл, том хуулин дээрээ бүгд анхаарал, монголчууд төдийгүй парламентын гишүүд төдийгүй монголчууд цөмөөрөө харж байна. Ийм учраас Их Хурлын гишүүд хуралдаа орж ирье.

Ганхуяг дарга.

Д.Ганхуяг: - УИХ-ын гишүүн Бат-Эрдэнийн хариултанд бас нэмэлт хариулт хэлж өгөх нь зүйтэй юм. Энэ өмнө нь хуулийн төсөл өргөн барьсан тэр маань тэрүүгээрээ явж байгаа юм байна, стратегийн ордын, хайгуулын лицензтэй холбоотой. Хайгуулын тусгай зөвшөөрлийг болон эрэл хайгуулын талаар анхдагч материал, тайлан зэрэг мэдээллийг эхний 3 жилийн хугацаанд шилжүүлэхгүйгээр, энэ хугацаагаар хязгаарлачихаад лицензийг эхэлье гээд байж байгаа, улсын төсвийнхийг өмнө нь хуулиар шийдвэр гаргасан, Ашигт малтмалын тухай хууль гарахад бүр хугацаа тавиад энийг цэгцлэх гээд ийм шийдвэр УИХ-аас гаргасан байгаа л даа, баярлалаа.

Д.Лүндээжанцан: - Гишүүд орж ирье. 

Эдийн засгийн байнгын хороо дэмжсэн саналууд байна. /17.20-18.20 цаг, Ч.Алтанцэцэг/.

1. Төслийн 1 дүгээр зүйлийн 51.1-ийг хасах. Санал гаргасан УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан санал байна.

Уг саналыг дэмжье гэсэн томъёоллоор санал хураалт явуулъя.

Зөвшөөрсөн 31, татгалзсан 9, 77.5 хувийн саналаар уг санал дэмжигдэж байна.
3. Төслийн 1 дүгээр зүйлийн 51.2-ыг дараахь байдлаар өөрчлөх:

“51.2. Орд ашиглагч нь үйлдвэрлэсэн бүтээгдэхүүний тодорхой хэсгийг Монгол Улсад худалдах захиалгатай бол түүнийг биелүүлж нийлүүлнэ.” гэсэн томъёолол байна. Санал гаргасан УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан,  Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил нарын гаргасан санал байна.

Уг саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 34, татгалзсан 7, 82.9 хувийн саналаар уг санал дэмжигдэж байна.

3. Төслийн 1 дүгээр зүйлийн 5.7-г дараахь байдлаар өөрчлөх:

“5.7. Нүүрсний ордын улсын нөөцийн нэгдсэн бүртгэлд бүртгүүлсэн эрдэс баялгийн хэмжээг харгалзан тонн тутамд тооцон ашиглалтын тусгай зөвшөөрлийн төлбөр авна. Уг тусгай зөвшөөрлийг олгохдоо нийт төлбөрийн хэмжээний 20 хувийг авах бөгөөд үлдэх хувийн төлөх хугацааг Засгийн газар тогтооно.” гэж. Уг саналыг дэмжье гэсэн томъёоллоор санал хураалт явуулъя.

Энэ хоёр талаасаа ярих байсан уу, үгүй юү.

Санал хураалтад 39 гишүүн оролцож, зөвшөөрсөн 13, татгалзсан 26, 66.7 хувийн саналаар уг санал авагдахгүй байна.

4. Дээрх заалт дэмжигдсэнтэй холбогдуулан Ашигт малтмалын тухай хуулийн 32.3-ын “нүүрс болон” гэснийг “стратегийн ач холбогдол бүхий нүүрсний ордын нүүрсний хувьд түүний чанар, төрөл, ордын дэд бүтцээс хамааруулан тооцсон Засгийн газрын саналыг үндэслэн УИХ-ын тогтоосон хэмжээтэй тэнцүү, ердийн нүүрсний ордын нүүрсний хувьд Засгийн газрын тогтоосон хэмжээтэй тэнцүү,” гэж өөрчлөх саналыг хураах шаардлагагүй гэж үзэв.

5. Төслийн  1 дүгээр зүйлийн 5.8, 5.5-ыг нэгтгэж дараах байдлаар өөрчлөн нэгтгэж 5.5-ыг хүчингүй болсонд тооцох:

“5.8. Ердийн ашигт малтмалын ордыг ашиглахад гадаадын хөрөнгө оруулагчийн оролцох хэмжээ 50 хувиас илүүгүй байх бөгөөд түүнээс дээш байх тохиолдолд гадаадын хөрөнгө оруулагч нь Засгийн газраас зөвшөөрөл авна. Хөрөнгө оруулагч компани хувьцаагаа нийтэд арилжаалах тохиолдолд дээрх хувь өөрчлөгдөж болно.” гэсэн санал гаргасан УИХ-ын гишүүн Н.Батбаяр, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд. 

Цөөнх: УИХ-ын гишүүн Т.Очирхүү, Э.Бат-Үүл, Д.Одхүү, Ц.Мөнх-Оргил, Б.Батбаяр.

Цөөнх үгээ хэлэх юм байна. Очирхүү гишүүн.

Т.Очирхүү: Болох юмуу тиймээ. Би ямар ч байсан хэлье тэгэх үү. Тэгвэл хураагаад явчихъя.

Д.Лүндээжанцан: Дээрх саналыг дэмжье гэсэн томъёоллоор санал хураалт явуулъя.

Санал хураалтад 38 гишүүн оролцож, зөвшөөрсөн 1, татгалзсан 37, 97.4 хувийн саналаар уг санал дэмжигдсэнгүй.

6. Төслийн 1 дүгээр зүйлийн 5.5-ыг дараахь байдлаар өөрчлөн найруулах: 


“5.5. Монгол Улсын Засгийн газар компанийн хувь нийлүүлэгчдийн хурал, төлөөлөн удирдах зөвлөлийн болон гүйцэтгэх удирдлагын шийдвэрт хориг тавих эрхтэй, ногдол ашиг авдаггүй, өөр ямар нэг эрхгүй алтан хувьцааг эзэмших бөгөөд дор дурдсан асуудлаар гаргасан  шийдвэр  нь үндэсний аюулгүй байдал, нийгмийн эрх ашигт харшилсан тохиолдолд хориг тавина:

5.5.2. эрхэлж байсан үйл ажиллагааны чиглэлийг өөрчлөх;

5.5.2.   компанийг өөрчлөн байгуулах, татан буулгах;

              5.5.3. их хэмжээний  хэлцэл  байгуулах;

5.5.4. бүтээгдэхүүн,  ажил  үйлчилгээний үнэ, тарифыг тогтоох, өөрчлөх;

    5.5.5. шинээр хувьцаа гаргах;

    5.5.6. хувьцааг бусад хуулийн этгээдэд шилжүүлэх, худалдах.”

Санал гаргасан: УИХ-ын гишүүн Т.Очирхүү байна.  Энэ чинь дэмжигдсэн санал байгаа тийм үү.

Очирхүү гишүүн саналаа хэл.

Т.Очирхүү: Гишүүд ээ. Баярлалаа. Ерөнхийдөө уур амьсгал ойлгомжтой. 5.5.4-ийг нэг хар даа. Бүтээгдэхүүн, ажил үйлчилгээний үнэ, тарифыг тогтоох, өөрчлөх асуудал дээр хориг тавих болчихоод байгаа юм. Тэгэхээр би яг энэ дотроос нь энэ 5.5.4-ийг татаж байна гишүүд ээ. Уучлаарай гишүүд ээ бусад нь үлдье.

Д.Лүндээжанцан: Энэ 5.5.4-ийг санал гаргасан хүн нь татаж авч байгаа юм байна. Энэ асуудлыг Төслийн 1 дүгээр зүйлийн 5.5-ийг өөрчлөн найруулахыг үндсэнд нь бас жаахан найруулах юм байж магадгүй дэмжье гэсэн томъёоллоор санал хураалт явуулъя.

Санал хураалтад 38 гишүүн оролцож, зөвшөөрсөн 37, татгалзсан 1, 97.4 хувийн саналаар дэмжигдэж байна.

Баярцогт гишүүн. Эцсийн хэлэлцүүлэгт орохдоо сайн ярилцах хэрэгтэй л дээ.

С.Баярцогт:  Очирхүү гишүүний гаргаж байгаа саналыг ерөнхийд нь дэмжиж байгаа юм. Одоо дэмжигдчихлээ. Тэгэхдээ Компанийн хуулин дээр алтан хувьцааны тухай бас нэг ойлголт байгаа юм одоо үйлчилж байгаа. Тэгээд Очирхүү гишүүнийг энэ санал гаргасан гишүүнийхээ хувьд тэр компанийн хууль, энэ хуулин дотор байгаа хоёр ойлголтыг эдийн засгийн хувьд зөв болгож Компанийн хуулинд нэмэлт хийх тухай саналыг давхар өргөн бариарай. Давхар өргөн барихгүй бол хоёр өөр хуулин дээр нэг ойлголт хоёр өөр янзаар тусаж байна шүү.

Д.Лүндээжанцан: Очирхүү гишүүн.

Т.Очирхүү: Баярцогт гишүүний санал хоёрдугаар хэлэлцүүлгийн өмнө илүү тодорхой тайлбартайгаар, нэмэлт, өөрчлөлттэйгээр хийж болох байх гэж бодож байна. Гэхдээ Компанийн хуулинд байгаа өнөөдөр алтан хувьцааны тухай заалтууд бол төрийн өмчийг хувьчлах нөхцөлд л Засгийн  газрын эрх алтан хувьцааны эрхээр эдлэхээр юм байна лээ. Энэ бол хамаагүй өөр зүйл. Ашигт малтмалын орд дээр байгаа учраас, стратегийн ач холбогдолтой орд дээр байгаа учраас зөвхөн ашигт малтмал дээр үйлчлэх зүйл учраас харшлахгүй явчихаад байгаа юм. Компанийн хуулин дээр бол зөвхөн хувьчлах процесс дээр байгаа учраас энэ хоёр заавал хоорондоо уялдах албагүй, гэхдээ Баярцогт гишүүнээ процедурыг нь харъя би ойлголоо. Гэхдээ гишүүдэд нэг ийм тайлбар өгчихвөл эцсийн хэлэлцүүлэг дээр очиход амар байхаа гэж бодож байна.

Д.Лүндээжанцан: Цаашаа явъя.

7. Төслийн 1 дүгээр зүйлийн 9.1.9-ийг 10.1.10-тай нэгтгэн дараахь байдлаар найруулах:

“10.1.10. стратегийн ач холбогдол бүхий ашигт малтмалын ордын ашиглалтын тусгай зөвшөөрлийг Засгийн газрын зөвшөөрснөөр, ердийн ашигт малтмалын тусгай зөвшөөрлийг олгох эсэх асуудлыг шийдвэрлэх. Төрийн захиргааны байгууллага шийдвэрлэнэ. Очирхүү гишүүн.

Т.Очирхүү: Энэ ердийн ашигт малтмалын тусгай зөвшөөрлийг геологи, уул уурхайн асуудал хариуцсан төрийн захиргааны төв байгууллага олгох гэж байгаа юм. Тэрийг орхичихжээ манай тамгын газрынхан. Уучлаарай гишүүд ээ.

Д.Лүндээжанцан: Би дахиж уншъя. 

“10.1.10. стратегийн ач холбогдол бүхий ашигт малтмалын ордын ашиглалтын тусгай зөвшөөрлийг Засгийн газар зөвшөөрснөөр, ердийн ашигт малтмалын тусгай зөвшөөрлийг геологи, уул уурхайн асуудал эрхэлсэн төрийн захиргааны төв байгууллага олгоно гэдэг юмуу найруулгаа зөв хийгээрэй.

Дэмжье гэсэн томъёоллоор санал хураалт явуулъя. Хөөш ирц хүрэхээ байчихлаа. Энэ санал хураалт хүчингүй. 38 байна одоогоор. Дахин санал хураалт явуулъя. Саяын найруулгаар дэмжье гэсэн томъёоллоор санал хурааж байна.

Санал хураалтад 38 гишүүн оролцож, зөвшөөрсөн 27, татгалзсан 12, 68.4 хувийн саналаар уг санал дэмжигдлээ.

8. Төслийн 1 дүгээр зүйлийн 9.1.10-ыг хасах гэсэн санал байна. Санал гаргасан ажлын хэсэг. Уг саналыг дэмжье гэсэн томъёоллоор санал хураалт явуулъя.

Санал хураалтад 40 гишүүн оролцож, зөвшөөрсөн 34, татгалзсан 6, 85.0 хувийн саналаар уг санал дэмжигдэж байна.

9. Төслийн 1 дүгээр зүйлийн 9.1.11-ийг хасах гэсэн ажлын хэсгийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 39 гишүүн оролцож, зөвшөөрсөн 34, татгалзсан 5, 87.2 хувийн саналаар уг санал дэмжигдлээ.

10. Төслийн 1 дүгээр зүйлийн 29.5-ыг хасах гэсэн санал байна. Ажлын хэсгийн гаргасан санал. Уг саналыг дэмжье гэсэн томъёоллоор санал хураалт явуулъя.

Санал хураалтад 40 гишүүн оролцож, зөвшөөрсөн 34, татгалзсан 6, 85.0 хувийн саналаар уг санал дэмжигдэж байна.

11. Төслийн 3 дугаар зүйлийн 4.1.11-ийг дараахь байдлаар өөрчлөх:
 “4.1.11. “стратегийн ач холбогдол бүхий ашигт малтмалын орд” гэж: 

а/ “олон улсын стандарт, жишгийн дагуу тооцсон 100 тонноос дээш нөөцтэй алтны орд, 5 сая тонноос дээш нөөцтэй зэсийн орд, 500 сая тонноос дээш нөөцтэй нүүрсний орд, 2 мянган тонноос дээш нөөцтэй мөнгөний орд, 150 сая тонноос дээш хүдрийн нөөцтэй төмрийн ордыг;”

            б/ үндэсний аюулгүй байдалд онцгой ач холбогдолтой уран, газрын ховор элемент, цэвэр кварцын ордыг нөөц харгалзахгүйгээр стратегийн ач холбогдол бүхий ашигт малтмалын ордод хамааруулна. Уран хайх, ашиглах үйл ажиллагаатай холбогдсон харилцааг тусгай хуулиар зохицуулна.” гэсэн ажлын хэсгийн гаргасан санал байна. Цөөнх.

Цөөнх нь зөвхөн 4.1.11-ийн А заалтын хувьд байна. УИХ-ын гишүүн Очирхүү, Пүрэвдорж, Одхүү нар цөөнх болсон байна. Энэ дээр үг хэлэх гээд байгаа юмуу.

Нямдорж:

Ц.Нямдорж: Ийм юм болчихоод байгаа шүү дээ гишүүд. Түрүүчийн Их Хурлын тогтоолоор 15 ордыг стратегийн ач холбогдолтойд хамруулчихаад байгаа юм. МАХН-ын бүлэг дээр юу яригдсан бэ гэхээр энэ 15 ордын нөөцийн хэмжээнд суурилсан томъёолол байя. Энэ 15 ордоос нэгийг ч стратегийн ач холбогдолтойгоос хасч болохгүй. Хэрвээ хасах юм бол энэ асар их эсэргүүцэлтэй тулгарна. Тэгээд та биднийг бүгдээрэнг нь хардана. Ийм ийм ордуудыг хасаад хэмжээг нь том тавиад хасаад хувьдаа завшлаа идлээ гээд улс төр хийгээд эхэлнэ. Ерөнхий нөхцөл ийм байгаа учраас энэ алтныхаа хэмжээг багасгаачээ гэх мэтээр ярьсан юм байгаа юм.

Тэгээд зарчим нь 15 орсон ордуудын нөөцтэй харьцуулаад нэгийг нь ч алдахгүйгээр хасагдахгүй байхаар хийчихье.

Д.Лүндээжанцан:  Тэгж ойлголцох уу.

Ц.Нямдорж: Бид нарын үйлийн үр юм хийгээгүй байсан ч хийсэн гэж харддаг энэ юм их тэнэж байгаа учраас энэ осолтой.

Жишээ нь 40 тн алтны нөөцийн ордтой бороо энд орохгүй байгаа байхгүй юү. Юун дээр бол хэмжээгээр нь бол одоо гараад явчихна шүү дээ. Энэ их осолтой байгаа юм.

Д.Лүндээжанцан: Одхүү гишүүн.

Д.Одхүү: Цөөнхийнхөө саналыг та нар ерөнхийдөө хүлээгээд авчих нь зөв болов уу гэж бодоод байгаа юм. Энэ дээр чинь ганцхан юу байна вэ гэхээр алтны 100 тн гэж байна шүү дээ. Монголд яг батлагдсан улсын нөөцөөр орсон 100 тн-ын орд ерөөсөө байхгүй. 100 тн алт гэдэг чинь аймаар том орд шүү дээ. Тэгэхээр ерөөсөө алт ороогүй юм шиг болчих гээд байгаа байхгүй юү. Тийм учраас хэдүүлээ Бороогоулдынх нь түвшин тэртэй тэргүй дуусч байгаа ч гэсэн 40 орчимд нь тавьчихъя гэсэн 40 тн гэсэн тийм л юман дээр би цөөнх болсон юм. Би зөвхөн алтан дээр өөрийнхөө саналыг хэлсэн. Бусад дээр нь санал хэлээгүй.

Д.Лүндээжанцан: Бат-Үүл санаачлагч ажлын хэсгийн зүгээс.

Э.Бат-Үүл: Нямдорж гишүүний хэлээд байгаа саналыг тэр үндэслэлтэй л дээ. Ажлын хэсгээ аваад тэгээд л явчихъя л даа.

Д.Лүндээжанцан: Тэгвэл ажлын хэсэг стратегийн ордын хэсгийг, за Ганхуяг гишүүн.

Д.Ганхуяг:  Ер нь бол энийг ярьсан шүү дээ. Тэгээд цөөнхийн санал дээр ингээд ийм байгаа юм. Алт 40, фосфорит 40, нүүрс 200 сая, тэгээд цайр дээр бас байгаа. Стратегийн ордуудын нөөцийг бүгдээрэнг нь 15 ордыг  бүгдийг нь тодруулаад байсан тэр хэмжээгээр нь авчих нь зүйтэй юм байна лээ. 

Д.Лүндээжанцан: Ингэвэл яасан юм бэ. Агуулгын хувьд хураагаад эхний хэсэг дээр хэмжээ дамжаа, стратегийн 15 ордыг оруулъя гэдэг ерөнхий агуулгатайгаар тэгээд эцсийн хэлэлцүүлэг дээрээ энийг томъёолж нээлттэй орж ирээ. Тэгээд одоо агуулгынх нь хувьд санал хураачихъя.

Баярцогт гишүүн.

С.Баярцогт: Ер нь яах вэ хувьсгалт намын гишүүд цөөнх болохоор саналаа тэгж хэлсэн л дээ. Манай бүлэг дээр тэр 15 ордыг авч үлдье гэдэг зарчмаар энийг багасгая гээд байгаа юм. Эргэж үйлчлэхгүй тэр 15 ордын жагсаалт дээрээ байгаад цаашдаа нэмэгдэж орох ордууд дээр өндөр хувиар явахгүй бол ямар хандлага цаашдаа бий болох вэ гэхээр нөгөө стратегийн ордод орохгүй гэж нөөцөө худлаа зардаг, тэгээд жижгэрдэг, эдийн засгийн эргэлтэд орохгүй, бирж дээр гарахаараа үнэ нь өсдөггүй ийм юм болно. Тийм учраас энийг томоор нь батлаад илүү том болгох хэрэгтэй. Харин УИХ өөрөө баталсан тэр тогтоолоор эргэж үйлчлэхгүй тэр хэвээрээ, энэ хууль өөрөөр хэлбэл батлагдсанаас хойш үйлчилнэ гэдгээрээ явчихвал илүү ойлгомжтой болно.

Д.Лүндээжанцан:  Тэгэхдээ хойшоогоо ингээд явна ч гэсэн хэзээ 100 тн-ын нөөцтэй орд гарах юм бэ.

С.Баярцогт: 100 тн-ын нөөцтэй хоёр орд гарчихсан байгаа. Ер нь Бороогийн орд дуусч байгаа. Ер нь цаашаа томруулахыг л бодно биз дээ. Хэрвээ бид нар стратегийн орд гээд бүх ордоо томруулаад байх юм бол цаашдаа эдийн засгийн хувьд өсөлт бий болох юман дээр сөрөг үр дагавартай. Тийм учраас хувьсгалт намын гишүүдийн саналыг хүлээж аваад 15 ордоо эргэж буцахгүй зарласнаараа үлдчихье. 

Цаашдаа стратегийн ордод нэмэх асуудал дээр өндөр босго тавъя гэж байгаа байхгүй юү. Тэгж байж бид нар эдийн засгийн өсөлтийг хангах ёстой байхгүй юү. Тийм учраас энийг ингээд хураачихъя. Эргэж үйлчлэхгүй гэдгээрээ ойлголцоод цаашаа явчихъя.

Д.Лүндээжанцан: Энхтүвшин гишүүн.

Ө.Энхтүвшин: Тэгвэл ингэе. Сая Баярцогт гишүүний хэлдгээр тэрүүгээр явчихъя. Харин агуулгаараа гэх юм бол энэ чинь болохоо байчихаад байна. Агуулгаараа гэвэл үлдчих гээд байна. Жишээлбэл фосфорит байна тийм үү. Орчихсон байгаа шүү дээ. Тийм учраас тэрийгээ оруулна гэдгээрээ ойлголцоод ингээд явчихъя.

Агуулгаараа гэвэл энэ чинь болохоо байчихна.

Д.Лүндээжанцан: Нямдорж.

Ц.Нямдорж: Тогтоол гэдэг чинь хуулийг л хэрэгжүүлэх арга хэмжээ шүү дээ. Хуулин дээр 100 тн гэчихсэн байж байхад доод талд нь 40-ын нөөцтэй газрыг тогтоолд оруулаад стратегийн орд гэж зарлаж болохгүй шүү дээ. 

Болохгүй тийм юм байхгүй. Наадах чинь 100 гэсэн бол зөвхөн 100-гаас дээш стратегийн орд орно, Засгийн газар санал оруулж ирээд л наад 15 ордыг чинь бүгдийг нь хамаад алга болно нэг ч үлдэхгүй. Ийм хуультайгаа зөрчилдсөн тогтоол гэж хэзээ ч байж болдоггүй юм. Тийм юм байдаггүй юм Баярцогтоо. 

Хуулин дээр 100 гэсэн бол 100 дээр л асуудал ярина. Тогтоолоор тэрийг чинь багасгаж болохгүй. Ийм хачин юм ярьж болохгүй шүү. Хууль бол хүсэл зоригийн илэрхийлэл биш шүү дээ. Хуулиас давсан тогтоол байж болохгүй шүү дээ.

Д.Лүндээжанцан: Бат-Үүл гишүүн.

Э.Бат-Үүл: Сая Нямдорж гишүүн их зөв зүйл хэллээ л дээ. Хууль гэдэг бол хүсэл зоригийн илэрхийлэл биш гэж. Тэгэхээр яах вэ гэхээр одоо энэ нэмэлт өөрчлөлт чинь батлагдсан өдрөөсөө бид нарын хугацаа заасан өдрөөс хүчин төгөлдөр болно. Тэрнээс өмнөх энэнд хамаарахгүй. Бид хууль эргэж үйлчлүүлдэггүй юм. Өөрөөр хэлбэл 15 стратегийн орд чинь батлагдчихсан, тогтоол нь гараад явчихсан. Одоо энэ чинь Баярцогтын хэлдгээр бид нар томруулах шаардлага тавиад байгаа байхгүй юү. Тэгэхгүй бол ийм юм байгаа юм Нямдорж гишүүнээ.

Сүүлийн үед том том орд олох янзтай болчихсон юмнууд хуваах гээд байгаа байхгүй юү тэрийгээ. Бүр хуваах гээд.

Д.Лүндээжанцан: Харин нь том тавихаар чинь харин хуваах гээд байгаа юм биш үү.

Э.Бат-Үүл: Бишээ одоо талын хязгаарыг гүйлгэчихээр 10 тн алтны нөөцтэй, бүр  60 тн-ын нөөц олчихоод 6 хуваагаад хаячих л байхгүй юү даа. Тэгэхээр бид нар тэрийг чинь багасгаж өгөх гээд байна шүү дээ. Тэгэхээр бид нар доош нь хийчих юм бол багасгаж өгөх гээд байна шүү дээ тэрийг.

Д.Лүндээжанцан:  Харин тийм. Аль аль нь зөв ойлгоод байгаа мөртлөө буруу зөрүү л яриад байна.

Идэвхтэн гишүүн.

Д.Идэвхтэн: Алтны ордуудыг аль болохоор жижиг байлгахыг чармайх хэрэгтэй. Том ордуудыг бий болгочихоод богино хугацаанд бүгдийг нь унаж авчихаад гараад явчихаж байна шүү дээ. Жишээлбэл Бороогоулд 37 тн-ын нөөцтэй орд руу ороод 40-өөд тн-ыг аваад дуусчихаж байгаа. Одоо дахиад цаана нь 70-аад орчим тн-ын нөөц илрүүлээд шинээр бий болгочихож байгаа юм. Тэгэхээр тэрийг 5-хан жилийн дотор ухаад ачаад гараад явчихна шүү дээ. Тийм учраас алтны ордуудыг аль болохоор жижиг байлгах, урт хугацаанд ашигладаг байх тэр талыг баримталж тоог нь багасгах хэрэгтэй.

Тэр одоо 60 тн байж байгааг 6 болгож хуваавал бүр сайн. Алтыг өнөөдөр ухаад дуусгах тийм бодлогыг энэ хуулинд оруулж өгч болохгүй. Тийм учраас алтны тоог багасгаач гэж хүсэх байна.

Р.Гончигдорж: Бид нар энэ жижигхэн тн дээр дээр их байвал сайн уу, бага байвал сайн уу гэдэг дээр нэг тооны асуудал бодоод байх шиг байна л даа. Тэгэхээр бодъё. 100-гаас доошлуулаад 50 гэчихье. Тэгээд ордны хайлтан дээр уул нь цаана нь 100 байгаа. Гэхдээ тэд нар энэ 50-даа хүргэхгүйн төлөө хайлтаа бага хийнэ. Тэгээд тэрнийгээ нээсэн 50 ч хүрэхгүй байна гээд тэрнийгээ тэртэй тэргүй стратегийн бус гэдгээр нь явчихна. Хэрэв 100 болгоод тавьчих юм бол 80-ынхаа хэмжээнд нөөцөө тогтоочихоод хийхэд тэр стратегид орохын айлт алга гээд том объемоор нь эзэмших байхгүй юү даа. Тэгэхгүй энийг багасгах тутам жижиг объемоор нь авчихаад дараа нь ахиж жижиг объемоор аваад явна. Тийм учраас энэ нь юу вэ гэхээр том объем дээрээ зөв илрүүлэлт хийгээд тэгээд явах тухай асуудал. Тэгэхгүй бол ерөөсөө гараад байгаа зугатаалт болон стратегийг тоо хэмжээгээр оруулсны нэг сөрөг үр дагавар юу гарах вэ гэхээр тэргүүнд нь хүрэхгүй хэмжээнд л ордоо тогтоодог.

Ордынхоо нөөцийг тодорхойлдог. Тэгээд л тэрийгээ хийдэг. Тэгээд тэрийгээ дуусахаар ахиад нэг саяны хэлснээр 100-гийн ордыг бид нар 30-аар тогтоосон бол 30 хүртэл нэг хэсэг ашиглачихна. Дараа нь ахиж нээлээ гээд 30 хүртэл, дараа ахиж нээлээ гээд 30 хүртэл. Тэгээд 100. Эдийн засгийн үр ашгийнх нь хувьд, Монголд үр ашгийнх нь хувьд тэрүүн дорвол 90 байгаа юмаа гээд бүхэл бүтэнд нь зарлаад тэднийг тэртэй тэргүй эзэмших юм бол илүү үр ашигтай байхгүй юү эдийн засгийн хувьд ойлгож байгаа биз.

Яг энэ агуулгаараа бол тоог том байлгах нь бидний эрх ашгийнхаа хувьд илүү байна гэсэн ийм нэг ойлголт яриад байна шүү дээ. Энэний ялгааг л дотроо бодоцгооё. Уул нь тоо заахгүй байвал энэ өөр асуудал.

Д.Лүндээжанцан: Эдийн засгийн хороон дарга.

Д.Ганхуяг: Хуулийг ер нь ингэдэг шүү дээ. Анх бодит байдал дээр суурилсан хуулийг сайн хууль гэдэг. Зүгээр өнөөдрийн байхгүй цаас яриад байх юм бол яриад байна шүү дээ. Тийм учраас стратегийн орд гээд яасан бол тэрийгээ үндэслээд тоогоо үндэслээд явахаас өөр аргагүй шүү дээ. Би бол тэгж л ойлгож байна. Одоо энэ нөөц нь ингээд байж байгаа шүү дээ. Энэнээс өөр одоо байхгүй, бэлэн болоогүй юмыг хий оруулаад ямар ч утгагүй шүү дээ.

Д.Лүндээжанцан: Ер нь ойлголцоод л байх шиг байна даа. Одоогийнхоор бол. 

Нэг хүн хэд ярих юм бэ. Бас дэгээр явахгүй бол болохгүй байна. Хамгийн гол нь ярвигтай асуудал учраас цөмийг нь яриулаад байна. Очирхүү гишүүн.

Т.Очирхүү: Би саналаа хэлээд орхиё. Нэг юман дээр УИХ-ын гишүүд бараг бүгдээрээ ижил саналтай болчихож байгаа. Тэр нь одоогийн ашигт малтмалын хуулинд байгаа нөгөө дотоодын нийт бүтээгдэхүүний 5 хувиас дээш бүтээгдэхүүн үйлдвэрлэж байгаа ордыг стратегийн ач холбогдолтойд тооцно. Эдийн засаг, нийгмийн өндөр ач холбогдолтой ордыг тооцно, байршлыг нь бас тооцно гэсэн заалтуудыг ер нь болъё. Тоо хэмжээ заах нь зүйтэй гэдэг дээр Их Хурлын гишүүд нэгдсэн байр суурьтай байх шиг байна.

Тоо хэмжээн дээр очиод ирэхээр ийм юм байна лээ. Өнөөдөр дэлхийн З том гүрэн ашиглалтын тусгай зөвшөөрлийг өгөхдөө зөвхөн талбайн хэмжээг өгөхгүй нөөцийнх нь хэмжээгээр тодорхой өгч байна. Өгөхдөө бүр том байршлаар нь өгч байна. Одоо ерөөсөө юу гэдэг юм бэ Оюутолгойн орд гэхэд Оюутолгойг хэсэг компани авлаа ч гэсэн Оюутолгойн тэр бассейнаа, том бассейныхаа хэсгийг ерөөсөө  хэмжээг нь заагаад Америк, Хятад, Орос гурав бол хэмжээг нь заагаад тэгээд энэ орд дээр ажиллана гэж байгаа байхгүй юү. Түүнээс биш манай гишүүдийн яриад байгаагаар жижиглэчихээд жижиг компаниуд зугатаах тийм үйлдэл бол гарахгүй. Мэргэжлийн хүмүүс юу гэж ярьж байгаа вэ гэхээр томхон шиг хатуу ашигт малтмал дээр нүүрснээс бусад дээр нь ерөөсөө тэр бассейн томоохон шиг орд, нэг бассейн орд гэж нэрлэгдэхдээ иж бүрэн геологи хайгуулын ажил хийгээд нөөц нь тогтоогдож байж сая ашиглалт руу орж ингэж явж байгаа юм байна лээ. Тийм учраас гишүүд бол багасгахаар жижгэрнэ, нуугдана гээд нөгөө татвар шиг юм бодоод байх бол энэ ашигт малтмал дээр хэрэггүй. Ялангуяа хатуу ашигт малтмал дээр хэрэггүй юм байгаа юм.

Тэгэхээр би ямар саналтай байна вэ гэвэл нээлттэй үлдээе. Харин 15-ыг оруулаад явчихъя гэсэн ийм саналыг яриад байгаа юм. Тэгэхээр манай гишүүдийн яриад байгаа имформаци яг тийм биш шүү. Яг хатуу ашигт малтмал дээр бол яг өнөөдрийн яриад байгаа зүйл жижиглэж компаниуд стратегиас зугатаана гэсэн тийм юм байхгүй.

Д.Лүндээжанцан:  Нямдорж гишүүн, Баярцогт гишүүн, тэгээд Батжаргалын Батбаяр гишүүн. Тэгээд тасаллаа саналаа хураана.

Ц.Нямдорж: Юу яагаад байна. Ойлголтын зөрүү л гараад байна л даа. Энэ гишүүдэд байгаа жижиглэл стратегид хамруулахгүй муу арга хэрэглэнэ гэдгээс болгоомлоод байгаа гэдгийг ойлгож байна. Яагаад ингэж бодуулаад байна вэ гэхээр энэ цоожлогчийг нь хийж чадаагүй юм байна лээ  л дээ. Зүй нь  энэ хуулин дотроо ямар цоож хийх ёстой юм бэ гэхээр нэг болон бүлэг ордын тусгай зөвшөөрлийг өөр өөр аж ахуйн нэгжид олгохыг хориглоно гэсэн санаа саяын яриад байгаа юмыг хийчих ёстой. Тэгээд Тавантолгойн ордын эрхийг нэг л аж ахуйн нэгжид өгдөг. Тэрэнтэй нь тэр тусгай зөвшөөрлийнхөө гэрээг байгуулдаг, тэр тэрийг нь авдаг. Хэрэв ийм цоожлогч хийхгүй бол наадахыг чинь үнэхээр бүгдийг салгаад алга болгоно. Одоо З дээр байгаа шүү дээ. Энийг нэг бодчихмоор байгаа юм.

Хоёрдугаарт миний хэлэх гэсэн нэг гол юм бол энэ хуулийн тайлбар буруу хийгдээд байна. Наадах чинь хуучин бол З нөхцөлтэй байсан юм стратегийн орд чинь. Улсын болон бүс нутгийн хөгжилд ач холбогдолтой гэсэн нэг шалгуур нь, хоёрт нь Гантөмөрийн саналаар орсон 5 хувийн дотоодын бүтээгдэхүүний 5 хувь гэсэн нэг шалгуур байсан. Одоо энийгээ өөрчилж байнаа даа. Энийгээ өөрчлөөд тн-д төд гээд эхлэхээр чинь шинэ хуулиар хэмжээ тогтоож эхэлж байгаа байхгүй юү. Ингэсэн нөхцөлд энэ хэмжээ тогтоож баталж байгаа хууль, бусад хууль тогтоомжийг нийцүүлэх ёстой. Сүүлд гарсан хуульд зөрчилгүй болгож бусдыг нь нийцүүлэх ёстой юм. Энэ хүрээнд хийгдэх юм бол тэр 15 ордын чинь асуудлыг шүүрдэж аваад 100-д хүрснийг нь стратегийн ордод хамруулаад 100-гаас дутсаныг нь гаргаж ердийнхөөр оруулах ёстой юм. Ингэж байж наадах чинь хууль болно.

Ямар ч тохиолдолд хуультайгаа зөрчилдсөн тогтоол мөрдөгдөнө гэж байхгүй. Жишээ нь хар ухаанаар ярихад одоо энэ 15 дотор багтчихсан байгаа ордыг ашиглаж байгаа аж ахуйн нэгж энэ хууль батлагдсаны дараа бид нар танайхаас Засгийн газраас зөвшөөрөл авахгүй. Яагаад вэ гэвэл стратегийн ордод чинь заасан хувь хэмжээ нь хуультайгаа нийцэхгүй байна. Манайх 100 биш 15 тэгээд болоо. Шүүх дээр очно бүх маргаанд тэр 15-тай аж ахуйн нэгж ялах болно. Яагаад вэ гэхээр мөрдөж байгаа тогтоол нь хуулиасаа зөрүүтэй байгаа учраас хуулийг нь дагаж мөрдөнө. Тэр тусмаа сүүлд гаргасныг нь дагаж мөрдөнө гэдэг хуулийн алтан зарчим байдаг. Ингээд наад бүх юм чинь дуусна.

Тийм учраас одоо хэрвээ санал хурааж болохгүй байгаа бол гишүүд минь Байнгын хороон дээрээ дахин энэ асуудлаа авч үзээд тэр 15-ынхаа хэмжээнд тааруулсан томъёолол оруулаад ирээчээ. Ингэхгүй бол болохгүй. Бид нарын хамтын зовлон юмдаа. 

Ашигт малтмалын энэ 15 ордоос 1-ийг гээсэн шийдвэрийг энэ Их Хурал гаргах юм бол тогоо хөмөрнө шүү. Хэн нэгэнтэй л холбож хардана. Нямдоржийнх гэдэг юмуу, Гончигдоржийнх гэдэг юмуу хэнийх гэдэг юм бэ энэ луйвардаад нэг ордыг нь сугалаад үлдчихсэн. Нийгмийн сэтгэл зүй энэ асуудлаар онцгой байгаа шүү дээ. Тэгээд харин тэр цоожлогчийг нь сайн хийж өгөөд хоёрдугаар хэлэлцүүлгийн үедээ, жишээ нь Нямсүрэн гишүүн юу гэж бодож байна вэ. Энэ Төмөртолгой орд, Төмөртолгой орд гээд, Баянголын орд гээд Төмрийн гурван бүлэг орд байгаа юм гэнэ лээ. Энэ гурван бүлэг орд тусгай өөр өөр тусгай зөвшөөрөл эзэмшигчдэд олгох уу, энийг бүлэг орд нэг бассейн гэж үзээд нэгтэй гэрээг нь байгуулах уу гэдэг асуудлыг зохицуулсан заалт энэ дотор хэрэгтэй байхгүй юү. Хэрвээ гишүүд сая болгоомжлоод салгаад багасгачихна гэж бодож байгаа бол миний түрүүн ярьдаг томъёоллыг энэ дотор хийж өгөх ёстой юм. 

Засгийн газар тусгай зөвшөөрлийг нь олгохдоо бүлэг бассейны зарчмыг баримтална гэдэг юмуу яадаг ч юм бэ би зүгээр нэг ойролцоогоор ярьж байна шүү дээ. 

Д.Лүндээжанцан: Тэр бас аюултай. 

Б.Батбаяр: Би ярих уу.

Д.Лүндээжанцан: За.

Б.Батбаяр: Тэгэхээр ийм байна. Нямдорж гишүүний хэлдэг ч бас үнэний талтай шүү. Яагаад вэ гэхээр энийг ийм гоомой юм хийж болохгүй. Энэ хуулийг их сайн ярилцах хэрэгтэй. 4 жил ярьчихаад 40 минут яриад баталчихсан байдаг тийм хууль гэж юу байх вэ. Тэгэхээр МАХН-ын бүлэг өөрийнхөө саналыг боловсруулж байгаа юм байна тэр зөв. Бид зөвлөл бас өөрсдөө дотроо ярилцаж энэ талаар бас их нухацтай тийм шийдвэр гаргахгүй болохгүй шүү. Зүгээр л ингээд шийдье гэсэн байдлаар шийдэж болохгүй. Энэ чинь өчнөөн олон эрх ашиг байгаа. Дахиад энийгээ өөрчлөх үү, дараагийн Их Хурал өөрчлөх үү, яах вэ. Ерөөсөө энэ бол бүтэхгүй шүү. Тийм учраас энийгээ дахиад ярилцъя. Маш сайн ярилцаж байж шийдээ гаргая.

Д.Лүндээжанцан: Үгүй тэр 15-ыг оруулчихгүй юү даа.

Б.Батбаяр: Тэр 15-ыг оруулчихъя гээд өнөөдөр шийддэг, оруулахгүй гээд яадаг тийм юм байхгүй наадах чинь. Би бодохдоо ингэж бодож байна. Үнэхээр том үйлдвэр уурхайн газар өнөөдөр үр ашигтай ажиллаж тэргүүний шинэ техник технологи нэвтрүүлж байгаль орчин, бусад хууль тогтоомжуудыг биелүүлнэ үү гэхээс биш жижигхэн аж ахуйн нэгжүүд нэг их нөлөө үзүүлэхгүй шүү. Одоо өнөөдөр байж л байгаа шүү дээ. Тэр тарсан жижигхэн жижигхэн алтны ордууд. Энийг чинь хязгаарлах нь зөв биз дээ. Томоохон бүтээн байгуулалтаар л өнөөдөр улс орныг хөгжүүлнэ үү гэхээс биш зүгээр нэг санааныхаа зоргоор яваад байж болохгүй шүү. Тийм учраас энийг би юу гэж хэлэх гэж байна вэ гэхээр зэрэг ерөөсөө энийг  дахиж яръя. МАХН ч бүлэг дээрээ ярь, манай зөвлөл ч зөвлөл дээрээ яръя. Эргээд Эдийн засгийн байнгын хороон дээр сайн ярьж байж, нухацтай ярьж байж сайн юм хийнэ. Тэгэхгүй хоёрын хооронд юм хийж болмооргүй байна.

Д.Лүндээжанцан: Мөн олон хоног ярих нээ. 

Б.Батбаяр:  Нэг зүйлийг би хэлмээр байна. Тэр тэр ингэж хийвэл тэгж болно, ингэвэл тэр хөдөлгөөнийхөн ингэнэ, энийг чинь хүн хүлээж авахгүй гэж тийм байдлаар хандаж болохгүй. Улс орны эрх ашгийн үүднээс л хандах ёстой болохоос биднийг ингээд хийчихвэл энэ ингэж бодох байх.

Д.Лүндээжанцан: Баярцогт гишүүн.

С.Баярцогт: Уул нь нэлээн консенсуст хүрээд тэгээд тэрийгээ  цаашаа явуулъя гээд ойлголцсон. Тэгэхээр ийм байдлаар эргэж буцаад асуудлуудаа нээлттэй орхиод байх юм бол энэ хуулийг дахиж задраад хэлэлцэгдэхгүй, энэ чуулганаар амжихгүй ийм байдал руу очно нэгдүгээр асуудал.

Хоёрдугаар асуудлын хувьд манай стратегийн ордын тодорхойлолт, яг стратеги гэдэг зорилт нь өөрөө юу юм бэ гэдэг нь ойлгомжгүй байгаа шүү. Оросууд энийг зэвсэг болгож хэрэглэж байгаа. Тийм учраас стратегийн орд гэж нэрлэж байгаа байхгүй юү. Манайх бол үндсэндээ том орд, жижиг орд гэж л хувааж байгаа шүү дээ. Тэрнээс ямар нэгэн стратеги болгож ашиглаад байгаа юм энэ дээр ерөөсөө байхгүй байгаа байхгүй юү. Тэгээд том, жижгээр нь хувааж байгаа нөхцөлд дандаа объем зааж өгч байгаа. Яг энэ ажлын хэсэг дээр ирэхдээ бид нар Оросын хуулиас авч байгаад яг өөрийнхөө бололцоотойг нь хийсэн шүү дээ. Тэгээд үнэхээр хувьсгалт намынхан тэр 15 ордоос эмзэглээд байгаа бол тэр 15 ордтой жагсаалтыг хууль болгоод баталчихъя л даа. Ер нь цаашдаа бидний зорилт бол томруулах чиглэл рүү нь хандуулах ёстой гэсэн тийм л зарчмаар. Тэрнээс түрүүн Очирхүү гишүүний хэлдэг, Нямдорж гишүүний хэлдгээр геологийн хувьд энэ нэг тогтоц юмаа гээд ингээд байх юм бол Монгол улсад юу ч ажил хийхгүй хаус болно шүү. Тийм ёстой утгагүй зүйл болж хувирна. Яагаад гэвэл манай тэр Хүдэр, Ерөө, Дарханы нутаг дамжсан Төмөртэйн уул чинь аягүй олон газар лиценз нь оччихсон. Одоо тэрийг яаж хурааж авах юм бэ аягүй утгагүй юм болох байхгүй юү. Тавантолгой мөн адилхан. Ингэж явж ерөөсөө болохгүй. Тогтоцынхоо хувьд бол нүүрс хөндлөн тогтоцтой, бусад нь хэлбэршээгүй тогтоцтой байдаг.

Д.Лүндээжанцан: Одоо болно. Занданшатар гишүүн.

Г.Занданшатар: Энэ асуудал нэлээд маргаантай байгаа учраас энийгээ нээлттэй үлдээгээд дараагийн хэлэлцүүлгээр эцэслэн шийдэхээр бол бусад асуудлаа санал хураалгаад явчихъя. Энэ чинь цайр, фосфорит гээд асар их хэмжээний томоохон орд газрууд илрээд ирвэл энэ дотор чинь орохгүй л явах нь байна шүү дээ. Цайр, фосфорит гээд зарим ашигт малтмалын нэр төрлүүд алга байна. 

500 сая тн нүүрсний орд газар гээд заачихаар жишээлбэл коксжсон нүүрс 100 сая тн-ынх байдаг юмуу, 200 сая тн-ын үнэлгээ нь өндөр нүүрсний орд газар илэрвэл орохгүй, гэтэл гурав, дөрвөн зуун сая, дөрөв, таван зуун сая тн-ын хүрэн нүүрс тэр ашиг  малтмалынхаа чанар, төрлөөс шалтгаалаад энэ чинь өөр өөр л байна шүү дээ.

Тэгэхээр Ганхуяг даргын хэлээд байгаа өмнөх нэр төрлөөр нэлээд дэлгэрэнгүй заасан фосфор яах юм бэ, цайр яах юм бэ, энэ хоёрыгоо оруулаад, дараа нь томоохон орд газрууд дараа нь гараад ирвэл яах юм бэ тийм маягаар ...

Д.Лүндээжанцан: Зарим ашигт малтмалыг дутуу орхисон. Энийг ер нь яаж зохицуулмаар юм бэ.

Ингэж тохирох уу. Ерөнхийдөө агуулгаар нь санал хураагаад стратегийн 15 ордыг ямар ч байсан энэ дээрээ оруулж ирье. Тэгээд агуулгаар нь санал хураагаад эцсийн хэлэлцүүлэг дээрээ энийгээ сайн яриад ингээд оруулъя. Монголынхоо бодит байдалтай нийцсэн хөрсөн дээрээ байх хэрэгтэй. Түрүүн Ганхуяг дарга яриад байна шүү дээ Эдийн засгийн хороо. Ер нь бас нэг жаахан прагматик бай л даа. Тэгэхээр 15-ыг ч гэсэн оруулъя. Ерөнхий хэмжээ дамжаа тавихдаа аль аль талаас нь иж бүрэн харж үзээд дараагийн хэлэлцүүлэгт оруулаад ирээ.

Ингээд энэ үндсэн агуулгаар нь, 15 дээрээ бодит амьдрал дээр буусан байдлаар оруулаад ирье. Одоо 15-ыг үймүүлбэл бүтэхгүй.

Ямар ч байсан пока 15-аараа хураалгая. Ингээд 15-ыг  ийшээгээ оруулж ирье. Тэгээд дээр нь үндсэн зарчим юу байж болох нь вэ, хэмжээ дамжааг нь харсан. Ерөнхийдөө одоогийнхоо 15 дээр, тэгээд тэрнийхээ ерөнхий хэмжээг баримжаалаад тэгээд хэмжээ дамжаагаа яваад бид агуулгынх нь хувьд хураалгачихъя ямар ч байсан. Тэгээд эцсийн хэлэлцүүлэг дээр, тэртэй тэргүй нээлттэй хэлэлцүүлсэн юу хоёр адилхан шүү дээ. Ингээд саналаа хураая.

Саяын хэлсэн томъёоллоор стратегийн ордын одоогийн байгаа 15-ыг оруулаад ингээд хураая гэсэн ийм зарчмаар санал хураалт явуулъя. Миний түрүүний хэлснээр санал хураалт явуулъя. Дээр нь ганц тэрэндээ биш бас өөр заалтууд ямархуу юмнууд орж болох вэ.

Ингээд зарчмын хувьд дэмжлээ, стратегийнхаа 15-ыг ч оруулна, хэмжээ, дамжаа юугаа дахиж яръя.

Дараагийн асуудал.

12. Төслийн 3 дугаар зүйлийн 5.4-ийг дараахь байдлаар хоёр хэсгийг нэгтгэн өөрчлөх:

“5.4. Стратегийн ач холбогдол бүхий ашигт малтмалын ордыг Монгол Улсын төр гадаад, дотоодын хөрөнгө оруулагчтай хамтран ашиглах бол ашиглалтын тусгай зөвшөөрөл эзэмшигч компанийн хувьцааны 51 ба түүнээс дээш хувийг төр,  Монгол Улсын иргэн эзэмших, эсхүл тухайн хөрөнгө оруулагчтай хөрөнгө оруулалтын гэрээг бүтээгдэхүүн хуваах зарчимд тулгуурлан хийж болно. Төр болон иргэний эзэмших хувийн хэмжээг болон бүтээгдэхүүн хуваах зарчмыг тусгай хуулиар зохицуулна.

Стратегийн ач холбогдол бүхий ашигт малтмалын ордыг ашиглах хамтарсан компанийн удирдлагыг гадаадын хөрөнгө оруулагч хуулийн этгээд өөрөө болон олон улсад хүлээн зөвшөөрөгдсөн мэргэжлийн хуулийн этгээдээр хөрөнгө оруулалтын гэрээний хугацаанд гүйцэтгүүлж болно.”

Санал гаргасан УИХ-ын гишүүн Н.Батбаяр, Т.Очирхүү, С.Баярцогт, Ц.Баярсайхан, Л.Пүрэвдорж, А.Мурат, Г.Занданшатар, З.Энхболд, Э.Бат-Үүл, Ц.Мөнх-Оргил, цөөнх: УИХ-ын гишүүн Т.Очирхүү, Л.Пүрэвдорж /зөвхөн “Төр болон иргэний эзэмших хувийн хэмжээг болон бүтээгдэхүүн хуваах зарчмыг тусгай хуулиар зохицуулна.” гэсэн өгүүлбэрийн тухайд/ цөөнх болсон юм байна.

Энэ гишүүдийг сонсох уу. Тэр өгүүлбэрээр нь эхэлж санал хураагаад дараа нь бүтнээр нь хураалгачихвал болж байна. Тэгвэл эхлээд энэ цөөнхийг сонсоод яах вэ шууд хураачих уу.

Эхлээд “төр болон иргэний эзэмших хувийн хэмжээг болон бүтээгдэхүүн хуваах зарчмыг тусгай хуулиар зохицуулна” гэсэн өгүүлбэрийг хасъя гэсэн томъёоллоор санал хураалт явуулъя.

Энэ өгүүлбэрийн тухайд, тэгээд дараа нь бүтнээр нь хураая.

Санал хураалтад 40 гишүүн оролцож, зөвшөөрсөн 34, татгалзсан 6, 85.0 хувийн саналаар уг санал дэмжигдэж байна.Цөөнх болсон санал.

Одоо энийг хасаад үлдсэнийг нь дэмжье гэсэн саналаар санал хураалт явуулъя.

Санал хураалтад   40 гишүүн оролцож, зөвшөөрсөн 33, татгалзсан 7, 82.5 хувийн саналаар төслийн 5.4-ийг найруулсан найруулга батлагдлаа. Сая өгүүлбэр хасагдаад.

13. Төслийн 3 дугаар зүйлийн 8.1.4-ийг хасах гэсэн ажлын хэсгийн гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад  39 гишүүн оролцож, зөвшөөрсөн 29, татгалзсан 10, 74.4 хувийн саналаар уг санал дэмжигдлээ.

14. Төслийн 3 дугаар зүйлийн 58.2-ын “нэмж” гэсний дараа “Орон нутгийг хөгжүүлэх санд” гэж нэмэх. Д.Одхүү гишүүний гаргасан санал байна. Одхүү гишүүн саналаа ярих уу.

Санал хураалт явагдаж байна шүү.

Санал хураалтад 40 гишүүн оролцож, зөвшөөрсөн 35, татгалзсан 5, 87.5 хувийн саналаар дэмжигдлээ. 15 дахь саналаа татаж авна биз дээ Одхүү гишүүн.

Одхүү гишүүнд үг өгчихье. Одхүү гишүүн.

Д.Одхүү: Би 15 дахь саналаа татаж аваад угаасаа наадахыг чинь Засгийн газар тусгай сангийн хуулинд нэмэлт өөрчлөлт оруулах тухай хууль маань бэлэн болчихсон, өргөн барихад бэлэн болчихоод сар болж байна. Би өргөн барьчихъя тэгээд л болоо.

Д.Лүндээжанцан: Очирхүү гишүүн.

Т.Очирхүү: Гишүүд ээ би та бүхэнд санал хэлээд орхиё. Ингэсэн юм. УИХ-ын 18 гишүүн өргөн барьсан төсөл дээр нөөц ашигласны төлбөрийн төлбөрөөс орж байгаа орлогын 10 хувийг сумдын төсөвт, 20 хувийг аймагт өгье гээд орж ирсэн юм. Гэхдээ өгөхдөө төсөв дээр нь нэмж гээд орж ирсэн юм. Тэгээд төсөл санаачлагчдын нэг нь би байна. Энэ нэмж гэснийг хасахгүй бол болохгүй байгаа юм.

Тэгээд би энэ дээр ажигласангүй уучлаарай. Яагаад гэвэл би ганцхан жишээ хэлчихье. Одоогийн хуулин дээр 10, 20 хувийг хийгээд тухайн орон нутгийнх нь төсвийн нийт хэмжээгээр хязгаарлаад өгчихсөн юм одоо хуулин дээр. Нэмж гэхээр  төсөв дээр нь нэмээд өгөх юм. Жишээлбэл Оюутолгойн орд дээр Ханбогд суман дээр тооцож үзэхэд Ханбогд сум 158 тэрбум төгрөгийг өөрийнхөө төсөв дээр нэмж аваад байгаа юм. Тийм учраас нэмж гэдгийг хасмаар байна гишүүд ээ. Хасахгүй бол болохгүй байгаа юм.

Д.Лүндээжанцан: Тэр нэмж гэдэг үгийг хасахгүй бол зөвхөн Ханбогд сум гэхэд 158 тэрбум төгрөг авахаар болж байна.

Т.Очирхүү: 158 тэрбум төгрөг орчихоод байгаа юм. Нэмж гэдгийг хасахгүй бол болохгүй гишүүд ээ.

Д.Лүндээжанцан: Хязгаар тавьж өгөхгүй бол болохгүй шүү. Ингээд Мөнх-Оргил гишүүн.

Т.Очирхүү: Ханбогд суманд тэгвэл орон нутгийг хөгжүүлэх санд нь 158 тэрбум төгрөг очиод байгаа байхгүй юү даа. Тэр болохгүй байгаа юм.

Д.Лүндээжанцан: Мөнх-Оргил гишүүн.

Ц.Мөнх-Оргил: Баярлалаа. Ажлын хэсгийн нэг санал хоцорчихжээ. Төслийн 5.1-ийн Монгол Улсын газрын гадаргуу бол түүний хэвлийд буй баялаг ард түмний мэдэлд, төрийн хамгаалалтад байх бөгөөд газрын хэвлий түүнчлэн Монгол Улсын иргэдэд өмчлүүлснээс бусад газрын гадаргууд байгаа ашигт малтмал төрийн өмч мөн гэсэн заалтыг хасъя гэсэн саналыг ажлын хэсэг оруулсан юм. Техникийн юунаас хасагдчихсан байна. Энэ яагаад хасагдах хэрэгтэй вэ гэхээр Үндсэн хуулиндаа Монгол Улсын газрын хэвлийд байгаа бүх ашигт малтмал төрийн өмч, одоо энүүгээр оруулаад ирэх юм бол иргэнд өмчлүүлсэн газрын дор байгаа ашигт малтмал нь иргэний өмч болчих гээд байгаа байхгүй юү. Үндсэн хуультайгаа зөрчилдөөд байгаа юм. Тийм учраас энийг хасъя.

Д.Лүндээжанцан: Ганхуяг гишүүн.

Д.Ганхуяг: Энэ санал Байнгын хороон дээр хураагдаагүй. Гэхдээ Мөнх-Оргил гишүүнээ Байнгын хороон дээр хураагдаагүй шүү дээ. Тэгэхээр хоёрдахь хэлэлцүүлэг дээр оруулаад явъя.

Д.Лүндээжанцан: Тиймээ хоёрдахь хэлэлцүүлэг дээрээ Үндсэн хуультайгаа нийцүүлээ. Газрын дор байгаа бүх баялаг төрийн өмч шүү, ард түмний мэдэлд байна шүү 100 хувь тэгж л ойлго.

Д.Ганхуяг: Саяны тэр сан гэдэг юман дээр санал хэлмээр байна.

Ерөөсөө энэ ашигт малтмал, тэр тусмаа стратегийн орд ийм хэмжээний нөөцтэй  татвараас ганцхан суманд өгдөг тийм хоцрогдсон юм дэлхий даяар байдаггүй юм байна лээ. Татвар төлсний дараах ашгаас нь харин хөрөнгө оруулалтын гэрээн дээр оруулаад явдаг юм байна лээ шүү дээ.

Д.Лүндээжанцан: Одхүү гишүүн.

Д.Одхүү: Би хоёрдахь хэлэлцүүлгээр Очирхүү гишүүнээ энийгээ жаахан тодотгоод тухайн жилийн сумын болон аймгийн төсвөөс хэтрэхгүй гэдэг хязгаарлалтыг тавьж өгөөд зөвшөөрчихнө. Та нар, би өөрөө санал оруулаад хоёрдахь хэлэлцүүлэг дээр оруулчихна. Угаасаа тэрийг чинь хүлээн зөвшөөрч байгаа. Томоохон ордтой газар хэтэрхий том байгаа учраас тухайн жилийнх нь төсвөөс хэтрэхгүй хэмжээгээр гэхдээ орон нутгийн санд нэмж гээд оруулчихъя болох уу. Тэгээд би өөрөө санал оруулчихъя.

Д.Лүндээжанцан: Раш гишүүн.

Р.Раш: Одхүү гишүүний хэлж байгаа санал бол алт юм чинь харгалзах ёстой зүйл гэж би бодож байна л даа. Тэгэхдээ яг 20 хувь гээд ингэчих юм бол баян, ядуу хоёр болно. Тийм болохоор миний санал бол бүс нутгийн хөгжлийн сан гэсэн тийм утгаар тэртэй тэргүй хуулийн төсөл орж байгаа юм байна шүү дээ. Тэрэн дээрээ бүс нутаг гэсэн ойлголтоор л ингэж явмаар байна. Бус нутгийн хөгжлийн үзэл баримтлал гэж бий. Энийг хуулинд байхгүй, ойлголт байхгүй гэж зарим нь тайлбарлаад байгаа юм. Байгаа шүү дээ энэ чинь. Тэгэх юм бол энэ зөв болно. Түүнээс ганц суман дээр 198 тэрбум төгрөг гэж яаж байж болох вэ.

Д.Лүндээжанцан: Нямдорж гишүүн.

Ц.Нямдорж: Энэ Эдийн засгийн байнгын хороо энэ хэлэлцэж байгаа асуудлуудаа дахиад сайн бодох хэрэг байна. Сая энэ Одхүү гишүүн юу бодож энэ санал оруулсан юм бэ гэхээр би буруу ойлгож байж магадгүй. Эрдэнэтийн үйлдвэрийн тэр орлогоос тодорхой хэсгийг орон нутгийн төсөвт төвлөрүүлэх гэж ийм заалт орууллаа шүү дээ. Эрдэнэт үйлдвэр чинь энэ хуульд захирагдахгүй. Олон улсын гэрээгээрээ явчихна ГОК. Тэгээд дахиад асуудал үүснэ. Юу үүсэх вэ гэхээр одоо тэр Орон нутгийг хөгжүүлэх сан гэхээр аймгаа гэж хэлээд сум нь сумаа гэж хэлээд дуусна. Хэрэг дээрээ юу вэ гэхээр Монгол Улс унитарный улс гэдэг зарчим алдагдаж эхэлнэ энэнээс. Наад зарчим чинь энэ газрын баялаг зөвхөн байгаа газрынх нь муж ашигладаг юм болбол хидрод зохион байгуулалтын улсуудын хуулиар хийдэг ажил шүү дээ. Тэгээд одоо энэ ашигт малтмалын асар их нөөцтэй Өмнөговийн Ханбогд ч байдаг юмуу хаанах байдаг юм бэ зөвхөн тэнд энийг хэрэглэнэ бусад нь болохгүй гэдэг зарчим. Ийм юм явагдана. Наадах чинь төрийн өмч юм бол төр унитарный улсын……..зохион байгуулалтын хэлбэрт шилжиж хаашаа ч хамаагүй явж байх ёстой  мөнгө шүү. Хэтэрхий ийм жалгын юм чинь сүүлд нь аминд хүрнэ шүү.

Юу болчихсон юм бэ гэхээр, хэрэг дээрээ юу болчихсон юм бэ гэхээр хуулийн заалтыг Сангийн яам хэрэгжүүлэхгүй байгаа байхгүй юү. 

Д.Лүндээжанцан: Ганхуяг дарга.

Д.Ганхуяг: Энэ ийм л байгаад байгаа юм л даа. Ашигт малтмал чинь нийт ард түмний өмч гээд байж байгаа юм. Тийм учраас мэдээж бүс нутгаа бодолгүй л яах вэ. Тэгэхдээ татвараар авах юмнаас орон нутагт авч, шууд татварынх нь төдөн хувь гэдгийг авч үлдэнэ гэдэг бол нэг л бууж өгөхгүй байгаа юм. Хамгийн гол нь татвар төлсний дараах ашгаас орон нутагт жишээлбэл хэдэн хувь, эсвэл тоо хэмжээг тавьдаг ийм л туршлага байдаг юм байна лээ шүү дээ. Нямдорж даргын хэлээд байгаа санал дээр ерөнхийдөө санал нийлээд байгаа юм.

Д.Лүндээжанцан: Санаачлагчид нь байхгүй.

Санал хурааж дууссан. Баярцогт гишүүн, тэгээд дуусгая.

С.Баярцогт: Би энэ ажлын хэсэгт орсон гишүүд хариуцлагатай ажиллахыг шаардаж байна. Өөрсдөө ямар ч эрх мэдэл байхгүй, бүлэг дээрээ очиж оруулсан асуудлаа тайлбарлаж чадахгүй, тэгэх юм бол ажлын хэсэгт орж ажиллах ямар ч шаардлага байхгүй шүү дээ. Орж ирээд тохирсон юмнуудаа унагаагаад дээрээс нь энэ тайлбарлаад ажиллаж байгаа хүмүүс чинь хий дэмий ажиллаад байна шүү дээ. Зөндөө улс төрийн тохироо, ойлголцож байгаа гээд ажиллаад байдаг. Тэгээд одоо энэ санал хураалгасан асуудлууд дээр дахиж ажиллаад эцэслэж орж ирэхэд хэрвээ маргаантай асуудал байх юм бол манайх завсарлага аваад энэ хэлэлцүүлэг чинь явагдахгүй шүү. Тэр зүйлийг зөндөө ойлгуулж хэлээд байхад ажиллах юм байна шүү дээ.

Д.Лүндээжанцан: Байнгын хорооноос гаргасан зарчмын зөрүүтэй саналуудаар санал хурааж дууссан.

Хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Ямар ч байсан нэгдүгээр хэлэлцүүлэг хийлээ. 

Одоо ажлын хэсэгт байгаа хүмүүс хоёр талаасаа цуглаж маш сайн ажиллах хэрэгтэй. Ажлын хэсэг л гэж яриад байдаг хэдхэн хүн зүтгээд байдаг. Ер нь ингэхэд манай Эдийн засгийн байнгын хороон дээр маш их ачаалалтай, Эдийн засгийн байнгын хороо сайн ажиллаж байгаа бас тэрийг яах юм байхгүй.

Эдийн засгийн байнгын хороонд ороогүй улсууд ч гэсэн ороод ажиллаж байгаа л даа. Ажлын хэсэг маш сайн ажиллая. Хариуцлагатай хууль шүү. Монголын ард түмэн цөмөөрөө харж байгаа шүү, цаг алдах эрх болоод алдах эрх бидэнд байхгүй байгаа шүү. 

Нэгдэх өдөр намын бүлэг, зөвлөлүүд хуралдана, даргын дэргэдэх зөвлөл дахиж хуралдах байх ийм учраас үлдэж байгаа хэдэн асуудлууддаа маш сайн анхаарал тавьж ажиллахыг гишүүддээ анхааруулж байна /18.20-19.15 цаг, В.Оюун/. 

Өнөөдрийн хуралдаан хаасныг мэдэгдье.

Соронзон хальснаас хянаж буулгасан:

Хуралдааны нарийн бичгийн дарга

